Монгол Улсын Их Хурлын 2006 оны хаврын ээлжит чуулганы 2006 оны 6 дугаар сарын 15-ны өдөр /Пүрэв гараг/-ийн  нэгдсэн хуралдаан 10 цаг 15 минутад Төрийн ордны “А” танхимд  эхлэв.
УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 75 гишүүнээс 50 гишүүн ирж 66.6 хувийн ирцтэй байв.


Чөлөөтэй: Ч.Авдай, Д.Ганхуяг, Р.Гончигдорж, Б.Жаргалсайхан, Д.Одхүү, С.Оюун, Я.Санжмятав, Д.Туяа, Д.Тэрбишдагва, У.Хүрэлсүх, Ц.Цэнгэл, З.Энхболд, М.Энхболд, Н.Энхболд, М.Энхсайхан, Б.Эрдэнэбат


Өвчтэй: А.Бакей, Т.Ганди, М.Сономпил

Тасалсан:
Сүх.Батболд, Х.Баттулга, Б.Бат-Эрдэнэ, С.Баярцогт, Л.Гүндалай, Р.Эрдэнэбүрэн
10.40 цагт УИХ-ын дарга Ц.Нямдоржтой хамт Нидерландын вант улсын ханхүү Вильям Александр, гүнж Максима нар УИХ-ын Чуулганы нэгдсэн хуралдааны танхимд орж ирэн тэдэнд зориулан зассан цагаан эсгий ширдэг дээр тавьсан соёмботой 2 модон сандалд суун Чуулганы нэгдсэн хуралдааны үйл ажиллагаатай танилцав. /10.40-10.48 цагийн хооронд/.

УИХ-ын дарга Ц.Нямдорж Монгол улсын Ерөнхийлөгч Н.Энхбаярын урилгаар Нидерландын вант улсын ханхүү Вильям Александр, гүнж Максима Монгол улсад айлчлан ирж байгаад талархан, шилжилтийн үед Монгол улсад, монголын ард түмэнд гүн туслалцаа үзүүлж байсан Нидерландын вант улс, түүний ханхүү Вильям Александр, гүнж Максима нарт Монгол Улсын Их Хурлын гишүүдийн нэрийн өмнөөс болон хувиасаа Нидерландын ард түмэн, Засгийн газарт чин сэтгэлийн талархал илэрхийлж хөгжил дэвшил, аз жаргал, сайн сайхан бүхнийг хүсэн ерөөж, та бүхэнд аз жаргал ерөөе хэмээн баяр хүргэв /УИХ-ын гишүүд болон танхимд суугсад алга ташиж баяр хүргэв/.

Нэг.Санхүүгийн түрээс/лизинг/-ийн тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд Н.Баяртсайхан, Сангийн яамны хуулийн хэлтсийн дарга Б.Ганбат, УИХ-ын Тамгын газрын зөвлөх Г.Цэрэндулам, Эдийн засгийн байнгын хорооны ахлах референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Сангийн сайд Н.Баяртсайхан, хэлэлцэх эсэх асуудлаархи Эдийн засгийн болон Хууль зүйн байнгын хороодын гаргасан хамтарсан дүгнэлтийг УИХ-ын гишүүн М.Зоригт нар   танилцуулав.

Хуулийн төсөлтэй холбогдуулан УИХ-ын гишүүн С.Ламбаа, Т.Очирхүү  нар асуулт асууж, Сангийн сайд Н.Баяртсайхан, Хууль зүйн байнгын хорооны дарга, УИХ-ын гишүүн Ц.Мөнх-Оргил нар хариулж тайлбар хэлэв.

Хуулийн төслийн хэлэлцэх эсэх асуудлаар УИХ-ын гишүүн Ц.Дамиран, М.Зоригт, Т.Очирхүү нар саналаа хэлэв.

Ц.Нямдорж:  Санхүүгийн түрээсийн тухай хуулийг хэлэлцье.

Зөвшөөрсөн

44

Татгалзсан

  6

Бүгд


50

88.0 хувийн саналаар Санхүүгийн түрээсийн тухай хуулийг хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн болон Эдийн засгийн байнгын хороодод шилжүүлэв.

Уг асуудлыг 10 цаг 44 минутанд хэлэлцэж дуусав.

Хоёр.Монгол Улсын шүүхийн шүүгчид зэрэг дэв олгох журам батлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын зөвлөх Т.Оюунчимэг, Хууль зүйн байнгын хорооны референт Ч.Ариунхур нарын бүрэлдэхүүнтэй ажлын хэсэг байлцав.

УИХ-ын тогтоолын төслийг анхны хэлэлцүүлэгт бэлтгэсэн талаархи Хууль зүйн байнгын хорооны дүгнэлтийг УИХ-ын гишүүн Б.Батбаатар танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

 

Ц.Нямдорж: Монгол Улсын шүүхийн шүүгчид зэрэг дэв олгох журмыг батлах тухай УИХ-ын тогтоолыг баталъя.

Зөвшөөрсөн

40

Татгалзсан

10

Бүгд


50

80.0 хувийн саналаар Монгол улсын шүүхийн шүүгчид зэрэг дэв олгох журам батлах тухай УИХ-ын тогтоол батлагдлаа.

Уг асуудлыг 10 цаг 46 минутанд хэлэлцэж дуусав.

Гурав.Хуулийн байгууллагуудын талаар авах зарим арга хэмжээний тухай УИХ-ын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Дээд шүүхийн ерөнхий шүүгч Д.Батдэлгэр, Улсын ерөнхий прокурорын орлогч Ч.Мөнхбат, Хүний эрхийн үндэсний комиссын дарга С.Цэрэндорж, Цагдаагийн ерөнхий газрын дарга Д.Сандаг-Очир, УИХ-ын Хууль зүйн байнгын хорооны референт Ч.Ариунхур нарын бүрэлдэхүүнтэй ажлын хэсэг байлцав.

Тогтоолын төслийг эцсийн хэлэлцүүлэгт бэлтгэсэн талаархи Хууль зүйн байнгын хорооны дүгнэлтийг УИХ-ын гишүүн Ц.Мөнх-Оргил танилцуулав.

Байнгын хорооны дүгнэлттэй холбогдуулан УИХ-ын гишүүн Ч.Содномцэрэн, Т.Очирхүү, Б.Эрдэнэсүрэн нар асуулт асууж, УИХ-ын дарга Ц.Нямдорж, Байнгын хорооны дарга Ц.Мөнх-Оргил, Хууль зүй, дотоод хэргийн сайд Д.Одбаяр, Цагдаагийн ерөнхий газрын дарга Д.Сандаг-Очир нар хариулж, УИХ-ын гишүүн Р.Раш саналаа хэлэв.

Тогтоолын төслийн талаар Байнгын хорооноос гаргасан зарчмын зөрүүтэй саналаар санал хураалт явуулахаар шийдвэрлэв.

Ц.Нямдорж: Төслийн 2 дахь заалтын “2007-2009 оны жил бүрийн улсын төсвийг” гэснийг “Монгол Улсын 2007 оны улсын төсвийг ” гэж өөрчлөх гэсэн УИХ-ын гишүүн Ц.Мөнх-Оргилын гаргасан, Байнгын хорооны дэмжсэн саналыг дэмжье.

Зөвшөөрсөн

38

Татгалзсан

14

Бүгд


52

73.1 хувийн саналаар дэмжигдлээ.

Төслийн 2.3 дахь заалтын “хэргийн газрын үзлэгийн 50 ком цүнх” гэснийг “хэргийн газрын үзлэгийн цүнх”  гэж  өөрчлөх гэсэн УИХ-ын гишүүн Ц.Мөнх-Оргилын гаргасан, Байнгын хорооны дэмжсэн саналыг дэмжье.

Зөвшөөрсөн

43

Татгалзсан

  9

Бүгд


52

82.7 хувийн саналаар дэмжигдлээ.

Төслийн 2.5 дахь заалтын “Цагдан хорих төв байрыг хуульд заасан стандарт, шаардлагад нийцүүлэн шинээр барихад зориулж” гэснийг  “Шүүхийн шийдвэр гүйцэтгэх ерөнхий газрын харъяа зарим хорих байрыг хуульд заасан стандарт, шаардлагад нийцүүлэн өөрчлөхөд зориулж” гэж өөрчлөх гэсэн УИХ-ын гишүүн Ц.Мөнх-Оргилын гаргасан, Байнгын хорооны дэмжсэн саналыг дэмжье.

Зөвшөөрсөн

41

Татгалзсан

  7

Бүгд


48

85.4 хувийн саналаар дэмжигдлээ.

Төслийн 2.6 дахь заалтын “шүүх, прокурор, цагдаагийн” гэсний дараа “шүүхийн шийдвэр гүйцэтгэх ” гэж нэмэх гэсэн УИХ-ын гишүүн Ц.Мөнх-Оргилын гаргасан, Байнгын хорооны дэмжсэн саналыг дэмжье.

Зөвшөөрсөн

41

Татгалзсан

  4

Бүгд


45

91.1 хувийн саналаар дэмжигдлээ.

Төслийн 2.8 дахь заалтыг дараахь байдлаар өөрчлөн найруулах:

 “8/ мал хулгайлах гэмт хэрэгтэй тэмцэх, түүнээс урьдчилан сэргийлэх ажлыг эрчимжүүлэх зорилгоор аймаг, нийслэлийн цагдаагийн газар, хэлтэс, сум, дүүргийн буюу сум дундын цагдаагийн хэлтэс, тасгийн техник хэрэгслийн хангалтыг нэмэгдүүлэхэд шаардагдах 400 сая төгрөгийг улсын төсөвт тусган хэрэгжүүлэх” гэж өөрчлөх гэсэн УИХ-ын гишүүн Ц.Мөнх-Оргилын гаргасан, Байнгын хорооны дэмжсэн саналыг дэмжье.

УИХ-ын гишүүн Ц.Мөнх-Оргил гаргасан саналын томъёоллын үндэслэлээ тайлбарлаж, Цагдаагийн ерөнхий газрын дарга Д.Сандаг-Очир тайлбар санал хэлж, УИХ-ын гишүүн Ч.Содномцэрэн саналаа хэлэв.

“Орон тоо, техник хэрэгслийн” гэдэг үг нэмж, “малын хулгайтай тэмцэх ажлыг эрчимжүүлэхэд” гэж найруулан санал хураалт явуулав.

Зөвшөөрсөн

43

Татгалзсан

  3

Бүгд


46
93.5 хувийн саналаар дэмжигдлээ.

6.Төслийн 2.9 дэх заалтыг дараахь байдлаар өөрчлөн найруулах:   


“9/ Өвөрхангай, Увс, Ховд аймгийн цагдаагийн хэлтсийг газар болгон өөрчилсөнтэй холбогдуулан 2006 оны сүүлийн хагас жилийн зардлын нэмэгдэлд зориулж  200 сая төгрөгийг шийдвэрлэх, Завхан, Хөвсгөл, Орхон, Хэнтий аймгийн цагдаагийн газар, Дорноговь аймгийн Замын-Үүд сумын цагдаагийн хэлтсийн зардлын нэмэгдлийг 2007 оны улсын төсөвт тусган хэрэгжүүлэх” гэсэн УИХ-ын гишүүн Ц.Мөнх-Оргилын гаргасан, Байнгын хорооны дэмжсэн саналыг дэмжье.

Зөвшөөрсөн

45

Татгалзсан

  1

Бүгд


46

97.8 хувийн саналаар дэмжигдлээ.

Хуулийн байгууллагуудын талаар авах арга хэмжээний тухай УИХ-ын тогтоолыг баталъя.

Зөвшөөрсөн

42

Татгалзсан

  4

Бүгд


46

91.3 хувийн саналаар Хуулийн байгууллагуудын талаар авах арга хэмжээний тухай УИХ-ын тогтоол батлагдлаа.

Улсын Их Хурал хүний эрхийн нөхцөл байдлын талаарх холбогдох байгууллагуудын мэдээлэл сонсоод энэ арга хэмжээний хүрээнд хуулийн байгууллагуудыг бэхжүүлэх талаар тодорхой хэмжээний асуудал шийдлээ. Цаашид энэ асуудлыг үе шаттайгаар шийдвэрлэх шаардлагатай. Хуулийн байгууллагынхан энэ ажилд оршиж байгаа зөрчил дутагдлын шалтгааныг гаднаас биш, хуулиас биш, өөрсдөөсөө хайж мөнгө зарахгүйгээр засах, алдаа дутагдлыг сайн засч ажлаа сайн хийгээрэй гэдгийг би энд шийдвэр гаргаж байгаа Их Хурлын гишүүдийн нэрийн өмнөөс зориуд хэлье гэж УИХ-ын дарга Ц.Нямдорж анхааруулав.

Уг асуудлыг 11.11 цагт хэлэлцэж дуусав.

Дөрөв.НДҮЗ-ийн бүрэлдэхүүнийг шинэчлэн батлах тухай УИХ-ын тогтоолын төсөл /анхны хэлэлцүүлэг/

 

Хэлэлцэж буй асуудалтай холбогдуулан УИХ-ын Тамгын газрын зөвлөх Н.Тунгалаг, Нийгмийн бодлого, боловсрол, соёл шинжлэх ухааны байнгын хорооны ахлах референт Д.Чимэдрэгзэн нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны дүгнэлтийг УИХ-ын гишүүн Б.Батбаатар танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Ц.Нямдорж: Төслийн 1 дэх заалтын 1-ийн “Сангийн дэд сайд” гэснийг “Нийгмийн хамгаалал, хөдөлмөрийн дэд сайд” гэж өөрчлөх саналыг дэмжье.

Зөвшөөрсөн

39

Татгалзсан

  8

Бүгд


47

83.0 хувийн саналаар дэмжигдлээ.

Хуулийн төслийг анхны хэлэлцүүлгээр нь баталъя  гэсэн Байнгын хорооны горимын саналыг дэмжье.

Зөвшөөрсөн

39

Татгалзсан

  6

Бүгд


45

86.7 хувийн саналаар анхны хэлэлцүүлгээр нь батлах горимын санал дэмжигдлээ.

Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай УИХ-ын тогтоолыг баталъя.

Зөвшөөрсөн

40

Татгалзсан

  5

Бүгд


45

88.9 хувийн саналаар Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай УИХ-ын тогтоол батлагдлаа.

Уг асуудлыг 11.16 цагт хэлэлцэж дуусав.

Тав.Санхүүгийн зохицуулах хорооны дэргэдэх Хяналтын зөвлөлийн ажиллах журам батлах тухай УИХ-ын тогтоолын төсөл /эцсийн хэлэлцүүлэг/

Хэлэлцэж буй асуудалтай холбогдуулан Санхүүгийн зохицуулах хорооны дэргэдэх Хяналтын зөвлөлийн дарга Р.Амарсайхан, хуулийн зөвлөх С.Энхбаяр, УИХ-ын Тамгын газрын зөвлөх Г.Цэрэндулам, Эдийн засгийн байнгын хорооны ахлах референт Д.Отгон нарын бүрэлдэхүүнтэй ажлын хэсэг байлцав.
Тогтоолын төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооны дүгнэлтийг УИХ-ын гишүүн Д.Бат-Эрдэнэ танилцуулав.
Байнгын хорооны дүгнэлттэй холбогдуулан УИХ-ын гишүүдээс асуулт санал гараагүй болно.
 

Ц.Нямдорж: Төслийн 7.1 дэх заалтыг “Хяналтын зөвлөлийн дарга, гишүүдэд олгох урамшууллын хэмжээг УИХ тогтооно” гэж өөрчлөх гэсэн Байнгын хорооны дэмжсэн саналыг дэмжье.
Зөвшөөрсөн

25
Татгалзсан

17

Бүгд


42
59.5 хувийн саналаар дэмжигдлээ.

Санхүүгийн зохицуулах хорооны дэргэдэх Хяналтын зөвлөлийн ажиллах журам батлах тухай УИХ-ын тогтоолыг баталъя.
Зөвшөөрсөн

35
Татгалзсан

  7

Бүгд


42
83.3 хувийн саналаар Санхүүгийн зохицуулах хорооны дэргэдэх Хяналтын зөвлөлийн ажиллах журам батлах тухай УИХ-ын тогтоол батлагдлаа.
Уг асуудлыг 11.19 цагт хэлэлцэж дуусав.

Зургаа.Онцгой албан татварын тухай хуулийн шинэчилсэн найруулгын төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн яамны газрын орлогч дарга Б.Ганбат, хэлтсийн дарга Ж.Ганбат, УИХ-ын Тамгын газрын зөвлөх Д.Одсүрэн, Төсвийн байнгын хорооны ахлах референт Ё.Мөнхбаатар нарын бүрэлдэхүүнтэй ажлын хэсэг байлцав.
Хуулийн төслийг анхны хэлэлцүүлэгт бэлтгэсэн талаархи Хууль зүйн байнгын хорооны дүгнэлтийг УИХ-ын гишүүн Ц.Мөнх-Оргил, Төсвийн байнгын хорооны дүгнэлтийг УИХ-ын гишүүн Б.Цэрэнбалжир нар танилцуулав.
Байнгын хорооны дүгнэлттэй холбогдуулан УИХ-ын гишүүн Ц.Мөнх-Оргил, С.Ламбаа нар асуулт асууж, ажлын хэсгийн ахлагч, УИХ-ын гишүүн Л.Пүрэвдорж хариулж тайлбар хийв.
Байнгын хороодоос гаргасан зарчмын зөрүүтэй саналуудаар санал хураалт явуулахаар шийдвэрлэв.
Д.Лүндээжанцан: Төслийн 6.1-д заасан хүснэгтийн 2-т “Орон нутагт үйлдвэрлэсэн 40 хүртэл хатуулагтай архины татвар 1 литрт 1,6 америк доллар” гэсэн заалт нэмэх гэсэн УИХ-ын гишүүн Р.Рашийн гаргасан, Төсвийн байнгын хороо дэмжсэн саналыг дэмжье.
Зөвшөөрсөн

22
Татгалзсан

19

Бүгд


41
53.7 хувийн саналаар дэмжигдлээ.

Төслийн 6.1-д заасан хүснэгтийн 4-д дурдсан татварын хэмжээг дараахь байдлаар өөрчлөх: 
	д/д
	Онцгой албан татвар ногдуулах
барааны нэр, төрөл
	Тогтоосон биет нэгж


	Ногдуулах онцгой албан татварын хэмжээ

/ам. долларт шилжүүлснээр/

	
	
	
	Эх орны үйлдвэрийн бараа
	Импортоор авсан бараа

	4
	Бүх төрлийн дарс:
35 хүртэл хатуулагтай
35 ба түүнээс дээш хатуулагтай

	нэг литр

нэг литр
	0.50
4.50
	1.50

6.00


гэсэн томъёоллоор санал хураалт явуулъя, санал гаргасан: УИХ-ын гишүүн Л.Пүрэвдорж, Г.Занданшатар, Ж.Батхуяг нар байна, Төсвийн байнгын хороо дэмжсэн саналыг дэмжье.
Зөвшөөрсөн

30
Татгалзсан

12

Бүгд


42
71.4 хувийн саналаар дэмжигдлээ.
Төслийн 7 дугаар зүйлд “Гибрид /цахилгаан болон түлш хэрэглэдэг/ автомашин” гэж нэмэх гэсэн УИХ-ын гишүүн З.Энхболдын гаргасан, Төсвийн байнгын хороо дэмжсэн саналыг дэмжье.
Зөвшөөрсөн

30
Татгалзсан

12

Бүгд


42
71.4 хувийн саналаар дэмжигдлээ.
Төслийн 4.5-ын “15 ба түүнээс доош суудалтай бага оврын автобус” гэснийг хасах гэсэн УИХ-ын гишүүн Н.Батбаярын гаргасан, Төсвийн байнгын хороо дэмжээгүй санал, УИХ-ын гишүүн Н.Батбаяр цөөнх болсон, Байнгын хорооны саналыг дэмжье.
УИХ-ын гишүүн Н.Батбаяр цөөнх болсон үндэслэлээ тайлбарлаж, УИХ-ын гишүүн С.Ламбаа цөөнхийг дэмжиж саналаа хэлэв.
УИХ-ын гишүүн Ц.Баярсайхан 1 дэх санал буюу УИХ-ын гишүүн Р.Рашийн гаргасан саналтай холбогдуулан саналаа хэлэв.
Зөвшөөрсөн

17
Татгалзсан

28

Бүгд


45
62.2 хувийн саналаар УИХ-ын гишүүн Н.Батбаярын гаргасан санал дэмжигдлээ.

Төслийн 4.5-ын “15 ба түүнээс доош суудалтай бага оврын автобус” гэснийг “бүх төрлийн автобус” гэж өөрчлөх гэсэн УИХ-ын гишүүн Ч.Улааны гаргасан, Төсвийн байнгын хороо дэмжээгүй санал, УИХ-ын гишүүн Н.Батбаярын гаргасан санал дэмжигдсэн учир санал хураалт явуулах шаардлагагүй гэж үзэв.
Төслийн 6.1-д заасан хүснэгтийн 2-ын “40 ба түүнээс дээш хатуулагтай” гэснийг “41 ба түүнээс дээш хатуулагтай” гэж өөрчлөх гэсэн УИХ-ын гишүүн Г.Занданшатарын гаргасан, Төсвийн байнгын хороо дэмжээгүй санал, байнгын хороны саналыг дэмжье.
Зөвшөөрсөн

17
Татгалзсан

26

Бүгд


43
60.5 хувийн саналаар УИХ-ын гишүүн Г.Занданшатарын гаргасан санал дэмжигдлээ.
Хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэхээр шийдвэрлэв.
Уг асуудлыг 11 цаг 49 минутанд хэлэлцэж дуусав.
Долоо.“Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай” УИХ-ын 2005 оны 48 дугаар тогтоолд өөрчлөлт  оруулах тухай” УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын зөвлөх Г.Цэрэндулам, Эдийн засгийн байнгын хорооны ахлах референт Д.Отгон нарын бүрэлдэхүүнтэй ажлын хэсэг байлцав.
УИХ-ын тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооны дүгнэлтийг УИХ-ын гишүүн Ц.Дамиран танилцуулав.
Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно. 
Ц.Нямдорж: “Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай” УИХ-ын 2005 оны 48 дугаар тогтоолд өөрчлөлт оруулах тухай УИХ-ын тогтоолын төслийг анхны хэлэлцүүлгээр баталъя гэсэн Байнгын хорооны горимын саналыг дэмжье.
Зөвшөөрсөн

34
Татгалзсан

  6

Бүгд


40
85.0 хувийн саналаар анхны хэлэлцүүлгээр батлах горимын санал дэмжигдлээ.
“Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай” УИХ-ын 2005 оны 48 дугаар тогтоолд өөрчлөлт оруулах тухай УИХ-ын тогтоолыг баталъя.
Зөвшөөрсөн

35
Татгалзсан

  5

Бүгд


40
87.5 хувийн саналаар “Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай” УИХ-ын 2005 оны 48 дугаар тогтоолд өөрчлөлт оруулах тухай УИХ-ын тогтоол батлагдлаа.
Уг асуудлыг 11 цаг 52 минутанд хэлэлцэж дуусав.

Найм.Тамгын газрын дүрэм батлах тухай УИХ-ын тогтоолын төсөл  /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, зөвлөх Т.Оюунчимэг, Төрийн байгуулалтын байнгын хорооны референт Д.Чагнаадорж нарын бүрэлдэхүүнтэй ажлын хэсэг байлцав.
УИХ-ын тогтоолын төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооны дүгнэлтийг УИХ-ын гишүүн Д.Дондог танилцуулав.
Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.
УИХ-ын тогтоолын төслийг анхны хэлэлцүүлэгт бэлтгэх явцад Байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.
Ц.Нямдорж: Төслийн 2.1.34-т “Улсын Их Хурал дахь нам, эвслийн бүлгийн ажлын албаны ажилтнууд” гэж нэмэх гэсэн Улсын Их Хурлын гишүүн Д.Арвин, С.Ламбаа, Р.Раш нарын гаргасан, Байнгын хороо дэмжсэн саналыг  дэмжье.

Зөвшөөрсөн

33
Татгалзсан

  7

Бүгд


40
82.5 хувийн саналаар УИХ-ын гишүүн Д.Арвин, С.Ламбаа, Р.Раш нарын санал дэмжигдлээ.
Төслийн 3.3-ыг “Тамгын газрын зохион байгуулалтын бүтцийг Төрийн байгуулалтын байнгын хороо батална.“ гэж өөрчлөн найруулах гэсэн Улсын Их Хурлын гишүүн Ч.Содномцэрэнгийн гаргасан, Байнгын хороо дэмжсэн саналыг дэмжье.

УИХ-ын гишүүн Ч.Содномцэрэн гаргасан саналын томъёоллын үндэслэлээ тайлбарлаж, УИХ-ын гишүүн С.Ламбаа, Ц.Нямдорж, Ц.Дамиран, Т.Очирхүү, Д.Идэвхтэн нар саналаа хэлэв.
Зөвшөөрсөн

13
Татгалзсан

27

Бүгд


40
67.5 хувийн саналаар УИХ-ын гишүүн Ч.Содномцэрэнгийн гаргасан санал дэмжигдсэнгүй.
 

Төслийн 3.4-ийн “зохион байгуулалтын зарчмыг” гэснийг “зохион байгуулалт, удирдлагын болон ажилтнуудын эрх, үүрэг, хариуцлага, ахуй хангамжтай холбогдсон асуудлыг” гэж өөрчлөх гэсэн Улсын Их Хурлын гишүүн Д.Дондогийн гаргасан, Байнгын хорооны дэмжсэн саналыг дэмжье.
Зөвшөөрсөн

27
Татгалзсан

13

Бүгд


40
67.5 хувийн саналаар УИХ-ын гишүүн Д.Дондогийн гаргасан санал дэмжигдлээ.
 

4.Төслийн 3.5-ыг дор дурдсанаар өөрчлөн найруулах:

 

“3.5.Тамгын газрын үйл ажиллагааг удирдан зохион байгуулахад нь зөвлөх үүрэг бүхий зөвлөл Ерөнхий нарийн бичгийн даргын дэргэд ажиллана.
 

3.6.Зөвлөлийн бүрэлдэхүүнд Тамгын газрын нарийн бичгийн дарга, хэлтэс, албадын дарга нар орно.
 

3.7.Зөвлөлийн бүрэлдэхүүн, ажиллах журмыг Ерөнхий нарийн бичгийн дарга батална.
 

3.8.Зөвлөлийн хуралдаанаар дараахь асуудлыг хэлэлцэж шийдвэрлэнэ:

 


3.8.1.Тамгын газрын эрхэм зорилго, зорилт, стратегийн болон бизнесийн төлөвлөгөө, тэдгээрийн биелэлт, Тамгын газрын ажлын тайлан;

 


3.8.2.Тамгын газрын төсвийн төсөл, төсвийн гүйцэтгэл, санхүүгийн тайлан тэнцлийн үр дүн, эд хөрөнгийн тооллого, тооцоо, ашиглалт, хамгаалалтын асуудал;

 


3.8.3.Тамгын газрын хэлтэс, албадын чиг үүргийн хуваарь, Тамгын газрын үйл ажиллагаатай холбогдсон журам, зааврын төсөл, төрийн захиргааны албан тушаалын ажлын байрны тодорхойлолт;

 


3.8.4.Улсын Их Хурлын теле болон компьютерийн сүлжээ, бусад техник, тоног төхөөрөмжийн ашиглалт, техникийн шинэчлэлийн бодлого, чиглэл;

 


3.8.5.Тамгын газрын хэлтэс, албадын үйл ажиллагааны үр дүн, тодорхой ажилтны ажлын талаархи мэдээлэл, сонсгол;

 


3.8.6.Тамгын газрын ажилтнуудад шагнал, урамшил олгох, зэмлэл, шийтгэл ногдуулах, гарсан зөрчлийг арилгуулах тухай асуудал;

 


3.8.7.Тамгын газрын ажилтнуудын ажиллах нөхцөл, нийгмийн асуудлыг шийдвэрлэхтэй холбогдсон болон цалин хөлс, нэмэгдэл, тусламж дэмжлэг үзүүлэх зэрэг асуудал;

 


3.8.8.дотоод хяналт шалгалттай холбогдсон асуудал;


3.8.9.бусад асуудал.”
гэсэн Улсын Их Хурлын гишүүн Д.Дондогийн гаргасан, Байнгын хорооны дэмжсэн саналыг дэмжье.

Зөвшөөрсөн

33
Татгалзсан

  6

Бүгд


39
84.6 хувийн саналаар УИХ-ын гишүүн Д.Дондогийн гаргасан санал дэмжигдлээ.
 

Төслийн 3.8-ыг “Тамгын газар нь Байнгын хорооны ажлын албыг мэргэжил, арга зүйн удирдлагаар хангана.” гэсэн Улсын Их Хурлын гишүүн Д.Дэмбэрэл, Ч.Содномцэрэн, Д.Туяа нарын гаргасан, Байнгын хороо дэмжсэн  саналыг дэмжье.
Зөвшөөрсөн

29
Татгалзсан

  9

Бүгд


38
76.3 хувийн саналаар УИХ-ын гишүүн Д.Дэмбэрэл, Ч.Содномцэрэн, Д.Туяа нарын гаргасан санал дэмжигдлээ. /УИХ-ын гишүүн 75 байгаа гэдгээр тооцож санал хураалтыг хүчинтэйд тооцов/.
УИХ-ын тогтоолын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.
Уг асуудлыг 12 цаг 08 минутанд хэлэлцэж дуусав.
 

Ес.Мөнгө угаах болон терроризмыг санхүүжүүлэх үйл ажиллагаатай тэмцэх тухай, Эрүүгийн, Эрүүгийн байцаан шийтгэх тухай, Захиргааны хариуцлагын тухай хуулиудад нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Монголбанкны хуулийн хэлтсийн захирал Г.Эрдэнэбаяр, мэргэжилтэн Т.Дуламсүрэн, Хууль зүй, дотоод хэргийн яамны ахлах мэргэжилтэн Д.Дуламсүрэн, Сангийн яамны мэргэжилтэн Ц.Баярхүү, Цагдаагийн ерөнхий газрын Эрүүгийн цагдаагийн газрын ахлах төлөөлөгч Б.Буянтөр, УИХ-ын Тамгын газрын нэгдүгээр нарийн бичгийн дарга Ж.Нарантуяа, ахлах зөвлөх Г.Цогтсайхан, Эдийн засгийн байнгын хорооны ахлах референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Эдийн засгийн байнгын хорооны дүгнэлтийг УИХ-ын гишүүн Ж.Батхуяг, УИХ дахь МАХН-ын бүлгээс гаргасан дүгнэлтийг УИХ дахь МАХН-ын бүлгийн ахлагч, УИХ-ын гишүүн Д.Идэвхтэн нар уншиж танилцуулав.

УИХ-ын гишүүн С.Ламбаа сүүлийн өдрүүдэд үүсээд байгаа нөхцөл байдлын талаар Хууль зүйн байнгын хорооны дарга, Хууль зүй, дотоод хэргийн сайд нар анхаарал тавьж, Улсын Их Хурлын гишүүдэд бодитой мэдээлэл өгөхийг хүсч горимын санал гаргав.

Хууль зүй, дотоод хэргийн сайд Д.Одбаяр Санхүүгийн зохицуулах хорооны даргын амь насанд халдсан талаар, мөн Бороо гоулд компанид үүссэн мөргөлдөөний талаар товч мэдээлэл хийв.

Хадгаламж зээлийн хоршоодын асуудлыг Эдийн засгийн байнгын хорооны хуралдаанаар хэлэлцсэний дараа УИХ-д асуудлыг танилцуулах нь зүйтэй гэж үзэж, Байнгын хорооны дарга Л.Гантөмөрт үүрэг болгов.

УИХ-ын гишүүн Ж.Батхуяг, Ж.Наранцацралт, М.Сономпил, М.Энхсайхан нараас УИХ-д Yндэсний шинэ намын гишүүдийн Зөвлөл байгуулан ажиллах болсон тухайгаа мэдэгдэж ирүүлсэн бичгийг уншиж танилцуулав.

Улсын Их Хурлын тухай хуулийн 28-ын 3-т “эвслийн бүлэг тарсны дараа түүний бүрэлдэхүүнд байсан нам, УИХ-д 8-аас доошгүй суудалтай бол тухайн намаас сонгогдсон гишүүд УИХ-д хамтарсан үйл ажиллагаа явуулж болох бөгөөд ингэхдээ энэ хуулийн 27.1.1-ээс 27.1.6, 27.1.8-д заасан эрх үүргийг хэрэгжүүлнэ” гэсэн заалтыг танилцуулан УИХ-ын нэр бүхий 4 гишүүнээс ирсэн мэдээллийг УИХ-ын гишүүдэд уншиж сонсгов.

Байнгын хорооны дүгнэлттэй холбогдуулан УИХ-ын гишүүн Р.Раш, М.Зоригт нар асуулт асууж, Байнгын хорооны дарга Ц.Мөнх-Оргил хариулж тайлбар хийв.

Байнгын хороо, УИХ дахь МАХН-ын бүлгээс гаргасан зарчмын зөрүүтэй саналын томъёоллоор санал хураалт явуулахаар тогтов.


Ц.Нямдорж: Төслийн 3.1.7-гийн “улсын мөнгөн тэмдэгтийг бэлнээр” гэсний дараа “олон улсын төлбөр тооцоонд түгээмэл хэрэглэгддэг чек, вексель,  үнэт цаас”  гэж нэмэх гэсэн УИХ-ын гишүүн Ж.Батхуяг, Т.Очирхүү нарын гаргасан, Байнгын хороо дэмжсэн саналыг дэмжье.


Зөвшөөрсөн

28


Татгалзсан

11


Бүгд


39


71.8 хувийн саналаар УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.


Төслийн 3.1.9-ийг хасах гэсэн УИХ-ын гишүүн Ж.Батхуяг, Т.Очирхүү нарын гаргасан, Байнгын хороо дэмжсэн саналыг дэмжье.


Зөвшөөрсөн

29


Татгалзсан

10


Бүгд


39


74.4 хувийн саналаар УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.


Төслийн 3.1.10-ыг хасах гэсэн УИХ-ын гишүүн Ж.Батхуяг, Т.Очирхүү нарын гаргасан, Байнгын хороо дэмжсэн саналыг дэмжье.


Зөвшөөрсөн

25


Татгалзсан

15


Бүгд


40


62.5 хувийн саналаар УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.


Төслийн 4.1.7-г хасах гэсэн УИХ-ын гишүүн Л.Гантөмөрийн гаргасан, УИХ-ын гишүүн Г.Занданшатар цөөнх болсон , Байнгын хорооны дэмжсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар УИХ-ын гишүүн Л.Гантөмөрийн гаргасан санал дэмжигдлээ.

Төслийн  4.1.8-аас 4.1.11 дэх заалтуудыг хасч, “4.1.8. мөнгө шилжүүлэх,  хадгаламж авах эрх бүхий хуулийн этгээд,   4.1.9. бооцоот тоглоомын газрууд”  гэсэн заалтыг нэмэх гэсэн УИХ дахь МАХН-ын бүлгийн гаргасан, УИХ-ын гишүүн М.Зоригт цөөнх болсон, Байнгын хорооны дэмжсэн саналыг дэмжье.

УИХ-ын гишүүн М.Зоригт цөөнх болсон саналын үндэслэлээ тайлбарлав.

Зөвшөөрсөн

30

Татгалзсан

11

Бүгд


41

73.2 хувийн саналаар УИХ дахь МАХН-ын бүлгийн гаргасан санал дэмжигдлээ.

Төслийн  4.3-д заасан “түүнчлэн”  гэснийг “эсхүл”  гэж өөрчлөх гэсэн МАХН-ын бүлэг, УИХ-ын гишүүн Ж.Батхуяг нарын гаргасан, Байнгын хорооны дэмжсэн санал, редакциар авах боломжтой гэж үзэн санал хураалт явуулах шаардлагагүй гэж үзэв.

Төслийн 5.1.1-д “хадгалах” гэсний дараа ”гүйлгээ хийх”  гэж нэмэх гэсэн саналыг мөн редакциар авах нь зүйтэй гэж үзэв.

Төслийн 6.4-ийг хасах гэсэн УИХ-ын гишүүн Ж.Батхуяг ,Т.Очирхүү нарын гаргасан, Байнгын хорооны дэмжсэн саналыг дэмжье.

Зөвшөөрсөн

33

Татгалзсан

  8

Бүгд


41

80.5 хувийн саналаар УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.

Төслийн 6 дугаар зүйлд “6.6.мэдээлэх үүрэгтэй этгээдийн ирүүлсэн мэдээллийг хадгалах журмыг Монголбанкны Ерөнхийлөгч батална.”  хэсэг нэмэх гэсэн УИХ дахь МАХН-ын бүлгийн гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

  7

Бүгд


41

82.9 хувийн саналаар УИХ дахь МАХН-ын бүлгийн гаргасан санал дэмжигдлээ.

Төслийн 7.1.5,  7.1.6-г хасах гэсэн УИХ-ын гишүүн Ц.Баярсайханы гаргасан, Байнгын хорооны дэмжсэн, УИХ-ын гишүүн Г.Занданшатар цөөнх болсон санал, Байнгын хорооны дэмжсэн саналыг дэмжье.

Зөвшөөрсөн

29

Татгалзсан

11

Бүгд


40

72.5 хувийн саналаар УИХ-ын гишүүн Ц.Баярсайханы гаргасан санал дэмжигдлээ.

Төслийн 8.2-ыг хасах гэсэн УИХ-ын гишүүн Ж.Батхуяг, Т.Очирхүү нарын гаргасан, Байнгын хорооны дэмжсэн саналыг дэмжье. 

Зөвшөөрсөн

32

Татгалзсан

  9

Бүгд


41

78.0 хувийн саналаар УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.

Төслийн 9.1.2-ыг “гүйлгээ тус бүрийн үнийн дүн нь 20 сая төгрөг /түүнтэй тэнцэх хэмжээний гадаад валют/-өөс бага боловч нийт үнийн дүн нь 20 сая төгрөг /түүнтэй тэнцэх хэмжээний гадаад валют/-тэй тэнцүү буюу түүнээс дээш хоорондоо холбоотой хэд хэдэн гүйлгээ”  гэж өөрчлөн найруулах гэсэн УИХ дахь  МАХН-ын бүлэг,  УИХ-ын гишүүн Ж.Батхуяг ,Т.Очирхүү  нарын гаргасан, Байнгын хорооны дэмжсэн  саналыг дэмжье.

Зөвшөөрсөн

34

Татгалзсан

  7

Бүгд


41

82.9 хувийн саналаар УИХ дахь МАХН-ын бүлэг, УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.

Төслийн 9.5-ын “мэдээллийн талаар”  гэсний дараа “Монголбанкны Ерөнхийлөгч, Улсын ерөнхий прокурорын баталсан журмын дагуу”  гэж,  18.1.4-ын “эрх бүхий байгууллагад”  гэсний дараа  “Монголбанкны Ерөнхийлөгч, Улсын ерөнхий прокурорын баталсан журмын дагуу”  гэж тус тус нэмэх гэсэн УИХ дахь  МАХН-ын бүлгийн гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

  7

Бүгд


41

82.9 хувийн саналаар УИХ дахь МАХН-ын бүлгийн санал дэмжигдлээ.

Төслийн 10 дугаар зүйлийг дараах байдлаар өөрчлөн найруулах:



“10.1.Монгол Улсын хилээр зорчигч 5-20 сая төгрөг /түүнтэй тэнцэх хэмжээний гадаад валют/-тэй тэнцүү дүнтэй бэлэн мөнгийг Монгол Улсын хилээр оруулж, гаргахдаа энэ тухай гаалийн мэдүүлэгт үнэн зөв мэдүүлэх үүрэгтэй.



10.2.Монгол Улсын хилээр зорчигч 20 сая төгрөг /түүнтэй тэнцэх хэмжээний гадаад валют/-тэй тэнцүү дүнтэй бэлэн мөнгийг Монгол Улсын хилээр оруулж, гаргахдаа энэ тухай Санхүүгийн мэдээлэх алба,  түүний итгэмжлэгдсэн төлөөлөгчид  мэдэгдэж,  батлагдсан маягтын дагуу мэдүүлнэ.



10.3. Монгол Улсын хилээр зорчигч  энэ хуулийн 10.1,  10.2-т заасны дагуу мэдүүлэг гаргахаас зайлсхийсэн,  татгалзсан,  худал мэдүүлсэн бол  хуульд  заасан хариуцлага хүлээлгэнэ.



10.4.Санхүүгийн мэдээллийн албаны дарга нь  энэ хуулийн 10.2-т заасан маягтын загварыг батална.” гэж өөрчлөх гэсэн УИХ дахь МАХН-ын бүлгийн гаргасан, Байнгын хороо дэмжсэн саналыг дэмжье.

УИХ-ын дарга Ц.Нямдоржийн асуусан асуултад Байнгын хорооны дарга Ц.Мөнх-Оргил хариулж тайлбар хийв.

Зөвшөөрсөн

37

Татгалзсан

  5

Бүгд


42

88.1 хувийн саналаар УИХ дахь МАХН-ын бүлгийн гаргасан санал дэмжигдлээ.

Эцсийн хэлэлцүүлгийн явцад дахин ярилцахыг УИХ-ын дарга Ц.Нямдорж анхааруулав.


Төслийн 17.6-г хасах гэсэн УИХ-ын гишүүн Ж.Батхуяг, Т.Очирхүү нарын гаргасан, Байнгын хороо дэмжсэн саналыг дэмжье.


Зөвшөөрсөн

26


Татгалзсан

14


Бүгд


40


65.0 хувийн саналаар УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.

Төслийн  18.1.4-өөс “хангалттай”  гэснийг хасах гэсэн УИХ дахь МАХН-ын бүлгийн гаргасан, Байнгын хороо дэмжсэн саналыг дэмжье.

Зөвшөөрсөн

35

Татгалзсан

  5

Бүгд


40

87.5 хувийн саналаар УИХ дахь МАХН-ын бүлгээс гаргасан санал дэмжигдлээ.

Төслийн 23 дугаар зүйлийн гарчгийг “Хамтын ажиллагааны Зөвлөл” гэж, 23.1-ийн “хамтын ажиллагааг хангуулах” гэснийг “үйл ажиллагааг уялдуулан зохицуулах үүрэг бүхий орон тооны бус” гэж өөрчлөх гэсэн УИХ-ын гишүүн Ж.Батхуяг, Т.Очирхүү нарын гаргасан, Байнгын хорооны дэмжсэн саналыг дэмжье.

Зөвшөөрсөн

36

Татгалзсан

  4

Бүгд


40

90.0 хувийн саналаар УИХ-ын гишүүн Ж.Батхуяг, Т.Очирхүү нарын гаргасан санал дэмжигдлээ.

Эцсийн хэлэлцүүлгийн явцад дээрх саналыг дахин ярилцахыг анхааруулав.

Төслийн 24.1.2-оос “14”  гэснийг хасах гэсэн УИХ дахь МАХН-ын бүлгийн гаргасан санал, Байнгын хорооны дэмжсэн саналыг дэмжье.

Зөвшөөрсөн

37

Татгалзсан

  3

Бүгд


40

92.5 хувийн саналаар УИХ дахь МАХН-ын бүлгийн гаргасан санал дэмжигдлээ.

Төслийн 24.1.1-ийн  “6.3” гэсний дараа “ 6.1, 7.1,  8.1,  9”  гэж нэмэх гэсэн УИХ-ын гишүүн Ж.Батхуяг, Г.Занданшатар нарын гаргасан, Байнгын хорооны дэмжээгүй саналыг дэмжье.

УИХ-ын гишүүн Ж.Батхуяг гаргасан саналын томъёоллын үндэслэлээ тайлбарлаж, УИХ-ын дарга Ц.Нямдорж санал хураалт явуулахгүй, эцсийн хэлэлцүүлгийн явцад дахин ярилцаж томъёолж оруулахыг анхааруулав.

Төслийн 24.1.2-ын “1000000 хүртэл” гэснийг “2000000 хүртэл”  гэж өөрчлөх  гэсэн УИХ дахь МАХН-ын бүлгийн гаргасан, Байнгын хорооны дэмжих боломжгүй гэсэн саналыг дэмжье.

Зөвшөөрсөн

21

Татгалзсан

19

Бүгд


40

52.5 хувийн саналаар УИХ дахь МАХН-ын бүлгийн саналыг дэмжих боломжгүй гэж үзэв.

Хуулийн төслийг эцсийн хэлэлцүүлэгт бэлтгүүлэхээр Хууль зүйн болон Эдийн засгийн байнгын хороонд шилжүүлэхээр шийдвэрлэв.

Хуралдаан 13 цаг 00 минутанд өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2006 ОНЫ ХАВРЫН ЭЭЛЖИТ ЧУУЛГАНЫ 2006 ОНЫ

6 ДУГААР САРЫН 15-НЫ ӨДӨР /ПYРЭВ ГАРИГ/- ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 15 минутанд эхлэв.

Д.Лүндээжанцан: - Их Хурлын дарга ханхүүтэй уулзаж байгаа, гишүүд хуралдаандаа хүрэлцэн ирье. УИХ-ын гишүүдийн өдрийн амгаланг айлтгая. Хуралд 38 гишүүн ирсэн, ийм учраас хурлын ирц хүрч байна. Ингээд УИХ-ын хаврын чуулганы 6 дугаар сарын 15-ны өдрийн нэгдсэн хуралдаан нээснийг мэдэгдье. Өнөөдрийн Чуулганы нэгдсэн хуралдааны хэлэлцэх асуудлыг танилцуулъя.

1.Санхүүгийн түрээс/лизинг/-ийн тухай хуулийн төсөл хэлэлцэх эсэх,
2.Монгол Улсын шүүхийн шүүгчид зэрэг дэв олгох журам батлах тухай УИХ-ын тогтоолын төсөл анхны хэлэлцүүлэг,

 

3.Хуулийн байгууллагуудын талаар авах зарим арга хэмжээний тухай УИХ-ын тогтоолын төсөл эцсийн хэлэлцүүлэг,

 

4.НДҮЗ-ийн бүрэлдэхүүнийг шинэчлэн батлах тухай УИХ-ын тогтоолын төсөл анхны хэлэлцүүлэг,

 

5.Санхүүгийн зохицуулах хорооны дэргэдэх Хяналтын зөвлөлийн ажиллах журам батлах тухай УИХ-ын тогтоолын төсөл эцсийн хэлэлцүүлэг,

 

6.Онцгой албан татварын тухай хуулийн шинэчилсэн найруулгын төсөл, анхны хэлэлцүүлэг,

 

7.“Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай” УИХ-ын 2005 оны 48 дугаар тогтоолд өөрчлөлт оруулах тухай” УИХ-ын тогтоолын төсөл анхны хэлэлцүүлэг,

 

8.Тамгын газрын дүрэм батлах тухай УИХ-ын тогтоолын төсөл анхны хэлэлцүүлэг,

 

9.Мөнгө угаах болон терроризмыг санхүүжүүлэх үйл ажиллагаатай тэмцэх тухай, Эрүүгийн, Эрүүгийн байцаан шийтгэх тухай, Захиргааны хариуцлагын тухай хуулиудад нэмэлт, өөрчлөлт оруулах тухай хуулийн төсөл анхны хэлэлцүүлэг гэсэн ийм асуудлуудыг хэлэлцэхээр оруулж байна. Хэлэлцэх асуудал дээр асуух, үг хэлэх гишүүн байна уу, алга байна. Ингээд хэлэлцэх асуудлаа баталлаа.

Нэг.Санхүүгийн түрээс/лизинг/-ийн тухай хуулийн төсөл 

/хэлэлцэх эсэх/

Д.Лүндээжанцан: - Санхүүгийн түрээс /лизинг/-ийн тухай хуулийн төслийг хэлэлцье, төсөл санаачлагчийн илтгэлийг Сангийн сайд Баяртсайхан танилцуулна, Баяртсайхан сайдыг индэрт урьж байна.
Н.Баяртсайхан: - УИХ-ын дарга, эрхэм гишүүдээ, 2006 оны 5 дугаар сарын 26-ны өдрийн УИХ-ын нэгдсэн чуулганаар Санхүүгийн түрээс, лизингийн тухай хуулийн төслийн эцсийн хэлэлцүүлэг хийсэн билээ. Эдийн засгийн байнгын хорооны зарим гишүүдийн саналаар хуулийн төслийн 6.1 дэх хэсэг буюу Санхүүгийн түрээсийн зүйлд иргэнд өмчлүүлсэн газар гэж оруулсныг болон төрийн ба орон нутгийн өмчийн эд хөрөнгийг санхүүгийн түрээсийн зүйлд хамааруулсныг хасах нь зүйтэй гэж УИХ-ын гишүүдийн олонхи үзэж эдгээр асуудлыг дахин боловсруулахаар Засгийн газарт буцаасан юм.

Ажлын хэсэг дээрх шаардлагын дагуу хуулийн төслийг дахин боловсруулж Санхүүгийн түрээсийн зүйлээс иргэнд өмчлүүлсэн газар болон төрийн ба орон нутгийн өмчийн эд хөрөнгийг хасч УИХ-д дахин өргөн мэдүүлж байна.

Хуулийн төслийг боловсруулах болсон үндэслэлийг товч танилцуулъя.

Монгол Улсын Засгийн газрын 2004-2008 оны үйл ажиллагааны хөтөлбөрт лизингийг хөгжүүлэх зорилтыг дэвшүүлсэн бөгөөд үүнд санхүүгийн секторыг хүчтэй болгох, өргөн цар хүрээ бүхий санхүүгийн зуучлалыг хөгжүүлэх, бизнесийн эрх чөлөөг баталгаажуулж хувийн хэвшил, түүнд оруулах хөрөнгө оруулалтыг дэмжихийг заасан юм.

Барьцааны хөрөнгө болон зээлийн баталгаа гарган банкнаас зээл авах боломж багатай компаниудын хувьд санхүүгийн түрээс нь эд хөрөнгө худалдан авах, дунд болон урт хугацааны санхүүжилтийн нэн чухал эх үүсвэр билээ. Зах зээл дээр санхүүгийн түрээсийг хөгжүүлэх эрэлт их байгаа хэдий ч эрх зүйн орчин бүрэн бүрэлдээгүй байгаагаас санхүүгийн лизинг жинхэнэ утгаараа монгол оронд хөгжиж чадахгүй байгаа юм.

Иргэний хуульд санхүүгийн түрээсийн харилцааг ерөнхий, тойм байдлаар зохицуулсан байх бөгөөд үүнийг нарийвчлан зохицуулах, тухайлбал тус харилцаанд оролцогч талуудын эрх үүрэг, хариуцлага, түрээсийн зүйлийг аль талын балансад бүртгэх зэрэг болон бусад холбогдох асуудлуудыг хамарсан нарийвчилсан зохицуулалт дутмаг байна.

Санхүүгийн түрээс, лизингийн тухай хуульд санхүүгийн түрээсийн гэрээ, түүний онцлог шинж, бусад гэрээнээс ялгарах шалгууруудыг тодорхойллоо. Санхүүгийн түрээсийн зүйл, түүнтэй холбоотой өмчийн харилцааны эрх зүйн зохицуулалтыг бий болгож байна. 

Санхүүгийн түрээсийн харилцаанд оролцогч талуудын эрх үүрэг, хариуцлагыг нарийвчлан зохицуулах зэрэг болон бусад холбогдох асуудлуудыг хуулийн төсөлд тусгалаа. Санхүүгийн түрээсийн үйлчилгээг нэмэгдүүлэх, эрх зүйн таатай орчинг бүрдүүлэх зорилгоор Нэмэгдсэн өртгийн албан татварын тухай болон Аж ахуйн нэгж, байгууллагын орлогын албан татварын тухай хуулиудад холбогдох нэмэлт өөрчлөлтүүдийг оруулсан болно.

Санхүүгийн түрээс, лизингийн тухай хуулийг баталснаар улсын төсвөөс нэмэлт зардал шаардагдахгүй бөгөөд санхүүгийн түрээсийн үйлчилгээ нь олон улсын нягтлан бодох бүртгэлийн стандартад нийцэх бөгөөд ингэснээр гадаад, дотоодын хөрөнгө оруулалтыг татах нөхцөл болж, жижиг, дунд үйлдвэрүүдэд зориулсан тоног төхөөрөмжийн борлуулалт болон эдийн засагт оруулж буй нийт хөрөнгө оруулалтыг нэмэгдүүлэх боломжийг бий болгох юм.

УИХ-ын эрхэм гишүүд ээ, санхүүгийн түрээс, лизингийн тухай хуулийг УИХ-ын чуулганаар хэлэлцэн баталж өгөхийг хүсье, баярлалаа.

Д.Лүндээжанцан: - Уг төслийн талаар Эдийн засгийн болон Хууль зүйн байнгын хорооны хамтарсан санал дүгнэлтийг сонсоё, санал, дүгнэлтийг УИХ-ын гишүүн Зоригт танилцуулна, Зоригт гишүүнийг индэрт урьж байна.

М.Зоригт: - УИХ-ын дарга, эрхэм гишүүд ээ, Засгийн газраас 2006 оны 6 дугаар сарын 8-ны өдөр өргөн мэдүүлсэн Санхүүгийн түрээсийн тухай хуулийн төсөл болон Банкны тухай хуулийн зарим заалтыг хүчингүй болсонд тооцох тухай, Банк бус санхүүгийн үйл ажиллагааны тухай, Аж ахуйн нэгж байгууллагын орлогын албан татварын тухай хуульд нэмэлт өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулиудын төслийг хэлэлцэх эсэх тухай асуудлыг Хууль зүйн болон Эдийн засгийн байнгын хороод хамтарсан хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд оруулж байна.

Санхүүгийн түрээсийн тухай, Банкны тухай хуулийн зарим заалтыг хүчингүй болсонд тооцох тухай, Банк бус санхүүгийн үйл ажиллагааны тухай, Аж ахуйн нэгж, байгууллагын орлогын албан татварын тухай хуульд нэмэлт өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулиудын төслийг хэлэлцэх асуудлыг хуралдаанд оролцсон УИХ-ын гишүүд санал нэгтэйгээр дэмжиж төслүүдийг нэгдсэн хуралдаанаар хэлэлцүүлэх санал оруулж байна.

Эдгээр төслийг хэлэлцэх эсэх тухай асуудлыг шийдвэрлэх явцад УИХ-ын гишүүн М.Зоригт, Ц.Нямдорж нар санхүүгийн түрээсээр эд хөрөнгийг түрээслэгч иргэдийн эрх ашгийг хамгаалах зорилгоор уг үйл ажиллагааг санхүүгийн чадавхи сайтай этгээд, тусгай зөвшөөрөл авсны үндсэн дээр эрхлэх, УИХ-ын гишүүн Ц.Мөнх-Оргил тусгай зөвшөөрөл шаардлагагүй, харин санхүүгийн түрээсийн үйл ажиллагаа эрхлэх этгээдийн хувьд мөрдөх өөрийн хөрөнгийн доод хэмжээг тогтоох нь зүйтэй, мөн түрээсийн зүйлийн элэгдэл, хорогдлыг түрээслэгч түрээслүүлэгчийн аль нь нягтлан бодох бүртгэлдээ тусгах, түрээслэгч түрээсийн төлбөрөө төлөөгүй тохиолдолд түрээсийн зүйлийг түрээслүүлэгч буцааж авах журам зэрэг асуудлыг төсөлд тодорхой тусгах, УИХ-ын гишүүн Д.Ганхуяг иргэнд өмчлүүлсэн газрыг түрээсийн зүйлд оруулах саналтай байна.

УИХ-ын эрхэм гишүүд ээ, Санхүүгийн түрээсийн тухай, Банкны тухай хуулийн зарим заалтыг хүчингүй болсонд тооцох тухай, Банк бус санхүүгийн үйл ажиллагааны тухай, Аж ахуйн нэгж, байгууллагын орлогын албан татварын тухай хуульд нэмэлт өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах хуулийн төслүүдийг хэлэлцэх эсэх асуудлаар Байнгын хороодын санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Зоригт гишүүнд баярлалаа, одоо илтгэл, санал дүгнэлттэй холбогдуулаад асуулт асуух гишүүд нэрсээ өгье, Ламбаа, Очирхүү нар асууя, Ламбаа гишүүн асуултаа асууя.

С.Ламбаа: - Энэ хууль өмнө нь УИХ-ын чуулганы эцсийн хэлэлцүүлэгт орж ирээд ирцийн байдлаас болоод буцсан хууль л даа. Тэгэхээр одоо болохоор Байнгын хорооны дүгнэлтээс харахаар нэлээд зөрчлүүд байгаа юм шиг ийм уншигдаад байна л даа, тийм учраас Байнгын хорооны зүгээс энэ хууль дээр хамгийн гол саад бэрхшээл учруулаад байгаа асуудал нь яг юу юм бэ, ямар арга замаар шийдвэрлэхээр Байнгын хороо санал дүгнэлтээ оруулж байгаа юм бэ, өөрөөр хэлбэл цөөнх гишүүн гараад ирсэн ийм л дүгнэлт уншаад байх шиг байх юм. Бид бол өмнө нь анхны хэлэлцүүлэг, хоёрдахь хэлэлцүүлгийг хийгээд эцсийн хэлэлцүүлгийг хийгээд дуусчихсан, яг дуусдгийн даваан дээр буцсан хууль шүү дээ. Тийм учраас төсөл санаачлагчийн зүгээс ямар байр суурьтай байгаа юм, Байнгын хороон дээр ямар зөрчил үүсээд байгаа юм бэ? Энийг төсөл санаачлагч, Байнгын хорооны дүгнэлт гаргасан Байнгын хороо тайлбар өгнө үү.

Д.Лүндээжанцан: - Эхлээд хууль санаачлагч Баяртсайхан сайд хариулъя.

Н.Баяртсайхан: - Баярлалаа, Санхүүгийн түрээс, лизингийн тухай хуулийг УИХ-д 4 дүгээр сард өргөн бариад энэ хуулийн хэлэлцүүлэг 2 сарын хугацаанд маш их идэвхтэй явагдсан, ингээд энэ хууль УИХ-аар хэлэлцэгдэж батлагдах ийм бололцоотой болсон гэж ойлгож байгаа. Гэхдээ 5 дугаар сарын 26-ны өдөр энэ хуулийг эцэслэн батлах эсэх асуудлаар санал хураахад 2 зүйл дээр маргаан гарч ирсэн, санхүүгийн түрээсийн зүйлд нэгдүгээрт газрыг хамааруулах уу, үгүй юу гэж, хоёрдугаарт төрийн болон орон нутгийн өмчийн эд хөрөнгийг санхүүгийн түрээсийн зүйлд хамааруулах уу, үгүй юу гэсэн ийм 2 зүйл дээр маргаан гарч, хэрэг дээрээ энэ 2-оос болж олонхийн санал дэмжлэгийг авч чадаагүй гэж ойлгож байгаа.

Тэгэхээр Засгийн газар хуулийнхаа төслийг буцааж татсан, хуулийг эцэслэн батлахад саад болж байсан тэр 2 зүйлийг санхүүгийн түрээсийн зүйлээс хассан байгаа, тийм учраас энэ хуулийг УИХ-ын чуулганаар хэлэлцэн батлуулахад саад болох зүйлгүй гэж ойлгож байна. Гэхдээ төслийг Хууль зүйн байнгын хороон дээр хэлэлцэх явцад бас нэг зохицуулалтын зүйлсийг нэмж оруулах шаардлагатай байна гэж Байнгын хорооны зарим гишүүд санал гаргасан, тухайлбал нягтлан бодох бүртгэлтэй холбоотой асуудал гарч ирж байх шиг байна лээ. Тэгэхээр эдгээр зүйлийг хэлэлцүүлгийн явцад нарийвчлан тусгах бололцоотой гэж Засгийн газар үзэж байна.

Д.Лүндээжанцан: - Мөнх-Оргил дарга хариулъя.

Ц.Мөнх-Оргил: - Хуулийн төслийг Ламбаа гишүүнээ, ирц бүрдээгүйгээс болоод буцаасан юм биш, хуулийн төсөл дээр та нар хурал хаяад явсан байсан, байгаагүй, мэдээгүй байх. Тэр дээр зарчмын асуудал гарсан юм, санхүүгийн түрээсийн зүйлд газар хамаарах уу, үгүй юу, санхүүгийн түрээсийн зүйлд төрийн өмчийн аж ахуйн нэгжүүдийн эд хөрөнгө хамаарах уу, үгүй юу гэдэг асуудал яриад энэ 2 зүйл бол хамаарахгүй юм байна гэдэг дээр тохироод, санал хураагаад тэгээд нэгэнт эцсийн хэлэлцүүлэгт бэлтгэсэн байсан учраас хуулийг бүхэлд нь буцаасан юм.

Засгийн газар энэ 2 зүйлийг санхүүгийн түрээсийн зүйлээс хасаад оруулаад ирж байгаа юм.

Д.Лүндээжанцан: - Очирхүү гишүүн асуултаа асууя.

Т.Очирхүү: - Тэгэхээр Санхүүгийн түрээсийн хууль чинь ийм шүү дээ, түрүүн эцсийн хэлэлцүүлэг хүртэл явчихсан, тэгээд концепций нь Байнгын хороод дээр нэлээд ярьж байгаад, Засгийн газрын концепци дээр 2 зүйл дээр маргалдаж, маргалдаж шийдлээ гаргасан, тэгээд одоо Засгийн газар дахиад төслөө оруулж ирэхдээ тэр ярьж байсан зүйлүүдэд үгүй гэсэн хариутай ирж байгаа юм байна. Тэр үндэслэлийг би сонсмоор байна. Нэгдүгээрт нь газрыг оруулахгүй гэж байгаа юм байна, би бол цөөнх болоод газрыг оруулахгүй л гэж байсан л даа, тэгээд ороод явсан. 

Хоёрдугаарт нь Зоригт гишүүн, Нямдорж гишүүдийн саналаар санхүүгийн түрээсийн үйлчилгээг тусгай зөвшөөрөлтэй болгоё гэсэн асуудал ярьж байсан, тэгэхээр одоо тусгай зөвшөөрөлгүй байхаар орж ирсэн байна, тэгээд Их Хурлын гишүүд дахиад асуудал тавьж байна. Тэгэхээр энэ бол концепцийн шинжтэй байгаа юм. Яахав гишүүд хадгаламж зээлийн хоршоодыг иш татаад байна лээ. Энэ бол техникийн үйлчилгээ, нэгдүгээрт. Хоёрдугаарт улс орнуудад ийм тусгай зөвшөөрлийн системийг үгүй болгосон шүү дээ, үгүй болгож байгаа юм. Энийг мэдмээр байна. 

Засгийн газраас асууж байна, ийм концепциуд яригдаж байсан, тэгээд энийг ямар үндэслэлээр үгүй гэж байгаа юм, Их Хурлын гишүүд дахиж тавиад асуудал болбол дахиад татах уу гэж, жишээлбэл дахиад ярьсан байна, саяын Байнгын хорооны дүгнэлтэд 2-уулаа байж байна шүү дээ, гэтэл Санхүүгийн түрээсийн хууль зээлийн хүүг бууруулахад юмуу,үгүй бол олон улсын санхүүгийн байгууллагатай тохиролцсон программаа хэрэгжүүлэхэд маш их хэрэгтэй шүү дээ, тэгээд гаргамаар байх юм. Одоо гишүүд дахиад гаргаж байна, Байнгын хорооны хурал дээр газрын асуудлыг хэн тавьсан байна, Ганхуяг гишүүн, тусгай зөвшөөрлийн юмыг Зоригт тавьсан байна, дахиад концепцийн зөрүү гарч байна, яах вэ, ийм юм байна.

Д.Лүндээжанцан: - Баяртсайхан сайд хариулъя.

Н.Баяртсайхан: - Тэгэхээр санхүүгийн түрээсийн харилцааг Монгол улсад өргөн дэлгэр хөгжүүлэх хууль эрх зүйн орчныг бүрдүүлэхийн үүднээс санхүүгийн түрээс, лизингийн тухай хуулийг УИХ-аар аль болох түргэн, шуурхай батлуулахын төлөө байгаа, тэгэхээр энэ хуулийг батлан гаргахад газартай холбоотой асуудал, төрийн ба орон нутгийн өмч хөрөнгөтэй холбоотой асуудал маргаан үүсгэж, үүнээс болж УИХ-аар энэ хууль батлагдахгүйд хүрч, Засгийн газарт буцаах нь зүйтэй гэсэн санал хураагдсан учраас энэ маргаан тариад байгаа 2 асуудлуудыг татаж авъя гэдэг ийм л байр суурьтай байгаа. Ингээд буцааж эргүүлж оруулж ирж байгаа хэрэг.

Газрын түрээстэй холбоотой асуудлыг бид судалж үзье, бусад улс орнуудад, дийлэнх улс орнуудад газрыг санхүүгийн түрээсийн зүйлээс хасчихсан байдаг юм байна, өөрөөр хэлбэл зарим улс орны хуулинд газрыг санхүүгийн түрээсээр хувьд шилжүүлэхгүй гээд хатуу заачихсан тохиолдол байна.

Д.Лүндээжанцан: - Очирхүү гишүүн тодруулъя.

Т.Очирхүү: - Тэгэхээр Лүндээжанцан даргаа ийм байна, Засгийн газар концепцио хамгаалж байна. Тэгэхээр одоо 2 сонголтын нэгийг Их Хурал хийхгүй бол болохгүй байна, үгүй бол Засгийн газрын концепцийг дэмжээд хуулиа батлаад гаргая, үгүй бол Их Хурлын гишүүд өөрсдийнхөө концепцийг зүйтэй гэж яриад тэгээд Засгийн газар хүлээж авахгүй гэвэл татчих, ийм л асуудал байна шүү дээ, эхний удаа татчихаад 2 дахь удаад нь татахгүй байх бол Засгийн газрын хувьд эвгүй биз дээ, олон нийтийн өмнө, энийг сайн яримаар байна, концепци дээр.

Хэлэлцэх эсэх дээр концепцио тохирохгүй байгаа болохоор цаг хугацаа алдаад байгаа гэдгийг ойлгож байна уу, үгүй юу.

Д.Лүндээжанцан: - Гэхдээ ийм байгаа, яахав энэ нэмэлт өөрчлөлт оруулж байгаа хуулин дээр Их Хурлын гишүүд халих хэрэг байхгүй, хүрээг нь, шинэ хууль баталж байгаа тохиолдолд Их Хурал өөрийнхөө бодлогоор явна, Засгийн газар энийг оруулж ирж байгаа. Хууль санаачлагч ямарч үед татах эрхтэй.

Т.Очирхүү: - Тэгвэл даргаа ийм байгаа, тэгээд түрүүн татах хэрэггүй байсан байхгүй юу, Их Хурлын концепциороо яваад, тэгээд Засгийн газар хэрэгжүүлээд явах юмыг цаг алдаж яах юм, тэгвэл эцсийн хэлэлцүүлэг хийгээд явъя, түрүүчийнхийгээ, эцсийн хэлэлцүүлгээс татсан шүү дээ.

Ц.Мөнх-Оргил: - Татаагүй, олонхи болоогүй болохоор унасан, татаж аваагүй.

Д.Лүндээжанцан: - Илтгэл, санал дүгнэлттэй холбогдуулаад асуулт дууслаа, одоо Байнгын хорооны санал дүгнэлттэй холбогдуулан Их Хурлын гишүүд үг хэлж болно. Хэлэлцэх эсэх дээр, Дамиран гишүүн, Зоригт гишүүн, Очирхүү гишүүн. Ингээд Дамиран гишүүн үгээ хэлье.

Ц.Дамиран: - Тэгэхээр Санхүүгийн түрээсийн хуулийн төслийг бид нар Дэлхийн банкны олон улсын санхүүгийн корпорацитай хамтарч жил гаруй боловсрууллаа, энэ дээр анхны орж ирсэн хуулиудаар бид нар зарчмын, ажил хэргийн чанартай хэд хэдэн асуудлыг ярьж хуулинд оруулсан, хууль буцсан асуудал яг Ардчилсан намынхан хурал хаясантай холбоотой, яг санал хураахад унасан шүү дээ, тэрнээс яг Засгийн газар албан ёсоор татлаа гэж хэлээгүй. Тийм учраас би энэ хуулийг хэлэлцээд батлах нь зүйтэй гэдэг санал дээр байгаа юм. Гэхдээ хууль сая 2 байнгын хорооны хамтарсан хурал дээр хэлэлцсэн 4 зарчмын асуудал байгаа, энийг хэлэлцүүлгийн явцад бид нар харилцан ойлголцоод шийдчих боломжтой. 

Нэгдүгээрт тэр хувь иргэнд өмчлүүлсэн газрыг санхүүгийн түрээст оруулах уу, үгүй юу, төрийн болон орон нутгийн өмч дээр болохгүй юм билээ, тэрийг манайхан зөвшөөрөх байх, дээр нь нягтлан бодох бүртгэлийн асуудал аль талдаа бичигдэх вэ гэдэг асуудал байгаа, дээр нь Зоригт гишүүний яриад байгаа санхүүгийн чадавхитай буюу лизингийн ажлын туршлагатай энэ компаниудад, дуртай компаниудад өгдөг бас нэг тийм төрийн зохицуулалт байлгая, аль эсвэл даатгалын компаниудад дүрмийн санг нь 500 саяас гэж тогтоосон, тэрэн шиг хэд гэдэг юм, ахуйн хэрэглээний бараа үйлчилгээг арай бага, уул уурхай болон барилга авто замын тоног төхөөрөмж түрээслэх компаниудын хувьд арай нэг юу гэдэг юм, 4, 5 тэрбум гэдэг юмуу, эсвэл лиценз олгож байх үед гэх юмуу, хэлэлцүүлгийн үед яриад шийдэх боломжтой гэж бодож байгаа юм. Тийм учраас энэ хуулийг хэлэлцээд батлах нь зүйтэй, хэлэлцье гэсэн саналтай байна.

Д.Лүндээжанцан: - Зоригт гишүүн саналаа хэлье.

М.Зоригт: - Өнгөрсөн хэлэлцүүлгийн явцад, одоо ч гэсэн тийм байгаа л даа, лизингийн үйлчилгээ үзүүлэгч компаниуд яахав энэ чиглэлдээ мэргэшсэн, чадавхи бүхий компаниуд үйлчилгээ үзүүлэх ёстой, тэгж байж хэрэглэгч дээр очих үйлчилгээ чадвартай, хямд, түргэн шуурхай байх ёстой гэдэг байр суурин дээр байдаг л даа. Ер нь тусгай зөвшөөрлийн асуудлыг ярихдаа би хадгаламж зээлийн хоршоодтой ярьдаггүй байсан, Очирхүү гишүүн, энэ нь бол өөрөө огт ондоо зүйлс, юу гэвэл хадгаламж зээлийн хоршоод ямар нэгэн байдлаар хадгаламжийг татан төвлөрүүлдэг, лизингийн үйлчилгээ үзүүлэгч компаниуд өөрийн хөрөнгөөр эрсдлээ үүрч явдаг учраас зарчмын 2 ялгаатай, ер нь аль аль нь санхүүгийн чиглэлийн үйлчилгээ мөн үү гэвэл мөн.

Гэхдээ өнөөдөр жишээлбэл арилжааны банкууд дээр байгаа мөнгөний 40 гаруйхан хувийг зээлчихээд 50, 60 хувь нь зээлжих чадавхигүй байгаа гэдэг гол юм бол зээлийн эрсдэл өндөртэйд байгаа шүү дээ. Лизингийн үйлчилгээ бол өөрөө бас зээлийн эрсдэлийг бууруулж чаддагаараа онцлог, жишээ нь лизингийн энэ хууль батлагдсанаар арилжааны банкууд дээрх тэр их мөнгө, лизингийн үйлчилгээгээр дамжаад нэлээд хэсэг нь зээлжээд явах бололцоотой, тэр хэмжээгээрээ банк санхүүгийн үйлчилгээний зээлийн хүү ер нь буурна гэж би ойлгоод байгаа. Дээрээс нь санхүүгийн өндөр чадвар бүхий компаниуд гараад ирэхэд бол энэ чиглэлд гадны хөрөнгө оруулалт, гадны хөнгөлөлттэй зээлүүд орж ирэх бүрэн бололцоотой байгаа. 

Энэ талаас нь би гол нь ярьдаг л даа. Гэхдээ өнгөрсөн хамтарсан Байнгын хорооны хуралдаан дээр хэдийгээр Их Хурлын гишүүд тусгай зөвшөөрлийн эсрэг байгаа ч гэлээ гэсэн лизингийн үйлчилгээ үзүүлэх компаниудын дүрмийн сангийн доод хэмжээг жаахан өндөр зааж өгөх, нарийн мэргэжлийн боловсон хүчнээр хангагдсан байх асуудал, цаашлаад бүртгэл дээр элэгдэл, хорогдлыг хаана нь, яаж бичүүлэх гээд нэлээд тийм энэ салбарт ажиллах үйл ажиллагааг нэлээд цэгцлэх тал руу нь олон санал санаачлагууд гарсан. Тэрэнтэй холбогдуулж ажлын хэсэг байгуулсан байгаа. Тийм учраас заавал тусгай зөвшөөрөл олгохгүйгээр бусад хуулийнхаа дотоод зохицуулалтаар энэ үйл ажиллагааг нэлээд цэгцэлж болох юм гэсэн ойлголтод би хүрээд байгаа л даа. Тийм учраас энэ Лизингийн хуулийг хэлэлцүүлэх нь зүйтэй гэж ойлгож байгаа, тийм ч учраас энэ ажлын хэсэгт орж ажиллаж байгаа гэдгийг хэлье, баярлалаа.

Д.Лүндээжанцан: - Очирхүү гишүүн саналаа хэлье.

Т.Очирхүү: - Би санаагаа хэлчихсэн, ерөнхийдөө. Санхүүгийн лизингийн хуулийг гаргачихмаар байгаа юм, дагалдах хуулиудыг ч гэсэн гаргачихмаар байна, татварын хуультай холбогдсон асуудал байгаа, энэ санхүүгийн түрээсийн харилцааг санхүүгийн секторт орж байгаа жижиг, дунд үйлдвэр ядуурлаас гарахад их чухал хувь нэмэр оруулах ийм хууль байгаа юм.

Тэгэхээр манай гишүүд энийг би бүрэн ойлгож байгаа гэж бодож байна. Ганцхан концепцийн хувьд ямархуу янзтай байна гэхээр газрын харилцааг хувийн ч байсан, төрийн ч байсан түрээсийн юмуу, газрыг түрээсээр өгөх зүйлүүд, бусдад шилжүүлэх зүйлүүд нь тусгай эрх зүйн актаар байвал илүү зохимжтой. Бусад эд хөрөнгөтэй юмуу, тоног төхөөрөмжтэй адилтгах аргагүй байгаа юм, өртгийн хувьд ч гэсэн, одоо жишээлбэл төхөөрөмжийн өртөг нь элэгдэл, хорогдлын шимтгэлээрээ буурсаар байгаад эцэст нь түрээслүүлэгчид шилждэг ийм процесс, газар дээр тийм юм байж болохгүй байгаа юм. Тоног төхөөрөмжийн өртөг дээр тэгж бодсон ч гэсэн тэгж болохгүй байгаа учраас би бол энэ газрыг хувийн өмчийн газрыг түрээсээр өгөхийг эсэргүүцэхгүй, ганцхан эрх зүйн харилцаа нь, эрх зүйн зохицуулалт нь өөр байгаа юм гэж ингэж яриад Засгийн газрыг дэмжээд байгаа юм, нэгдүгээрт.

Хоёрдугаарт бүртгэлийн асуудлаар ажлын хэсгээс санал болгоод түрүүчийн Засгийн газрын төсөл дээр их ойлгомжтой хэлчихсэн шүү дээ, нэгдүгээрт нь түрээслэгчид өмчинд хэвээрээ байна, бүртгэлийн үйл ажиллагааг хоорондоо тохироод хийчих, нягтлан бодох бүртгэлийн системдээ, үгүй бол түрээслүүлэгчид байна, үгүй бол түрээслэгчид байна, яг энэ момент дээр Зоригт гишүүний яриад байгаа эрсдэл байхгүй болж байгаа юм. Яагаад гэвэл өмч гэдэг чинь өөрөө нөгөө түрээслэгчиддээ байж байгаа байхгүй юу, тийм учраас энэ асуудлыг үндсэндээ концепци дотор байгаа гэж бодож ингэж хандвал илүү дээр гэж би бодож байна, газрын асуудал.

Тусгай зөвшөөрлийн асуудлын хувьд би сая хэлчихлээ, тусгай зөвшөөрөл энэ нөхцөлд шаардлага байхгүй. Зоригт гишүүн бол өөр зохицуулалтын механизмаар хийнэ гэж байгаа юм байна, тэгвэл болно шүү дээ,тийм учраас энэ Засгийн газрын концепцийг зөвшөөрч байна, ингээд хэлэлцээд явчихъя гэсэн саналыг дэмжиж байна, гэхдээ эхний хэлэлцүүлгээр нь баталж явахаар хийчихвэл бидэнд хугацаа хожиход илүү дээр болов уу гэсэн бодолтой байна, баярлалаа.

10.40 цагт УИХ-ын дарга Ц.Нямдоржтой хамт Нидерландын вант улсын ханхүү Вильям Александр, гүнж Максима нар УИХ-ын Чуулганы нэгдсэн хуралдааны танхимд орж ирэн тэдэнд зориулан зассан цагаан эсгий ширдэг дээр тавьсан соёмботой 2 модон сандалд суун Чуулганы нэгдсэн хуралдааны үйл ажиллагаатай танилцав. /10.40-10.48 цагийн хооронд/.

Ц.Нямдорж: - Очирхүү гишүүнд баярлалаа. Монгол улсын Ерөнхийлөгчийн урилгаар Нидерландын вант улсын ханхүү Вильям Александр, гүнж Максима нар 800 жилийн ойн арга хэмжээний үеэр Монгол улсад айлчилж байна, шилжилтийн үед Монгол улсад, монголын ард түмэнд гүн туслалцаа үзүүлж байсан Нидерландын вант улс, түүний ханхүү Вильям Александр, гүнж Максима нарт Монгол Улсын Их Хурлын гишүүдийн нэрийн өмнөөс болон хувиасаа чин сэтгэлийн талархал илэрхийлж, аз жаргал, сайн сайхан бүхнийг хүсэн ерөөж байна /гишүүд алга ташиж баяр хүргэв/.

Нидерландын ард түмэн, Засгийн газарт чин сэтгэлийн талархал илэрхийлж хөгжил дэвшил, аз жаргал, сайн сайхан бүхнийг хүсэн ерөөж байна, та бүхэнд аз жаргал ерөөе /гишүүд алга ташиж баяр хүргэв/.

Одоо ингээд саналаа хураая. Ханхүүд орчуулж өгөөрэй, гүнж Максима нарт Монгол Улсын Их Хурал Санхүүгийн лизингийн тухай хуулийг хэлэлцэж эхэлж байна, манай орны хувьд шинэ бий болж байгаа харилцаа, энэ хуулийг баталж хэрэгжүүлэх зайлшгүй шаардлага байгаа, ингээд та бүхэн сууж байгаа үед энэ асуудлыг хэлэлцье гэсэн санал хураалт явуулъя.

Санхүүгийн лизингийн хуулийг хэлэлцье гэсэн санал хураалт явуулъя.

Санал хураалтад 50 гишүүн оролцож 44 гишүүн зөвшөөрч, 6 гишүүн татгалзсан байна. 88.0 хувийн саналаар хэлэлцье гэж шийдвэрлэлээ.

Ирэх долоо хоногт анхны хэлэлцүүлгийг хийгээд 3, 4 асуудлыг шинээр авч үзээд анхны хэлэлцүүлгээр батлах саналыг оруулж ирэхээр ерөнхийдөө ойлголцсон байгаа, Мөнх-Оргил дарга, Гантөмөр дарга нар асуудлаа хэлэлцээд ороод ирээрэй. Энэ асуудлыг хэлэлцэж дууслаа.

Уг асуудлыг 10 цаг 44 минутанд хэлэлцэж дуусав.

Хоёр.Монгол Улсын шүүхийн шүүгчид зэрэг дэв олгох журам батлах 

тухай УИХ-ын тогтоолын төсөл /анхны хэлэлцүүлэг/

 

Ц.Нямдорж: - Монгол Улсын шүүхийн шүүгчид зэрэг дэв олгох журам батлах тухай УИХ-ын тогтоолын төслийн анхны хэлэлцүүлэг хийе, Байнгын хорооны дүгнэлт гарсан, Батбаатар гишүүн танилцуулна.

Б.БАТБААТАР: - Улсын Их Хурлын дарга, эрхэм гишүүд ээ,


Хууль зүйн байнгын хороо 2006 оны 6 дугаар сарын 13-ны өдрийн хуралдаанаараа Монгол Улсын шүүхийн шүүгчид зэрэг дэв олгох журам батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлыг хэлэлцлээ.

Монгол Улсын шүүхийн шүүгчид зэрэг дэв олгох журмын төсөлтэй холбогдуулан Байнгын хорооны хуралдаанд оролцсон гишүүд зарчмын зөрүүтэй санал гаргаагүй бөгөөд харин энэхүү тогтоолын төслийг анхны хэлэлцүүлгээр батлах боломжтой гэж санал нэгтэйгээр үзсэн юм. 
Улсын Их Хурлын эрхэм гишүүд ээ, Улсын Их Хурлын чуулганы хуралдааны дэгийн 14.3-т заасныг үндэслэн Монгол Улсын шүүхийн шүүгчид зэрэг дэв олгох журам батлах тухай Улсын Их Хурлын тогтоолын төслийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа

 

Ц.Нямдорж: - Батбаатар гишүүнд баярлалаа, Байнгын хорооны дүгнэлттэй холбогдуулж асуулт асуух гишүүн байна уу? Байхгүй байна, тэгвэл батлах санал хураалт явуулъя.

Монгол Улсын шүүхийн шүүгчид зэрэг дэв олгох журмыг баталъя гэсэн санал хураалт явуулъя.

Санал хураалтад 50 гишүүн оролцож 40 гишүүн зөвшөөрч, 10 гишүүн татгалзсан байна. 80.0 хувийн саналаар батлагдаж байна. Энэ асуудлыг хэлэлцэж дууслаа, баярлалаа.

Уг асуудлыг 10 цаг 46 минутанд хэлэлцэж дуусав.

Гурав.Хуулийн байгууллагуудын талаар авах зарим арга хэмжээний тухай УИХ-ын тогтоолын төсөл /эцсийн хэлэлцүүлэг/

Ц.Нямдорж: - Хуулийн байгууллагуудын талаар авах зарим арга хэмжээний тухай УИХ-ын тогтоолын төслийн эцсийн хэлэлцүүлгийг хэлэлцье, Хууль зүйн байнгын хорооны дүгнэлтийг Мөнх-Оргил гишүүн танилцуулна.
 

Ц.Мөнх-Оргил: - Улсын Их Хурлын дарга, эрхэм гишүүд ээ, Улсын Их Хурал 2006 оны 6 дугаар сарын 8-ны өдрийн нэгдсэн хуралдаанаараа Хуулийн байгууллагуудын талаар авах зарим арга хэмжээний тухай УИХ-ын тогтоолын төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Хууль зүйн байнгын хорооны шилжүүлсэн билээ. 

Хууль зүйн байнгын хороо 2006 оны 6 дугаар сарын 13-ны өдрийн хуралдаанаараа Хуулийн байгууллагуудын талаар авах зарим арга хэмжээний тухай УИХ-ын тогтоолын төслийг эцсийн хэлэлцүүлэгт бэлтгэсэн тухай асуудлыг  хэлэлцэж, Улсын Их Хурлын нэгдсэн хуралдаанаас өгсөн чиглэлийн дагуу дараахь асуудлыг гүйцээн боловсруулж,  нэгдсэн хуралдаанд оруулж байна:

1/Засгийн газраас авч хэрэгжүүлэх хөрөнгө шаардсан арга хэмжээнүүдийн зардлыг Монгол Улсын 2007 оны төсөвт тусган хэрэгжүүлэхээр өөрчлөх;

2/Шүүхийн шийдвэр гүйцэтгэх ерөнхий газрын харъяа зарим хорих байрыг хуульд заасан стандарт, шаардлагад нийцүүлэн өөрчлөхөөр төслийн холбогдох заалтад өөрчлөн найруулах;

3/Төслийн 2.8-ийг мал хулгайлах гэмт хэрэгтэй тэмцэх, түүнээс урьдчилан сэргийлэх ажлыг эрчимжүүлэх зорилгоор аймаг, нийслэлийн цагдаагийн газар, хэлтэс, сум, дүүргийн буюу сум дундын цагдаагийн хэлтэс, тасгийн техник хэрэгслийн хангалтыг нэмэгдүүлэхэд шаардагдах 400 сая төгрөгийг улсын төсөвт тусган хэрэгжүүлэхээр өөрчлөх;

4/Төслийн 2.9-ийг дэлгэрүүлэн Өвөрхангай, Увс, Ховд аймгийн цагдаагийн хэлтсийг газар болгон өөрчилсөнтэй холбогдуулан 2006 оны сүүлийн хагас жилийн зардлын нэмэгдэлд зориулж 200 сая төгрөгийг шийдвэрлэх, Завхан, Хөвсгөл, Орхон, Хэнтий аймгийн цагдаагийн газар, Дорноговь аймгийн Замын-Үүд сумын цагдаагийн хэлтсийн зардлын нэмэгдлийг 2007 оны улсын төсөвт тусган хэрэгжүүлэхээр өөрчлөлт оруулах;

Улсын Их Хурлын нэгдсэн хуралдаанаар төслийн анхны хэлэлцүүлгийг хийх явцад дэмжигдсэн зарчмын зөрүүтэй саналын томъёоллуудыг төсөлд тусган тараасан болно.   

Улсын Их Хурлын эрхэм гишүүд ээ,  Хуулийн байгууллагуудын талаар авах зарим арга хэмжээний тухай УИХ-ын тогтоолын төслийн талаархи Хууль зүйн байнгын хорооны танилцуулга, зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа. 

Ц.Нямдорж: - Мөнх-Оргил гишүүнд баярлалаа, асуулт асуух гишүүн байвал саналаа өгье, Содномцэрэн гишүүн, Очирхүү гишүүн, Эрдэнэсүрэн гишүүн нар асуулт асууя. Содномцэрэн гишүүн асуултаа асууя.

Ч.Содномцэрэн: - Тогтоолын төслийн 8 дугаарт байгаа юм, энэ төслөөрөө бол малын хулгайтай тэмцэх цагдаагийн шуурхай тасгийг бүсчлэн байгуулахад шаардагдах 400 сая төгрөг гэж байгаа, энэ зарчмын зөрүүтэй санал дээрээ болохоор зэрэг нийслэлийн цагдаагийн газар, хэлтэс, сум, дүүргийн цагдаагийн хэлтсийн техникийн хэрэгслийн хангалтыг нэмэгдүүлэхэд гээд өөрчилсөн байгаа юм, уг нь төслөөрөө бол их чухал заалт байсан байхгүй юу. Малын хулгайн гэмт хэрэгтэй тэмцэхэд шаардагдахад шуурхай тасгийг бүсчлэн байгуулахад гээд энэ нь ялангуяа хөдөө орон нутагт их зохицож байсан юм, ийм шуурхай тасаг бий болох юм байна, тэгээд малын хулгайтай тэмцэх ажлыг эрчимжүүлэх юм байна гэсэн ийм ойлголтыг анх бид авч байсан юм. Гэтэл одоогийн зарчмын зөрүүтэй санал дээр зөвхөн техник хэрэгсэл гээд ороод ирсэн байна. Энийг ямар учиртай юм бэ? Энэ малын хулгайтай тэмцэх шуурхай тасаг байгуулах уу гэсэн ийм асуулт байна.

Уг нь энэ дээр орон тооны асуудал бас яригдаж байсан байхгүй юу, суман дээр байгаа ганц цагдаа юу ч хүч хүрэхгүй,энд тасгийн байдалтай бүсчлэн байгуулах юм бол тэмцэх ажил эрчимжих юм байна гэсэн ийм ойлголттой байсан юм л даа, Мөнх-Оргил даргаас асууж байна.

Ц.Нямдорж: - Мөнх-Оргил гишүүн хариулъя.

Ц.Мөнх-Оргил: - Содномцэрэн гишүүний асуултад хариулахад энэ 400 сая төгрөг бүхэлдээ малын хулгайтай тэмцэх ажилд зарцуулагдана, яг бүсчилсэн тасаг байгуулах эсэх асуудлыг Засгийн газарт нь, тухайлбал Хууль зүй, дотоод хэргийн яаманд нь Цагдаагийн ерөнхий газарт нь үлдээмээр байна гэж Байнгын хороон дээр хэлэлцэгдээд бүсчилсэн тасаг гэдгээрээ дэмжигдэхгүйгээр 400 сая төгрөгийг энэ гэмт хэрэгтэй тэмцэх ажилд нь бүхэлд нь чиглүүлье гэдгээр томъёолсон байгаа.

Ц.Нямдорж: - Очирхүү гишүүн асууя.

Т.Очирхүү: - Би нэг юм асууя, Хууль зүйн байнгын хороон дээр юу гэж ярьсан юм бол, одоо 2007 оны төсвийн хүрээний мэдэгдэл ороод ирчихсэн, үндсэн үзүүлэлтүүдээрээ хязгаарласан байж байгаа, тэгээд одоо 2007 оныхоо Засгийн газар, Сангийн яамтайгаа тохирсон байна уу, үгүй юу? 2007 оны төсвийн хүрээний мэдэгдлээс гадна хүрэх юмуу, процедуры нь би сайн ойлгохгүй байна, ялангуяа тэрэн дээр ямархуу янзтай юм байна гэхээр зэрэг одоо энэ тогтоолд заагаагүй, тэгээд хуулийн байгууллагын үйл ажиллагааг сайжруулахтай холбогдсон заалтууд бий л дээ, жишээлбэл Говь-алтай аймгийн шүүхийн асуудал орж ирсэн байна лээ. Шүүх, прокурорын хамтарсан 2 талаасаа ордог жижиг барилга барьчихвал илүү дээр л дээ. Тэгээд 2007 оны төсвийн хүрээний мэдэгдэл ороод ирчихсэн нөхцөлд 2007 оныхоо төсөлд яаж тусгах юм бэ? Дахиад Хууль зүйн сайд гэдэг юмуу, Шүүхийн ерөнхий зөвлөлийн даргын багцаар явах юмуу, процедуры нь мэдмээр байна. Тэрэн дээр дутуу байгаа юмнуудыг оруулаад явуулчихмаар байна.

Ц.Нямдорж: - Очирхүү гишүүнээ бид нар Засгийн газраас орж ирсэн төсөв дээр мөнгө нэмээд, нэмсэн мөнгөнөөсөө юм шийддэг шүү дээ, тэгээд л явчихна шүү дээ.

Т.Очирхүү: - Yгүй, Их Хурал дээр 2007 оны төсвийн төсөл орж ирэх үе гэдэг юмуу, Эдийн засгийн, Хууль зүйн байнгын хорооны хурал дээр нэмж байсанд орвол одоо Засгийн газраар төсвийн хүрээний мэдэгдэлтэйгээ хамт шийдээд явбал дээр, тэрэн дотор нь шүүх, прокурорын хамтарсан барилгын асуудлыг харж үзвэл зүгээр байна, тийм бололцоо байна уу, үгүй юу гэсэн асуулт байна.

Ц.Нямдорж: - Очирхүү гишүүн би өөрт чинь бараг хэлчихсэн дээ, Говь-алтайн шүүх, прокурорын байшингийн асуудал орж ирнэ, Сангийн яамтай ярь, Хүрэлбаатар, Баяртсайхан сайдтай ярьсан, энэ Шүүхийн ерөнхий зөвлөлийн Ганбаяр, энэ нөхдүүдтэй уулзсан, асуудал оруулж ирнэ гэж ойлгож байгаа. Сургуулийн байшинд байрлаж байгаа нь үнэн. Эрдэнэсүрэн гишүүн асуултаа асууя.

Б.Эрдэнэсүрэн: - 2 асуулт байна, тэгэхээр түрүүчийн шүүх, прокурорын асуудал хэлэлцэх үед саналууд гарч ирсэн, энэ хулгайч бол орчин үеийн техникээр хангагдсан хурдан хөлөгтэй, цагдаагийн унааны асуудал бас хэцүү байгаа шүү дээ, тэгэхээр ер нь иж бүрэн яриад бүх цагдааг мотоциклтой болгох, холбоожуулах, тодорхой яг хулгайн объект дээр ажиллаж байдаг хүмүүсийг бүрэн нэгбүр нэгмөсөн шийдчих ийм зүйл харагдахгүй байх юм, энийг нэмээд тусгаж болохгүй юу гэсэн нэгдүгээр асуулт байна.

Хоёрдугаар асуудал миний тойрогтой холбоотой асуудал тавьж байсан юм, энэ төвлөрсөн хорихууд гаргаад ирэхээр зэрэг баруун 5 аймгийн төвлөрсөн хорих Ховд аймагт байдаг, тэнд Тувагийн хулгайчид ирж хоригддог, ингээд нэг, хоёр жил шоронд байж байгаад туршлагаа судлаад танилцаад, тактикаа боловсруулаад гардаг ийм юм гараад байна, тэгэхээр энийг аймаг, аймагт нь шилжүүлэх чиглэлийн юмыг хулгай их гардаг аймгуудын хувьд зохицуулж болохгүй юу, энэ талын анхаарсан юм харагдахгүй байна, энэ талаар төсөвт бодож тооцоолж байгаа юм байгаа юу, ийм 2 асуулт байна.

Ц.Нямдорж: - Эрдэнэсүрэн гишүүн энэ эцсийн хэлэлцүүлэг явагдаж байна, анхны хэлэлцүүлэг явагдсан, хоёрдахь хэлэлцүүлэг Байнгын хороон дээр явагдсан, одоо энэ асуудлуудад хариулахгүй шүү дээ. Одоо Байнгын хорооны дүгнэлттэй холбогдуулж хариулна, ямарч байсан Мөнх-Оргил гишүүн хариулъя.

Д.Сандаг-Очир: - Малын хулгайтай орон нутагт тэмцэх чиглэлээр тогтоолын төсөлд 400 сая төгрөг гээд байж байгаа, энэнээс өөрөөр боломжийн юм хараахан одоогоор олдохгүй байна, харин энэ 400 саятөгрөгийг Их Хурлын анхны хэлэлцүүлгээр орон нутаг дахь цагдаагийн байгууллагын албан хаагчдын орон тоог нэмэгдүүлэх, техник хэрэгслээр хангах гэсэн ийм хэлэлцүүлэг, ийм томъёоллоор явагдсан юм. Тэгээд Хууль зүйн байнгын хороон дээр зөвхөн техник хэрэгсэл болсон, эний нь бас нэг хангалтгүй байгаа юм. Техник хэрэгсэл хэрэгтэй нь хэрэгтэй л дээ. Гэхдээ орон тоо, техник хэрэгсэл хоёроо хоёуланг нь нэгтгээд энэ дээр заагаад өгчихмөөр байгаа юм.

Ид шаардлагатай газар нь орон тоогоо нэмээд, шаардлагатай газар нь эндээ багтаасан техник хэрэгслээр хангамаар байгаа юм, энийг Их Хурлын гишүүд, Их Хурал анхааралдаа авахыг хүсч байна.

Ц.Нямдорж: - Хорихын асуудлаар хэн хариулах юм, Одбаяр хариулъя. Хорих ангиудыг төвлөрүүлчихээр хулгай хийдэг хүмүүс, аймаг аймгийн хүмүүс ирээд төвлөрөөд бие биенээсээ туршлага судлаад танилцаад байх юм, аймаг, аймагт нь хорих ялы нь эдлүүлж болдоггүй юмуу гэсэн асуулт байсан, асуудал хариуцсан сайд нар гишүүд асуулт асууж байхад анхааралтай суу л даа, би та нарын орчуулагч биш.

Д.Одбаяр: - Энэ урьд нь аймаг, аймагт нь асуудлыг шийдэж байгаад сүүлд нь төвлөрүүлээд нэгтгэсэн л дээ, 2002 оноос хойш, энийг буцаагаад хуучин байдалд нь оруулна гэвэл бас л хөрөнгө санхүүгийн шаардлага гарах л байх л даа, урьд нь хийж л байсан ажлууд.

Ц.Нямдорж: - Ийм л юм болсон юм, Эрдэнэсүрэн гишүүнээ. Аймаг, аймагт нь ял эдлүүлэх гэхээр албан хаагчдынх нь тоо бараг хоригдлынхоо тооноос цөөхөн болчихоод зардал нэмэгдээд хэцүү байсан юм, дээр нь баривчлах ял эдлүүлэх газрууд байгуулагдаад шилжилтүүд хийгдсэн. Одоогийн нөхцөлд тэрэг техниктэй болчихсон юм чинь аймаг, аймагт нь ял эдлүүлээд аймаг аймгуудын хүмүүсийг танилцуулахгүй гэж байхгүй юм билээ, шөнө гарч давхиад маргааш нь нөгөө аймагт очоод танилцах ёстой хүнтэйгээ танилцдаг болчихсон юм байна. Одоо дээрээс нь утас нэмэгдэнэ, ингээд боломжууд бүгдээрээ нэмэгдэнэ. Өөр асуулт байхгүй, Раш гишүүн асууя. Санал байхгүй, одоо хураах саналууд дээрээ яриад явна.

Р.Раш: - Би нэг л зүйлд энэ малын хулгайтай холбогдуулаад аймаг, дундын, сум дундын цагдаагийн хэсэг байгуулна гэж байсан асуудал хасагдах гэж байгаа бол энэ үнэхээр буруу байна. Ёстой нөгөө муу дээр муу, муухай дээр улцан гэдэг юм энэ болоод байгаа шүү дээ, ер нь Монгол улс ухаан нь хулгайчид дийлдэх үү, эс дийлдэх үү гэдэг ийм л болоод байгаа шүү дээ. Хөдөө аж ахуйг яахав ган зуд нэг нэрвэж байна, тэгээд дээр нь хулгай, ийм юман дээрээ сум суман дээр байгаа бол ухаан нь тэрүүхэн хавьдаа эргэлдээд байгаа шүү дээ. Тухайлбал ухаан нь миний мэдэхээр Баян-өнжүүл, үгүй бол Эрдэнэсант, Бүрэн, Төв аймгийн баруун талын сумдаар нэг тийм хэсгийн маягтай ийм цагдаагийн байгууллага, мобильный тийм үйл ажиллагаа явуулах нь үнэхээр чухал байгаа юм. Бид нар сая хэд хоногийн өмнө урдуур говийн аймгуудаар яваад ирсэн, Онцгой байдлын сайдаар авахуулаад, тун зовлонтой байна гэж ярьж байна, энэнд хариулт өгөөч, энийг хасмааргүй байна. 400 сая гэж яриад байна, тэр техникт нь багтах боломж байна уу, үгүй юу, ядаж юм эхлэлийн шинж чанартай байгаа бол, эртүүд Бат-Эрдэнэ гишүүн яриад байна лээ, Хэнтий аймаг, Багануур, ерөөсөө хулгайн дамжуулгын газар болсон байна лээ шүү дээ.

Ц.Нямдорж: - Ингээд Байнгын хорооноос асууж дууслаа, одоо энд хэдэн зарчмын зөрүүтэй санал байна, санал хураалт явуулаад дуусгая.

Раш гишүүнээ, 5 дугаар санал хураалтын үед ярилцаад явъя. Ингээд   Төслийн 2 дахь заалтын “2007-2009 оны жил бүрийн улсын төсвийг” гэснийг “Монгол Улсын 2007 оны улсын төсвийг ” гэж өөрчлөх гэсэн УИХ-ын гишүүн Ц.Мөнх-Оргилын гаргасан санал байна, энэ саналыг дэмжье гэсэн санал хураалт явуулъя.

Санал хураалтад 52 гишүүн оролцож, 38 гишүүн зөвшөөрч, 14 гишүүн татгалзсан байна, 73.1 хувийн саналаар санал дэмжигдэж байна.

Хоёрдахь санал, Төслийн 2.3 дахь заалтын “хэргийн газрын үзлэгийн 50 ком цүнх” гэснийг “хэргийн газрын үзлэгийн цүнх”  гэж  өөрчлөх гэсэн УИХ-ын гишүүн Ц.Мөнх-Оргилын гаргасан санал байна, энэ саналыг дэмжье гэсэн санал хураалт явуулъя.

Санал хураалтад 52 гишүүн оролцож 43 гишүүн зөвшөөрч, 9 татгалзсан, 82.7 хувийн саналаар санал дэмжигдлээ.

3.Төслийн 2.5 дахь заалтын “Цагдан хорих төв байрыг хуульд заасан стандарт, шаардлагад нийцүүлэн шинээр барихад зориулж” гэснийг  “Шүүхийн шийдвэр гүйцэтгэх ерөнхий газрын харъяа зарим хорих байрыг хуульд заасан стандарт, шаардлагад нийцүүлэн өөрчлөхөд зориулж” гэж өөрчлөх гэсэн УИХ-ын гишүүн Ц.Мөнх-Оргилын гаргасан санал байна, энэ саналыг дэмжье гэсэн санал хураалт явуулъя.

Санал хураалтад 48 гишүүн оролцож 41 гишүүн зөвшөөрч, 7 татгалзсан, 85.4 хувийн саналаар санал дэмжигдлээ.

4.Төслийн 2.6 дахь заалтын “шүүх, прокурор, цагдаагийн” гэсний дараа “шүүхийн шийдвэр гүйцэтгэх ” гэж нэмэх гэсэн УИХ-ын гишүүн Ц.Мөнх-Оргилын гаргасан санал байна, энэ саналыг дэмжье гэсэн санал хураалт явуулъя.

Санал хураалтад 45 гишүүн оролцож 41 гишүүн зөвшөөрч, 4 татгалзсан, 91.1 хувийн саналаар санал дэмжигдлээ.

5.Төслийн 2.8 дахь заалтыг дараахь байдлаар өөрчлөн найруулах:

 “8/ мал хулгайлах гэмт хэрэгтэй тэмцэх, түүнээс урьдчилан сэргийлэх ажлыг эрчимжүүлэх зорилгоор аймаг, нийслэлийн цагдаагийн газар, хэлтэс, сум, дүүргийн буюу сум дундын цагдаагийн хэлтэс, тасгийн техник хэрэгслийн хангалтыг нэмэгдүүлэхэд шаардагдах 400 сая төгрөгийг улсын төсөвт тусган хэрэгжүүлэх” гэж өөрчлөх гэсэн УИХ-ын гишүүн Ц.Мөнх-Оргилын гаргасан санал байна, энэ санал дээр бүсийн асуудал яригдаж эхэлсэн учраас Мөнх-Оргил дарга Раш гишүүнд тайлбар өгье, тэгээд саналтай гишүүн байвал санал солилцоод явъя, ойлголцох асуудал л даа. Мөнх-Оргил гишүүн.

Ц.Мөнх-Оргил: - Байнгын хорооноос оруулж ирсэн 5 дахь санал дээр ингэж өөрчилж найруулаад горимоороо болох уу, үгүй юу, Их Хурлын даргаа, одоо оруулж ирсэн саналын томъёолол дээрээ “тасгийн техник хэрэгслийн” гэдгийг “тасгийг бэхжүүлэхэд зориулж” гээд оруулаад Сандаг-Очир даргын хэлж байгаагаар тэр орон тоо, техник хэрэгсэлдээ зарцуулах чиглэлээр нь томъёолоод оруулъя. Харин түрүүн Эрдэнэсүрэн гишүүн асуугаад байсан, сая Раш гишүүн ч асууж байна. Яг бүсчилсэн тасаг байгуул гээд бид нар Засгийн газарт Хууль зүй, дотоод хэргийн яам, Цагдаагийн газарт нь Их Хурал ийм нарийвчилсан, ажлын зохион байгуулалтын заавар чиглэлийг Их Хурлын тогтоолоор өгөхөд зохимжгүй юм гэдэг дээр Байнгын хороо санал нийлсэн юм л даа.

400 сая төгрөгийг Их Хурал гаргаад өгье, юунд зарцуулахы нь бүхэлд нь заагаад өгье, малын хулгайтай тэмцэхэд зарцуул, тэрийгээ яаж зохицуулж, ямар үр дүн гаргахаа гүйцэтгэх байгууллага нь буюу Цагдаагийн ерөнхий газар нь Хууль зүй, дотоод хэргийн яам нь мэдэх чиглэлээр томъёол гэсэн саналтай байгаа. Тасгийг бэхжүүлэхэд гээд санал хураалгая.

Ц.Нямдорж: - Гишүүдээ томъёоллы нь ингээд хийж болохгүй юу, “мал хулгайлах гэмт хэрэгтэй тэмцэх, түүнээс урьдчилан сэргийлэх ажлыг эрчимжүүлэхэд шаардагдах 400 сая төгрөгийг улсын төсөвт нэмж тусгах” гээд хийчихье, цагдаагийн байгууллага бүтцээ өөрсдөө шийддэг, Засгийн газар асуудлаа шийддэг учраас бүсдээ юм байгуулбал байгуулна биз, техник хэрэгсэлдээ зарвал зарна биз, ингээд хийвэл яасан юм, Раш гишүүн. Яг цэвэр цагдаагийн тасгийг байгуул гэж Их Хурал дээр тогтоол гаргах нь эргээд цагдаагийнхаа байгууллагын хуультай зөрчилдөж магадгүй шүү, тэнд цагдаагийн байгууллага бүтцээ өөрсдөө баталдаг хуультай юм. Сандаг-Очир юу ярих гэж байна, Дараа нь Содномцэрэн гишүүн.

Д.Сандаг-Очир: - Яг саяынхыг нэгж гэдгийг заагаад хэрэггүй, Цагдаагийн ерөнхий газар нэгжээ өөрөө баталдаг, буулгадаг учраас. “орон тоо, техник хэрэгслээр” гээд 2 үг хиймээр байна, тэгээд энэ чинь цаашаа явсаар байгаад юу ч болоод явчих юм билээ, эндээ тийм 2 юм хэлчихвэл бас болмоор байна.

Ц.Нямдорж: - Содномцэрэн гишүүн яръя.

Ч.Содномцэрэн: - Би түрүүн асуусан юм, 8 дугаар заалт дээр анх орж ирэхдээ цагдаагийн шуурхай тасгийг бүсчлэн байгуулах гээд, энэ бол уг нь малын хулгайтай тэмцэхэд уг нь их чухал асуудал байсан байхгүй юу, тэгээд Мөнх-Оргил даргын хариулж байгаагаар бусад хууль журамтайгаа нийцдэггүй юм байна л даа, ингээд хаячихаар. Тэгэхээр цагдаагийн газраас өөрсдийнх нь санал болгож байгаа орон тоо, техник хэрэгсэл гэдгийг тодорхой заагаад өгчихвөл яасан юм, зүгээр бэхжүүлэх гэх юмуу, эрчимжүүлэх гэхээр ерөнхий заалт болчих гээд тэрний хүрээнд 400 саядаа өөр юм хийчихэж болохоор юм бас цоорхой гарч магадгүй л дээ. Ийм учраас орон тоо, техник хэрэгслийг гэдэг өөрсдийнх нь гаргаж байгаа саналыг дэмжээд оруулбал яасан юм бэ гэсэн ийм саналтай байна.

Ц.Нямдорж: - “Орон тоо, техник хэрэгслийн” гэдэг үг нэмээд 400 сая, тэгээд малын хулгайтай тэмцэх ажлыг эрчимжүүлэхэд гэдэг үгтэйгээр зарчмы нь дэмжих үү, болж байна уу? Саяын тодотголтойгоор 5 дугаар саналыг дэмжье гэсэн санал хураалт явуулъя.
Санал хураалтад 46 гишүүн оролцож 43 гишүүн зөвшөөрч, 3 татгалзсан, 93.5 хувийн саналаар санал дэмжигдлээ.

6.Төслийн 2.9 дэх заалтыг дараахь байдлаар өөрчлөн найруулах:   


“9/ Өвөрхангай, Увс, Ховд аймгийн цагдаагийн хэлтсийг газар болгон өөрчилсөнтэй холбогдуулан 2006 оны сүүлийн хагас жилийн зардлын нэмэгдэлд зориулж  200 сая төгрөгийг шийдвэрлэх, Завхан, Хөвсгөл, Орхон, Хэнтий аймгийн цагдаагийн газар, Дорноговь аймгийн Замын-Үүд сумын цагдаагийн хэлтсийн зардлын нэмэгдлийг 2007 оны улсын төсөвт тусган хэрэгжүүлэх” гэсэн УИХ-ын гишүүн Ц.Мөнх-Оргилын гаргасан санал байна,  энэ саналыг дэмжье гэсэн санал хураалт явуулъя.

Санал хураалтад 46 гишүүн оролцож 45 гишүүн зөвшөөрч, 1 гишүүн татгалзсан байна, 97.8 хувийн саналаар 6 дахь санал дэмжигдэж байна.

Ингээд байнгын хорооноос гаргасан зарчмын зөрүүтэй саналуудаар санал хурааж дууслаа. Одоо Хуулийн байгууллагын талаар авах арга хэмжээний тухай УИХ-ын тогтоолыг бүхэлд нь баталъя гэсэн санал хураалт явуулъя.

Санал хураалтад 46 гишүүн оролцож 42 гишүүн зөвшөөрч, 4 гишүүн татгалзаж, 91.3 хувийн саналаар УИХ-ын тогтоол батлагдаж байна /11.09 цагт/.

Хуулийнхан сууж бай, ганцхан үг хэлчихье. УИХ Хүний эрхийн нөхцөл байдлын талаарх холбогдох байгууллагуудын мэдээлэл сонсоод энэ арга хэмжээний хүрээнд хуулийн байгууллагуудыг бэхжүүлэх талаар тодорхой хэмжээний асуудал шийдэж байна, 7 орчим тэрбум төгрөгийн, энэ мэдээж хэрэг одоогийн хэрэгцээг бүрэн хангаж байгаа зардал биш гэж ойлгож байгаа, нэг талаас. Цаашид энэ асуудлыг үе шаттайгаар шийдвэрлэх шаардлагатай, гэхдээ энд нэг хэлэх үг байна. Хуулийн байгууллагынхан энэ ажилд оршиж байгаа зөрчил дутагдлын шалтгааныг гаднаас биш, хуулиас биш, өөрсдөөсөө хайж мөнгө зарахгүйгээр засах алдаа дутагдлыг сайн засч ажлаа сайн хийгээрэй гэдгийг би энд шийдвэр гаргаж байгаа Их Хурлын гишүүдийн нэрийн өмнөөс зориуд хэлье гэж бодсон юм.

Шаардлагатай арга хэмжээнүүдийг авч хуулийн байгууллагыг бэхжүүлэх үе шаттай тодорхой ажлууд хийгдчих, зөвхөн шүүх дээр гэхэд 2000 оноос хойш 10 сая доллартай тэнцэх хэмжээний шүүхийн шинэтгэлийн төсөл хэрэгжчих, монголын шүүхэд хамгийн орчин үеийн мэдээллийн хэрэгсэлтэй болсон гэх мэтээр. Цаашдаа энэ асуудлуудад анхаарал тавьж, ялангуяа энд сууж байгаа дарга нар хуулийн хүрээнд өөр өөрсдийнхөө хариуцсан ажлыг сайн хийгээрэй, шүүхийн нөхдүүд, хүний эрхийн комиссын нөхдүүд, прокурорынхон, цагдаагийнхан, шүүхийн шийдвэр гүйцэтгэлийнхэн гэдгийг зориуд хэлье. Ирэх жил хүний эрхийн нөхцөл байдлын талаар УИХ тайлан сонсож байх үед нөхцөл байдал өөрчлөгдсөн байх ёстой шүү. Жил бүхэн хүний эрхийн нөхцөл байдлын талаар тайланг хэлэлцэнэ, ингээд ажлын хэсэгт баярлалаа.

Уг асуудлыг 11.11 цагт хэлэлцэж дуусав.

Дөрөв.НДҮЗ-ийн бүрэлдэхүүнийг шинэчлэн батлах тухай 

УИХ-ын тогтоолын төсөл /анхны хэлэлцүүлэг/

 

Ц.Нямдорж: - НДҮЗ-ийн бүрэлдэхүүнийг шинэчлэн батлах тухай УИХ-ын тогтоолын төслийн анхны хэлэлцүүлгийг явуулъя. Нийгмийн бодлогын байнгын хорооны дүгнэлт гарсан, Батбаатар гишүүн танилцуулна, Батбаатар гишүүнийг индэрт урьж байна.
Б.Батбаатар: - Улсын Их Хурлын дарга, эрхэм гишүүд ээ,

“Нийгмийн даатгалын Үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын тогтоолын төслийг хэлэлцэх эсэх асуудлыг Улсын Их Хурал 2006 оны 6 дугаар сарын 8-ны өдөр нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. Байнгын хороо дээр дурдсан төслийг анхны хэлэлцүүлэгт бэлтгэсэн тухай асуудлыг 2006 оны 6 дугаар сарын 13-ны өдрийн хуралдаанаараа хэлэлцэв.

Тогтоолын төслийг хэлэлцүүлэх явцад Нийгмийн даатгалын Үндэсний зөвлөлийн бүрэлдэхүүнд Засгийн газраас, даатгуулагчаас болон ажил олгогчоос тус тус орох төлөөллийн асуудлыг Байнгын хорооны хуралдаанд оролцсон гишүүдийн дийлэнхи олонхи дэмжлээ. 

Харин Байнгын хорооны хуралдаанаар тогтоолын төслийг хэлэлцэх эсэх асуудлаар хэлэлцүүлэг явуулах үед Улсын Их Хурлын гишүүн Б.Батбаатар, Ц.Баярсайхан, С.Ламбаа, Ц.Нямдорж  нар мөн уг төслийн анхны хэлэлцүүлэг  явуулах үед Улсын Их Хурлын гишүүн Ц.Сүхбаатар нийгмийн даатгалын бодлогын төлөвлөлт, боловсруулалт, удирдлага, зохицуулалтын ажлыг Нийгмийн хамгаалал, хөдөлмөрийн сайд эрхлэн хэрэгжүүлдэг тул Нийгмийн хамгаалал, хөдөлмөрийн дэд сайд  Нийгмийн даатгалын Үндэсний зөвлөлийн дарга байх нь зүйтэй гэсэн санал гаргаж байв. Дээрхи асуудлаар санал хураалт явуулахад Байнгын хорооны хуралдаанд оролцсон гишүүдийн дийлэнхи олонхи дэмжсэн болно. 

Байнгын хорооны хуралдаанд оролцсон гишүүд “Нийгмийн даатгалын Үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын тогтоолын төслийг анхны хэлэлцүүлгээр батлах боломжтой гэж үзлээ.

Улсын Их Хурлын эрхэм гишүүд ээ, “Нийгмийн даатгалын Үндэсний зөвлөлийн бүрэлдэхүүнийг шинэчлэн батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн асуудлаар Байнгын хорооноос гаргасан санал, дүгнэлт болон тогтоолын төслийн талаархи зарчмын зөрүүтэй саналын томъёоллыг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Ц.Нямдорж: - Батбаатар гишүүнд баярлалаа, наадамд дөхөж байдаг, бага маргалдаад асуудлаа хурдан шийдэх замаар нь явчих уу? Байнгын хороноос асуултгүй гэж үзээд. Байнгын хорооноос Нийгмийн хамгааллын дэд сайд нь энэ Yндэсний зөвлөлийн дарга нь байг гэсэн санал оруулж ирж байгаа, энийг нь хураагаад, тэгээд бүрэлдэхүүний батлаад явах уу, тэгье.

Байнгын хорооноос төслийн 1 дэх заалтын 1-ийн “Сангийн дэд сайд” гэснийг “Нийгмийн хамгаалал, хөдөлмөрийн дэд сайд” гэж өөрчилье гэсэн санал оруулж ирсэн байна, энэ саналыг дэмжье гэсэн санал хураалт явуулъя.

Санал хураалтад 47 гишүүн оролцож, 39 гишүүн зөвшөөрч, 8 гишүүн татгалзсан байна. 83.0 хувийн саналаар Зөвлөлийн дарга нь Нийгмийн хамгаалал, хөдөлмөрийн дэд сайд байг гэж өөрчилж байна.

Одоо энэ асуудал шийдэгдсэн учраас анхны хэлэлцүүлгээр нь баталъя  гэсэн Байнгын хорооны горимын саналаар санал хураалт явуулъя.

Санал хураалтад 45 гишүүн оролцож, 39 гишүүн зөвшөөрч, 6 гишүүн татгалзсан байна. 86.7 хувийн саналаар анхны хэлэлцүүлгээр нь баталъя гэж үзлээ.

Одоо Нийгмийн даатгалын үндэсний зөвлөлийн бүрэлдэхүүнийг шинэчлэн батлах тухай тогтоолыг бүхэлд нь баталъя гэсэн санал хураалт явуулъя.

Санал хураалтад 45 гишүүн оролцож, 40 гишүүн зөвшөөрч, 5 гишүүн татгалзсан байна. 88.9 хувийн саналаар Нийгмийн хамгаалал, хөдөлмөрийн яамны дэд сайдаар ахлуулсан Нийгмийн даатгалын үндэсний зөвлөлийн шинэчлэгдсэн бүрэлдэхүүн батлагдаж байна. Одончимэд сайд энэ бүрэлдэхүүнтэйгээ уулзаж захиа даалгавраа сайн хэлээрэй, Зөвлөл даатгуулагчдын мөнгийг арвижуулах үүрэгтэй байгууллага шүү, зарахы нь урьд талдаа тавиад байгаа юм байна лээ, тэрийгээ сайн цэгцлээрэй, сайд. Ингээд энэ асуудлыг хэлэлцэж дууслаа.

Уг асуудлыг 11.16 цагт хэлэлцэж дуусав.

Тав.Санхүүгийн зохицуулах хорооны дэргэдэх Хяналтын зөвлөлийн ажиллах журам батлах тухай УИХ-ын тогтоолын төсөл 

/эцсийн хэлэлцүүлэг/

 

Ц.Нямдорж: - Санхүүгийн зохицуулах хорооны дэргэдэх Хяналтын зөвлөлийн ажиллах журам батлах тухай УИХ-ын тогтоолын төслийн эцсийн хэлэлцүүлгийг явуулъя, Эдийн засгийн байнгын хорооны дүгнэлт гарсан, Д.Бат-Эрдэнэ гишүүн танилцуулна, индэрт урьж байна.
Д.Бат-Эрдэнэ: - УИХ-ын эрхэм гишүүд ээ, Санхүүгийн зохицуулах хорооны эрх зүйн байдлын тухай хуулийн 28.2 дахь хэсэг, Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуулийн 22.2 дахь хэсгийн заалтын дагуу Эдийн засгийн байнгын хорооноос боловсруулсан Санхүүгийн зохицуулах хорооны дэргэдэх Хяналтын зөвлөлийн ажиллах журмын төслийг УИХ-ын чуулганы 2006 оны 6 дугаар сарын 2-ны өдрийн хуралдаанаар хэлэлцэж эхний хэлэлцүүлэгт бэлтгүүлэхээр шилжүүлсний дагуу Эдийн засгийн байнгын хороо 6 дугаар сарын 13-ны өдрийн хуралдаанаараа хэлэлцлээ.

Эхний хэлэлцүүлгээр зарчмыг тохирч гүйцээн боловсруулахаар нээлттэй үлдээсэн 7.1 дэх заалтыг “Хяналтын зөвлөлийн дарга, гишүүдэд олгох урамшууллын хэмжээг УИХ тогтооно” гэж өөрчлөх саналыг Байнгын хорооны хуралдаанд оролцсон гишүүдийн олонхи дэмжсэн болно. Санхүүгийн зохицуулах хорооны ажиллах журмын төслийг батлах саналыг Байнгын хорооноос оруулж байна.

Санхүүгийн зохицуулах хорооны дэргэдэх Хяналтын зөвлөлийн ажиллах журмын төслийн талаар Эдийн засгийн байнгын хорооны санал дүгнэлтийг хэлэлцэн шийдвэрлэхийг та бүхнээс хүсье. Анхаарал тавьсанд баярлалаа.

Ц.Нямдорж: - Баярлалаа, Бат-Эрдэнэ гишүүнд, нэг асуудлаар санал хураах юм байна, Байнгын хорооноос, төслийн 7.1 дэх заалтыг “Хяналтын зөвлөлийн дарга, гишүүдэд олгох урамшууллын хэмжээг УИХ тогтооно” гэж өөрчлөх гэсэн Байнгын хорооны санал байна, энэ саналыг дэмжье гэсэн санал хураалт явуулъя.

Санал хураалтад 42 гишүүн оролцож 25 гишүүн зөвшөөрч, 17 гишүүн татгалзсан байна. 59.5 хувийн саналаар Байнгын хорооны энэ санал дэмжигдэж байна. Өөр санал байхгүй байхаа, одоо энэ хяналтын зөвлөлийн дүрмийг баталъя гэсэн санал хураалт явуулъя.

Санал хураалтад 42 гишүүн оролцож, 35 гишүүн зөвшөөрч, 7 гишүүн татгалзсан байна, 83.3 хувийн саналаар дүрэм батлагдлаа, ажлын хэсэгт баярлалаа.

Уг асуудлыг 11.19 цагт хэлэлцэж дуусав.

Зургаа.Онцгой албан татварын тухай хуулийн шинэчилсэн

 найруулгын төсөл /анхны хэлэлцүүлэг/
Ц.Нямдорж: - Онцгой албан татварын тухай хуулийн шинэчилсэн найруулгын төслийн анхны хэлэлцүүлгийг явуулъя, Байнгын хорооны дүгнэлт гарсан байна, Мөнх-Оргил гишүүн танилцуулна, төсвийн байнгын хорооноос бас дүгнэлт гарсан, Цэрэнбалжир гишүүн танилцуулна. Мөнх-Оргил гишүүнийг индэрт урьж байна.

Ц.Мөнх-Оргил: - УИХ-ын дарга, эрхэм гишүүд ээ, Монгол Улсын Засгийн газраас 2006 оны 3 дугаар сарын 31-ний өдөр УИХ-өд өргөн мэдүүлсэн Онцгой албан татварын хуульд нэмэлт оруулах тухай хуулийн төслийг хэлэлцэх эсэх асуудлыг УИХ-ын чуулганы нэгдсэн хуралдаанаар 2006 оны 4 дүгээр сарын 20-ны өдөр хэлэлцээд Төсвийн болон Хууль зүйн байнгын хороонд шилжүүлсэн билээ.

Хууль зүйн байнгын хорооны 2006 оны 6 дугаар сарын 13-ны өдрийн хуралдаанаар хуулийн төслийн анхны хэлэлцүүлгийг хийх явцад УИХ-ын гишүүд төлбөрт таавар, бооцоот тоглоомын тусгай зөвшөөрөл шинээр олгохгүй байх, нэгэнт олгогдсон тусгай зөвшөөрлийн хугацааг дахин сунгахгүй байх, энэ үйл ажиллагааг зохицуулсан эрх зүйн орчинг боловсронгуй болгох, Монгол улсын иргэд тодорхой хязгаартайгаар оролцох зэрэг асуудлыг хэлэлцэж энэ асуудлын талаар УИХ-ын тогтоолын төсөл боловсруулж нэгдсэн хуралдаанд оруулах зэрэг санал гарч дэмжигдсэн болно.

Түүнчлэн энэ төрлийн үйл ажиллагаанд ногдуулах татварын хэмжээг нэмэгдүүлэх нь зүйтэй гэж Байнгын хорооны хуралдаанд оролцсон гишүүд үзсэн бөгөөд УИХ-ын чуулганы хуралдааны дэгийн 21.2.1-т заасныг баримтлан нэгдсэн хуралдаанаар төслийн анхны хэлэлцүүлэг явуулах үед төслийн энэ заалтыг гүйцээн боловсруулах чиглэл гаргуулах саналтай байна. 

УИХ-ын эрхэм гишүүд ээ, Онцгой албан татварын хуульд нэмэлт оруулах тухай хуулийн төслийн анхны хэлэлцүүлгийн талаар гарсан Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Ц.Нямдорж: -  Баярлалаа, Төсвийн байнгын хорооны дүгнэлтийг Цэрэнбалжир гишүүн танилцуулна.

Б.Цэрэнбалжир: - УИХ-ын  дарга, эрхэм гишүүд ээ, Монгол Улсын Засгийн газраас санаачлан боловсруулж 2005 оны 7 дугаар сарын 14-ний өдөр УИХ-д өргөн мэдүүлсэн Хуулийн этгээдийн орлогын албан татварын, Хүн амын орлогын албан татварын, Нэмэгдсэн өртгийн албан татварын тухай, Онцгой албан татварын тухай, Yл хөдлөх эд хөрөнгийн албан татварын тухай хуулийн шинэчилсэн найруулга болон Татварын ерөнхий хууль, Татвар ногдуулалт, төлөлтөд хяналт тавих, татвар хураах тухай хууль, Гаалийн тарифын тухай хуульд нэмэлт өөрчлөлт оруулах тухай, Импортын барааны гаалийн албан татварын хувь хэмжээ батлах тухай УИХ-ын 1999 оны 27 дугаар тогтоолд нэмэлт оруулах тухай УИХ-ын тогтоолын төслүүдийн хэлэлцэх эсэх асуудлыг УИХ-ын чуулганы нэгдсэн хуралдаанаар 2005 оны 12 дугаар сарын 8-ны өдөр хэлэлцэ,ж төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. Түүнчлэн Засгийн газраас 2006 оны 3 дугаар сарын 31-ний өдөр УИХ-д өргөн мэдүүлсэн Онцгой албан татварын хуульд нэмэлт оруулах тухай хуулийн төслийн хэлэлцэх эсэх асуудлыг УИХ-ын чуулганы нэгдсэн хуралдаанаар 2006 оны 4 дүгээр сарын 20-ны өдөр хэлэлцэж, төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн байна.

Төсвийн байнгын хорооны 2006 оны 6 дугаар сарын 7-ны өдрийн хуралдаанаар Онцгой албан татварын хуулийн шинэчилсэн найруулгын төсөл, Гаалийн тарифын тухай хуульд нэмэлт өөрчлөлт оруулах тухай хуулийн төсөл, Импортын барааны гаалийн албан татварын хувь хэмжээ батлах тухай УИХ-ын 1999 оны 27 дугаар тогтоолд нэмэлт оруулах тухай УИХ-ын тогтоолын төсөл, Онцгой албан татварын хуульд нэмэлт оруулах тухай хуулийн төслийн төслүүдийн анхны хэлэлцүүлгийг хийлээ. Хэлэлцүүлгийн явцад УИХ-ын чуулганы хуралдааны дэгийн 14.4-т заасны дагуу Онцгой албан татварын хуулийн талаар 2 төсөл өргөн мэдүүлэгдэж, төсөл санаачлагчид нь зөвшөөрсөн тул тэдгээрийг нэгтгэн 1 төсөл болгон хэлэлцэх тухай гарсан горимын санал гарч дэмжигдсэн болно.

Одоо хүчин төгөлдөр мөрдөгдөж байгаа Онцгой албан татварын хуулийн дагуу согтууруулах ундаад ногдуулах татварыг эх орны үйлдвэрийн, импортын гэж ялгавартай авч үзэн борлуулалтын орлогын дүнгээс эсхүл биет нэгжээс тооцдог буруу тогтолцоог өөрчлөх, импортлон оруулж ирсэн автомашины хувьд үйлдвэрлэгдсэн оноор авч үзэж байгаагийн дээр нэмж хөдөлгүүрийн цилиндрийн багтаамжийг харгалзан албан татвар ногдуулах, онцгой албан татвараас чөлөөлөгдөж байсан зарим заалтыг хасах зэрэг өөрчлөлт оруулж байна. Түүнчлэн онцгой албан татвар ногдуулж байгаа дарсны хувьд “Төрөл бүрийн дарс, дарсны төрлийн бүтээгдэхүүний техникийн ерөнхий шаардлага” гэсэн нэртэй Монгол улсын стандартад коньяк, вискиг дарсны төрөлд хамааруулсныг харгалзан татварын хэмжээг архинд ногдуулж байгаа хэмжээтэй адил хувиар тогтоох, орон нутагт үйлдвэрлэсэн архинд ногдуулах татварыг 1 литрт 1.6 америк доллар байхаар тогтоох, цахилгаан болон түлшний аль алиныг хэрэглэдэг автомашиныг улсын хилээр оруулж ирвэл татвараас чөлөөлөх зэрэг саналуудыг Байнгын хорооны хуралдаанд оролцсон гишүүд дэмжлээ.

Гаалийн тарифын тухай хуульд нэмэлт өөрчлөлт оруулах тухай хуулийн болон Импортын барааны гаалийн албан татварын хувь хэмжээ батлах тухай УИХ-ын 1999 оны 27 дугаар тогтоолд нэмэлт оруулах тухай УИХ-ын тогтоолын төслийг Засгийн газраас төслийн шинэчилсэн найруулга өргөн мэдүүлэгдэх гэж байгаатай холбогдуулан хэлэлцүүлгийг хойшлуулж, хамт хэлэлцэх нь зүйтэй гэсэн саналыг Байнгын хорооны хуралдаанд оролцсон гишүүд дэмжсэн болно.

Онцгой албан татварын хуулийн шинэчилсэн найруулга болон Онцгой албан татварын хуульд нэмэлт оруулах тухай хуулийн төслүүидйг нэгтгэсэн төсөл болон хуулийн төслийн талаарх зарчмын зөрүүтэй саналын томъёоллыг Та бүхэнд тараасан болно.

УИХ-ын эрхэм гишүүд ээ, Онцгой албан татварын хуулийн шинэчилсэн найруулгын төсөл, Гаалийн тарифын тухай хуульд нэмэлт өөрчлөлт оруулах тухай хуулийн төсөл, Импортын барааны гаалийн албан татварын хувь хэмжээ батлах тухай УИХ-ын 1999 оны 27 дугаар тогтоолд нэмэлт оруулах тухай УИХ-ын тогтоолын төслүүдийг УИХ-ын чуулганы нэгдсэн хуралдааны анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлт, төслийн талаарх зарчмын зөрүүтэй саналын томъёоллыг тус тус хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан: - Цэрэнбалжир гишүүнд баярлалаа, одоо Байнгын хороодын санал дүгнэлттэй холбогдуулан асуулт асуух Их Хурлын гишүүд байвал асуултаа асууя. Идэвхтэн, Мөнх-Оргил гишүүн нараар асуулттай гишүүдийг таслая, Мөнх-Оргил гишүүн асууя.

Ц.Мөнх-Оргил: - Хууль зүйн байнгын хорооноос оруулж байгаа дүгнэлт бол Онцгой албан татварын тухай хуульд нэмэлт өөрчлөлт оруулах 3 сарын 31-ний өдөр Их Хуралд өргөн мэдүүлсэн бооцоот тоглоом, төлбөрт таавартай холбоотой асуудлыг л Хууль зүйн байнгын хорооноос нэмэлт болгож дүгнэлт хэлэлцүүлж байгаа юм л даа. Төсвийн байнгын хороо болохоор шинэчилсэн найруулгы нь Их Хурлаас өргөн барьсан шинэчилсэн найруулгы нь, тэгээд 3 сарын 31-нд өргөн барьсан бооцоот тоглоом, төлбөр таавартай хамт оруулаад ирсэн юм байна л даа.

Тэгэхээр хурал даргалагчаа бид нар Байнгын хорооноос оруулсан дүгнэлт, тухайлбал төлбөрт таавар, бооцоот тоглоомд ногдуулах онцгой татварын хэмжээг нэмэгдүүлэх саналаа өнөөдөр хураалгаж чадахгүй болчих гээд байна уу, одоо бид нар хоёрдахь хэлэлцүүлгээр тэрийг хурааж болох уу? Төсвийн байнгын хороонд бариад, өнөөдөр Төсвийн байнгын хорооны зарчмын зөрүүтэй саналаар санал хураах гээд байна, тийм үү, тэгэхээр Хууль зүйн байнгын хорооны татвар нэмэгдүүлэх саналыг Төсвийн байнгын хороогоор бид нар хэлэлцүүлээгүй учраас Төсвийн байнгын хороо хоёрдахь хэлэлцүүлэг хийхэд бид нар оруулаад хэлэлцүүлж болох уу гэж асуух гэсэн юм? 

Д.Лүндээжанцан: - Тэгэхээр энэ их сонин юу болсон байна, Мөнх-Оргил гишүүний асуултад эхлээд хариулъя. Төсвийн байнгын хорооноос оруулж ирсэн зарчмын зөрүүтэй саналын томъёолол дотор орон нутагт үйлдвэрлэсэн гээд хатуулгатай архины татвар гэж байна, Пүрэвдорж, Батхуяг, Занданшатар нарын гаргасан, дараа нь гибрид буюу цахилгаан түлш гээд Энхболд гишүүний гаргасан, тэгээд Байнгын хорооноос дэмжээгүй саналууд гэсэн чинь бага оврын автобус, хатуулгатай архи гэсэн Занданшатар гишүүний, өөр анхдугаар хэлэлцүүлэг дээр өөр зарчмын зөрүүтэй саналууд орж ирээгүй байгаа юм.

Гэтэл Хууль зүйн байнгын хороо хуралдаад Онцгой албан татвар ногдуулах бооцоот тоглоомын ширээ, электрон хүрд, автомат тоглоом, касс буюу такизатор тооцоолох төв гээд энэний юман дээр өөрчлөлт оруул гээд Хууль зүйн байнгын хороо хуралдаад, ингээд Төсвийн байнгын хороонд оруулна гэсэн, Төсвийн байнгын хороо нь энэ дээрээ ороогүй юмуу, хурал нь дахиад болоогүй юмуу, хэлэлцээгүй юмуу? Ингээд анхны хэлэлцүүлгээр ороогүй юм хоёрдугаар хэлэлцүүлэг дээр орох дэг байна уу, үгүй юу, манай Тамгын газрынхан хараадах, ийм асуудал гарчихаад байна. Энэнийг дагаж Хууль зүйн байнгын хорооноос тогтоол гарна гэж байгаа, тэгээд энэ бол мэдэн будилсан юм болоод хэвээрээ үлдэх гээд байна шүү дээ, нөхдүүд, ийм учраас энийг хэлэлцүүлэг хийгээд эхэлсэн, Төсвийн байнгын хорооны оруулсан хэнээс асуух уу, Пүрэвдорж гишүүн хариулъя, тэгж байгаад хэдүүлээ ярилцъя. Пүрэвдорж гишүүнд микрофон өгье.

Л.Пүрэвдорж: - Баярлалаа, тэгэхээр Төсвийн байнгын хороо түрүүлээд хуралдсан, тэгээд Хууль зүйн байнгын хорооныхоо дүгнэлтийг Төсвийн байнгын хороогоор дахиж хэлэлцээгүй байж байна л даа, тэгэхээр одоо яаж болж байна гэхээр тэр юутай холбоотой хэсгийг нээлттэй үлдээгээд бусды нь хэлэлцээд явчихъя.

Д.Лүндээжанцан: - Тэр зарчмаар явж болж байна. Энэний дараагаар Батбаяр гишүүн цөөнхийнхөө хэсэг дээр үг хэлэх хэвээрээ байгаа. Энэ анхны хэлэлцүүлгээр зарчмын зөрүүтэй саналууд хураагдах үед цөөнхийн саналыг дэмжсэн 3 хүртэл, тал талаасаа 3 хүртэл хүн ярина, Ламбаа гишүүн.

С.Ламбаа: - Байнгын хорооны хурал дээр оролцоогүй л дээ, ер нь онцгой албан татвар ногдуулах барааны нэр төрөл гээд тоглоомын ширээ буюу электрон хүрд, автомат тоглоом, тоглоомын үр дүнг харуулсан касс буюу катализатор, бооцоо тооцоолох төв гээд заагаад өгсөн байна, би нэг зүйлд маш их эмзэглэж байна л даа, энийг хуульгүйгээр казино зөвшөөрсөн хэрэг шүү дээ. Казинод байдаг бүх юмнуудыг авчирч тавиад нэг ширээнээс нь ингэж мөнгө авна гэж хуульчилж байна гэдэг нь 1998 онд батлагдсан Казиногийн хуулийг хүчингүй болгож хаячихаад тэгээд өнөөдөр казиногийн хуульгүйгээр казино байгуулах тогтолцоо руу энэ Их Хурал явчих гэж байна. Энэ бол өөрөөр хэлбэл хуульгүй казиног Монгол улс зөвшөөрлөө гэсэн үг.

Энэ автомат тоглоом гэдэг чинь ерөөсөө тэр ширээ гэдэг чинь бүгдээрээ тэр байдаг юмнуудыг авчраад тавьчих юм байна лээ, тэгээд ширээ бүрээс нь 8000 төгрөг, 3000 төгрөг авна гээд хуульчлаад, татвараа бодсон бодлого болохоос биш цаанаа бол ерөөсөө казино хуульгүйгээр цэцэглэн хөгжих бүх нөхцөлийг бүрдүүлж өгөх гээд байна шүү дээ. Тийм учраас энэ чинь болж байгаа юмуу? Эсвэл казиногийнхоо хуулийг гаргах ёстой шүү дээ. Энэ бүх юм орсон юмыг казино гэдэг гэхчилэн. Тэгээд одоо зүгээр нэг тоглоомын газар байсан юмнуудыг хүүхдүүд хүртэл тоглодог байсан юмнуудыг сүүлдээ нууцаар хийсэн юмнуудаа ил гаргаж ирж өнөөдөр хуульд оруулж ирээд ингээд казиног хуульгүй байгуулах гээд байгаа нь ямар учиртай юм болоо?

Д.Лүндээжанцан: - Би таныг асуултад хариулах гэж байна гэсэн чинь та асуулт, санал хэлчихлээ. Энийг Хууль зүйн байнгын хороон дээр би хүртэл яг тантай адил ярьсан байгаа, ингээд нэмэлт тогтоол гаргана, хоёрдугаар хэлэлцүүлгийн явцад Хууль зүйн байнгын хорооноос энэ асуудлаар тогтоол оруулна, энийг нээлттэй орхиё, энэ чинь 8000 долларыг 80000 доллар болох юмуу, 20000 доллар ч болох юмуу, ингээд үндсэндээ эдийн засгийн арга, бусад бүх аргууд байгаа. Энийг нээлттэй орхиод Төсвийнхөө хороон дээр Хууль зүйн байнгын хорооны протоколыг аваад маш сайн яриарай. Ингээд цаашаа явъя.

Н.Батбаяр: - Асуулт байна, буцаад казино нээж байна шүү дээ.

Д.Лүндээжанцан: - Асуулт асуух уу гэж асуугаад, Мөнх-Оргил, Идэвхтэн гишүүний нэр гараад харин Ламбаа гишүүн нэмж яриад явчихлаа, одоо цөөнх болсон саналууд дээрээ, өнөөдөр энийг ярихгүй шүү дээ, нээлттэй орхиё, яагаад гэхээр Төсвийн байнгын хороон дээр яригдаагүй, энэ асуудлыг нээлттэй орхиё гэж байна. Энэ удаадаа Пүрэвдорж гишүүн хэллээ, тэрийгээ дахиад ярина, тэгээд орж ирэхээр яриарай. 

Одоо Байнгын хороодоос гаргасан зарчмын зөрүүтэй саналуудаар санал хураая. Санал тус бүрээр санал хураалт явуулна. Ингээд Байнгын хорооноос зарчмын зөрүүтэй саналын томъёолол та бүхэнд тарсан байгаа.

Нэг. Байнгын хорооноос дэмжсэн саналууд

С.Ламбаа: - Даргаа, ирц алга, ирцээ бүрдүүлье.

Д.Лүндээжанцан: - Манай гишүүд орж ирээрэй, Онцгой татварын хуулин дээр анхааралтай хандахгүй бол нэг юм нь унаад нааш цаашаа болчихвол дараагийн хэлэлцүүлэг дээр хүндрэл учирна шүү.
1.Төслийн 6.1-д заасан хүснэгтийн 2-т “Орон нутагт үйлдвэрлэсэн 40 хүртэл хатуулагтай архины татвар 1 литрт 1,6 америк доллар” гэсэн заалт нэмэх гэсэн УИХ-ын гишүүн Р.Рашийн гаргасан, Төсвийн байнгын хороо дэмжсэн санал байна, цөөнх болоогүй байна, тийм учраас саналаа хураая.

Н.Батбаяр: - Ирцээ бүрдүүлье даргаа, ирцгүй санал хураалт явж байна.

Д.Лүндээжанцан: - Гансүх дарга, Идэвхтэн дарга нар бүлгийнхээ гишүүдийг дуудъя. Батбаяр гишүүнээ байхгүй хүмүүс чинь татгалзсан санал дээр гарч байгаа юм, тэгээд хэрвээ төсөл унах юм бол тэр байхгүй байгаа хүмүүстэй холбоотой, ирцэнд орсон хүмүүс чинь өдөржингөө ирцээрээ явж байгаа шүү дээ, дэгтэй.

Санал хураалтад 41 гишүүн оролцож 22 гишүүн зөвшөөрч, 19 гишүүн татгалзсан байна, 53.7 хувийн саналаар санал дэмжигдлээ.

2.Төслийн 6.1-д заасан хүснэгтийн 4-д дурдсан татварын хэмжээг дараахь байдлаар өөрчлөх: 

	д/д
	Онцгой албан татвар ногдуулах

барааны нэр, төрөл
	Тогтоосон биет нэгж


	Ногдуулах онцгой албан татварын хэмжээ

/ам. долларт шилжүүлснээр/

	
	
	
	Эх орны үйлдвэрийн бараа
	Импортоор авсан бараа

	4
	Бүх төрлийн дарс:

35 хүртэл хатуулагтай

35 ба түүнээс дээш хатуулагтай


	нэг литр

нэг литр
	0.50

4.50
	1.50

6.00


гэсэн томъёоллоор санал хураалт явуулъя, санал гаргасан: УИХ-ын гишүүн Л.Пүрэвдорж, Г.Занданшатар, Ж.Батхуяг нар байна, Төсвийн байнгын хороо дэмжсэн санал байна, дэмжье гэсэн саналын томъёоллоор санал хураалт явуулъя.

Санал хураалтад 42 гишүүн оролцож, 30 гишүүн зөвшөөрч, 12 гишүүн татгалзсан байна. 71.4 хувийн саналаар дэмжигдлээ.

3.Төслийн 7 дугаар зүйлд “Гибрид /цахилгаан болон түлш хэрэглэдэг/ автомашин” гэж нэмэх гэсэн УИХ-ын гишүүн З.Энхболдын гаргасан, Төсвийн байнгын хороо дэмжсэн санал байна, саналтай гишүүн байна уу, санал хураалт явуулъя.

Санал хураалтад 42 гишүүн оролцож 30 гишүүн зөвшөөрч, 12 гишүүн татгалзсан байна. 71.4 хувийн саналаар уг санал дэмжигдэж байна.

Одоо  Байнгын хорооноос дэмжээгүй саналуудаар санал хураалт явуулъя.

4.Төслийн 4.5-ын “15 ба түүнээс доош суудалтай бага оврын автобус” гэснийг хасах гэсэн УИХ-ын гишүүн Н.Батбаярын гаргасан, Төсвийн байнгын хороо дэмжээгүй санал байна, цөөнх Батбаяр гишүүн яръя.


Н.Батбаяр: - Тэгэхээр энэ асуудал дээр цөөнх болсон юм, яагаад гэвэл нийтийн тээврийн асуудал манай хот суурин газрын хувьд томоохон асуудал бүхий асуудал. Одоо бид нар ярьдаг, түрүүн бага орлоготой иргэдийнхээ төлөө санаа зовж байгааг байнга ярьдаг, ямар улсууд микро автобусаар явдгийг та бүхэн мэдэж байгаа. Гэтэл энэ онцгой татварын асуудал оруулж ирэхдээ бага оврын автобусанд онцгой татвар оногдуулъя гэсэн байдлаар оруулж ирж байгаа юм л даа, энэ юу гэсэн үг вэ гэвэл энэ нийтийн тээврийн хэрэгслээс бага оврын автобусыг шахъя гэсэн төрийн бодлого явах гэж байна л даа. Энийг би буруу зүйл гэж үзэж байгаа. Өнөөдөр ингээд бензин шатахуун нэмэгдэж байгаа үед бага оврын автобус илүү харин үр ашигтай байж магадгүй. Тийм учраас том оврын автобус нь татваргүй байгаа юм бол адилхан байх ёстой. Хоёулаа том оврын болон бага оврын автобус бүгдээрээ адилхан татваргүй байх зарчмыг саналыг дэвшүүлж байгаа юм. Тийм учраас та бүгдийг энэ саналыг дэмжиж өгөөчээ. Өөрөөр хэлбэл энэ чинь дэмжээгүй санал чинь яадаг билээ, дэмжихийн тулд улаан товчийг дарж өгөөч гэж хүсч байгаа юм. Баярлалаа.

Д.Лүндээжанцан: - Баярсайхан гишүүн ярих уу, энэ дээр, түрүүнийх дээр байсан байхаа.

Ц.Баярсайхан: - Раш гишүүний 6.1 дээр гаргасан хүснэгтийн 2 дээр гаргасан саналыг би дэмжиж байна л даа, гэхдээ бид нар чинь татварын босоо тогтолцоотой, орон нутаг гэж ялгах юм байхгүй, нэгдсэн байдлаар явж байгаа, тийм учраас би юу гэж ойлгож байна гэвэл энэ 40 градус хүртэл архийг Улаанбаатарт үйлдвэрлэсэн, орон нутагт үйлдвэрлэсэн гэж ялгахгүйгээр Раш гишүүний саналаар 1.6 боллоо гэж ойлгож байна, зөв үү?

Д.Лүндээжанцан: - Энэ ер нь Цэцэд очиж мэдэхээр л юм байна. Тэндээ очоод ярина биз, хот, хөдөөгөөр нь ялгаварласан, илүү чанартай юм хийж болохгүй юу гэж, Дархан, Зүүнхарааг хотоос дор гэж юу гэж үзсэн гээд, гэх мэтчилэнгээр юм яривал ярих, Ламбаа гишүүн саналаа хэлье.

С.Ламбаа: - Ер нь 15 ба түүнээс доош суудалтай бага оврын автобус гэснийг хасах гэдгийг би Батбаяр гишүүний саналыг дэмжиж байгаа юм, яагаад гэвэл ер нь энэ жуулчдын орчинг хөгжүүлнэ гээд бид маш их ярьдаг, одоо ямар зөрчил гарч байна гэхээр буруу рультэй микро автобуснуудыг жуулчдад үйлчлүүлэхгүй гээд бөөн маргаан гарч байна, түүнтэй адилхан ер нь цаашид Монгол жуулчдын орон байх юм бол энэ бага оврын автобуснууд асар их олон хэмжээгээр, тэр байтугай бүр цоо шинээр нь оруулж ирэх ийм тогтолцоо руу явах ёстой байхгүй юу, гэтэл өнөөдөр яаж байна гэхээр бид энэ бага оврын хөдөө, орон нутагт монголын зам ямар билээ, том автобусаар одоо ерөөсөө үйлчилж чадахгүй байгаа шүү дээ. Одоо өнөөдөр аймаг бүхэнд л жижигхэн микро автобус 15-20 явж байна шүү дээ, гэтэл одоо бид энийг оруулж ирдэг тогтолцоог нь харин шинэ машин оруулж ирэх тал дээр нь анхаарал тавьж, энийг харин дэмжих бодлого явж байтал одоо ерөөсөө шууд энийг хасаад хаяна гэдгийг би буруу гэж бодож байна.

Тэгээд орон нутаг хот хөдөө гэдэг энэ ялгавартай бодлого хаанаас гараад ирэв, одоо хөдөө 40-өөс доош градустай ямарч юм ууж байсан болно гэж хөдөөгийн ард түмнийг баалж байгаа юм, энэ Их Хурал, энэ Раш гишүүний саналыг би хачин ойлгоод байна, одоо 30, 40 градусаас доогуур хатуулагтай тийм архийг орон нутагт үйлдвэрлэх нь байна шүү дээ. Ийм бодлого явуулж болохгүй, энэ эрүүл мэндээ бодсон талаасаа ч гэсэн орон нутаг, төвийн районууд чинь яг адилхан шаардлага тавьсан, ийм жигд шаардлагаар юмаа тавихгүй бол эцэст нь энэ чинь одоо хөдөөний хүн юу ч ууж болно, хотынхон хот орон газар байгаа, том үйлдвэрүүд нь ийм юм үйлдвэрлэж болно, орон нутаг нь чадамжгүй учраас хүмүүстээ тааруулсан архи хийж болно гэдэгтэй яг адилхан дүйцээд байна шүү дээ. Ийм замбараагүй юмыг Их Хурал ингээд хэлэлцээд баталж болохгүй шүү дээ.

Ц.Дамиран: - Дэмжсэн гишүүдээр санал хэлүүллээ, дэмжээгүй хүн саналаа хэлэх ёстой, хэлүүлье.

Д.Лүндээжанцан: - Одоо санал хураалт явуулъя. Сая Батбаяр гишүүний саналыг дэмжсэн 2 хүн үг хэллээ, та эсэргүүцэж үг хэлэх гэж байна уу, нэрээ ирүүлэхгүй байна, байна уу гэж би асуусан, ингээд Төслийн 4.5-ын “15 ба түүнээс доош суудалтай бага оврын автобус” гэснийг хасах гэсэн УИХ-ын гишүүн Н.Батбаярын гаргасан, Төсвийн байнгын хороо дэмжээгүй санал байна, энэ саналыг дэмжих боломжгүй гэсэн саналын томъёоллоор санал хураалт явуулъя.

Санал хураалтад 45 гишүүн оролцож, 17 гишүүн зөвшөөрч, 28 гишүүн татгалзсан байна. 62.2 хувийн саналаар Батбаяр гишүүний санал дэмжигдэж байна. Тэгэхээр одоо энэ түрүүн Батбаяр гишүүн яриад байсан байхгүй юу, байхүй хүмүүс нь өөрт чинь илүү гарч байна, ийм л хариуцлагын асуудал байдаг байхгүй юу, ирцэнд ордог учраас.


Ц.Нямдорж: - Тэр байхгүй байгаа гишүүдийн картыг сугалчих, ийм маргаантай юман дээр битгий картаар будилуулаад бай, гишүүд ирцээ бүрдүүл.

5.Төслийн 4.5-ын “15 ба түүнээс доош суудалтай бага оврын автобус” гэснийг “бүх төрлийн автобус” гэж өөрчлөх гэсэн УИХ-ын гишүүн Ч.Улааны гаргасан, Төсвийн байнгын хороо дэмжээгүй санал байна, энэ санал дээр үг хэлэх гишүүн байна уу? Батбаяр гишүүний санал дэмжигдсэн учир энэ хураагдахгүй санал байна.

6.Төслийн 6.1-д заасан хүснэгтийн 2-ын “40 ба түүнээс дээш хатуулагтай” гэснийг “41 ба түүнээс дээш хатуулагтай” гэж өөрчлөх гэсэн УИХ-ын гишүүн Г.Занданшатарын гаргасан, Төсвийн байнгын хороо дэмжээгүй санал байна, санал хэлэх гишүүн байна уу? Алга байна, энэ саналыг дэмжих боломжгүй гэсэн санал хураалт явуулъя.

Санал хураалтад 43 гишүүн оролцож, 17 гишүүн зөвшөөрч, 26 гишүүн татгалзсан байна. 60.5 хувийн саналаар төслөөр үлдэж байна.

Өөрөөр хэлбэл Занданшатар гишүүний санал дэмжигдлээ шүү дээ, 40 ба түүнээс дээш гэсэн нь 41 ба түүнээс дээш гэж өөрчлөгдөж байна.

Л.Пүрэвдорж: - Стандарт зөрчигдөж байна шүү.

Ц.Нямдорж: - Тэрийг хоёрдугаар хэлэлцүүлгээр Байнгын хороо авч үзье. Стандартаа зөрчсөн юм хийж болохгүй байх шүү.

Байнгын хорооноос гарсан саналуудаар санал хурааж дууслаа, төслийг эцсийн хэлэлцүүлэгт бэлтгэж байна. Төсвийн байнгын хороонд шилжүүлж байна, Пүрэвдорж гишүүний ярьсан тэр стандарттай холбож авч үзэх хэрэгтэй гэдгийг Байнгын хорооны дарга хоёрдугаар хэлэлцүүлгийн үед анхаараарай.

Уг асуудлыг 11 цаг 49 минутанд хэлэлцэж дуусав.
Долоо.“Төрийн өмчийг 2005-2008 онд хувьчлах, өөрчлөн байгуулах 

үндсэн чиглэл батлах тухай” УИХ-ын 2005 оны 48 дугаар тогтоолд өөрчлөлт оруулах тухай” УИХ-ын тогтоолын төсөл /анхны хэлэлцүүлэг/

 

Ц.Нямдорж: - “Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай” УИХ-ын 2005 оны 48 дугаар тогтоолд өөрчлөлт оруулах тухай” УИХ-ын тогтоолын төслийн анхны хэлэлцүүлгийг хэлэлцье, Байнгын хорооны дүгнэлт гарсан, Дамиран гишүүн танилцуулъя.

Ц.Дамиран: - УИХ-ын дарга, эрхэм гишүд ээ, УИХ-ын гишүүн Ч.Авдай, Б.Эрдэнэсүрэн нар санаачилж УИХ-д 2006 оны 5 дугаар сарын 23-ны өдөр өргөн мэдүүлсэн Төрийн өмчийг 2005-2008 онд хувьчлах, өөрчлөн байгуулах үндсэн чиглэлд өөрчлөлт оруулах тухай УИХ-ын тогтоолын төслийн хэлэлцэх эсэх тухай асуудлыг УИХ-ын нэгдсэн хуралдаанаар 2006 оны 6 дугаар сарын 8-ны өдөр хэлэлцээд эхний хэлэлцүүлэгт бэлтгүүлэхээр Эдийн засгийн байнгын хороонд шилжүүлсний дагуу Эдийн засгийн байнгын хороо төслийн эхний хэлэлцүүлгийг 2006 оны 6 дугаар сарын 13-ны өдрийн хуралдаанаараа хийлээ.

УИХ-ын 2005 оны 48 дугаар тогтоолоор батлагдсан “Төрийн өмчийг 2005-2008 онд хувьчлах, өөрчлөн байгуулах үндсэн чиглэл”-д өөрчлөлт оруулах тухай УИХ-ын тогтоолын төслийн талаар УИХ-ын гишүүд зарчмын зөрүүтэй санал гаргаагүй бөгөөд төслийг эхний хэлэлцүүлгээр батлах саналыг Эдийн засгийн байнгын хорооны хуралдаанд оролцсон гишүүд санал нэгтэйгээр дэмжсэн болно.

Эрхэм гишүүд ээ, Төрийн өмчийг 2005-2008 онд хувьчлах, өөрчлөн байгуулах үндсэн чиглэлийн төслийн эхний хэлэлцүүлэгт Эдийн засгийн байнгын хорооноос оруулж байгаа санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Ц.Нямдорж: - Байнгын хорооны дүгнэлттэй холбогдуулж асуулт асуух гишүүн байна уу? Алга байна. 

Зарчмын зөрүүтэй санал гараагүй байна, өөрөөр хэлбэл Авдай гишүүний санаачилсан төслийг Байнгын хороо дэмжсэн байна, дэмжээд анхны хэлэлцүүлгээр нь баталъя гэсэн горимын санал гаргасан учраас энэ горимын саналыг дэмжье гэсэн санал хураалт явуулъя.

Санал хураалтад 40 гишүүн оролцож 34 гишүүн зөвшөөрч, 6 гишүүн татгалзсан байна. 85.0 хувийн саналаар горимын санал дэмжигдэж байна.

Одоо 48 дугаар тогтоолд өөрчлөлт оруулах тогтоолыг бүхэлд нь баталъя гэсэн санал хураалт явуулъя.

Санал хураалтад 40 гишүүн оролцож 35 гишүүн зөвшөөрч, 5 гишүүн татгалзсан байна. 87.5 хувийн саналаар тогтоол батлагдаж байна.

Уг асуудлыг 11 цаг 52 минутанд хэлэлцэж дуусав.

Найм.Тамгын газрын дүрэм батлах тухай УИХ-ын тогтоолын 

төсөл  /анхны хэлэлцүүлэг/

Ц.Нямдорж: - Тамгын газрын дүрэм батлах тухай УИХ-ын тогтоолын төслийн анхны хэлэлцүүлгийг явуулъя, Дондог дарга Байнгын хорооны дүгнэлт танилцуулна.

Д.Дондог: - Улсын Их Хурлын дарга, эрхэм гишүүд ээ, Улсын Их Хурал 2006 оны 6 дугаар сарын 8-ны өдрийн нэгдсэн хуралдаанаараа Тамгын газрын дүрэм батлах тухай Улсын Их Хурлын тогтоолын төслийг хэлэлцэх эсэх тухай асуудлыг хэлэлцэж, төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн юм.

 


Төрийн байгуулалтын байнгын хороо 2006 оны 6 дугаар сарын 13-ны өдрийн хуралдаанаараа Тамгын газрын дүрэм батлах тухай Улсын Их Хурлын тогтоолын төслийг анхны  хэлэлцүүлэгт бэлтгэсэн тухай асуудлыг хэлэлцээд Тамгын газрын дүрмийн төсөлд дараахь нэмэлт, өөрчлөлт оруулах саналыг Улсын Их Хурлын нэгдсэн хуралдаанд оруулж байна:

 


1.Улсын Их Хурал дахь нам, эвслийн бүлгийн ажлын албаны ажилтнуудын ажиллах нөхцөл, ахуй хангамжтай холбоотой асуудлыг судлан шийдвэрлэж байх асуудлыг Тамгын газрын үүрэгт оруулах талаар Улсын Их Хурлын гишүүн Д.Арвин, С.Ламбаа, Р.Раш нарын гаргасан саналыг Байнгын хорооны хуралдаанд оролцсон гишүүдийн олонхи нь дэмжсэн тул төслийн 2.1.34-т холбогдох нэмэлт оруулах;

 


2.Улсын Их Хурлын гишүүн Ч.Содномцэрэнгийн саналын дагуу Тамгын газрын зохион байгуулалтын бүтцийг Төрийн байгуулалтын байнгын хороо баталж байхаар төслийн 3.3-т өөрчлөлт оруулах;

 


3.Тамгын газрын үйл ажиллагааг удирдан зохион байгуулахад нь зөвлөх үүрэг бүхий Ерөнхий нарийн бичгийн даргын дэргэд ажиллах зөвлөлийн бүрэлдэхүүн, ажиллах журам, хэлэлцэн шийдвэрлэх асуудлын  талаар  төслийн 3.5-д нэмж тусгах;

 


4.Тамгын газар нь Байнгын хорооны ажлын албыг мэргэжил, арга зүйн удирдлагаар хангаж ажиллахаар төслийн 3.8-д өөрчлөлт оруулах.
 


Тамгын газрын дүрмийн төслийн 2.1.28, 2.1.30, 2.1.32, 2.1.33 дахь заалтуудын “Тамгын газар” гэснийг хасах талаар Улсын Их Хурлын гишүүн Ч.Содномцэрэнгийн гаргасан саналыг Байнгын хорооны хуралдаанд оролцсон гишүүд дэмжиж, төсөлд найруулгын засвар хийх явцад уг өөрчлөлтийг хийх боломжтой гэж үзсэн.

 

Тамгын газрын дүрмийн төслийн талаархи зарчмын зөрүүтэй саналын томъёоллыг Та бүхэнд тараасан болно.
 


Улсын Их Хурлын эрхэм гишүүд ээ, Тамгын газрын дүрэм батлах тухай Улсын Их Хурлын тогтоолын төслийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

Ц.Нямдорж: - Дондог даргад баярлалаа, асуулттай гишүүн байна уу? Байхгүй байна, санал хураалтуудыг явуулъя.
Төрийн байгуулалтын байнгын хороогоор дэмжигдсэн саналаар санал хураалтуудыг явуулъя.

1.Төслийн 2.1.34-т “Улсын Их Хурал дахь нам, эвслийн бүлгийн ажлын албаны ажилтнууд” гэж нэмэх гэсэн Улсын Их Хурлын гишүүн Д.Арвин, С.Ламбаа, Р.Раш нарын гаргасан, Байнгын хороо дэмжсэн санал байна, дэмжье гэсэн санал хураалт явуулъя.

Санал хураалтад 40 гишүүн оролцож, 33 гишүүн зөвшөөрч, 7 гишүүн татгалзсан байна. 82.5 хувийн саналаар Арвин, Ламбаа, Раш гишүүдийн санал дэмжигдэж байна.

2.Төслийн 3.3-ыг “Тамгын газрын зохион байгуулалтын бүтцийг Төрийн байгуулалтын байнгын хороо батална.“ гэж өөрчлөн найруулах гэсэн Улсын Их Хурлын гишүүн Ч.Содномцэрэнгийн гаргасан санал байна, энэ ямар учиртай юм болов, хэний саналаар батлах юм? Содномцэрэн гишүүн тайлбар өгөх үү, төсөл дээр бол Их Хурлын даргын зөвлөлийн саналыг аваад Их Хурлын даргатай зөвшилцөөд Тамгын газрын дарга зохион байгуулалтын бүтций нь өөрчилье гэж орсон тийм ээ, тэрийг Байнгын хороо батлахаар санал оруулж байгаа юм байна, хэний саналаар оруулах вэ? Содномцэрэн гишүүн тодруулъя. Хэний саналаар Байнгын хороо энийг батлах вэ?

Ч.Содномцэрэн: - Тэгэхээр Байнгын хорооны хурал дээр хэд хэдэн санал гарсан юм, УИХ дээр батлах саналыг би оруулсан юм, мөн Дэмбэрэл, Туяа нарын гишүүд УИХ дээр батлах нь зүйтэй гэсэн санал гаргасан юм, би бас тийм санал гаргаад, Ламбаа гишүүн бас Байнгын хороон дээр батлах нь зүйтэй гэсэн санал гаргаад, тэгээд ярилцаж байгаад ерөөсөө Их Хурлаа болъё, Байнгын хороон дээрээ баталъя гэсэн юм, би саналаа Их Хурал дээр гэсэн саналаа тэнд татсан юм. Гишүүдийн саналыг хүндэтгэж үзээд, тэгээд татсан байгаа юм. Тэгээд санал хураалтаар Байнгын хороо гэдэг нь олонхи болж, Байнгын хороон дээр батлах нь зүйтэй гэсэн ийм юм гарсан.

Ц.Нямдорж: - Ламбаа гишүүнийг сонсоё.
С.Ламбаа: - Ер нь УИХ-ын даргын дэргэдэх зөвлөл бол ямар нэгэн шийдвэр гаргаж баримт бичиг гаргах бололцоо байхгүй. Тийм учраас УИХ-ын даргын зөвлөл хэлэлцээд УИХ-ын Тамгын газрын бүтэц ийм бүтэцтэй байя гэсэн энэ асуудлыг УИХ-ын Чуулганд биш, зүгээр Төрийн байгуулалтын байнгын хороонд хэлэлцээд Төрийн байгуулалтын байнгын хорооны тогтоол гаргаад ингэж албан ёсоор баталгаажуулах ёстой гэдэг саналыг тавьсан юм л даа. Яагаад гэхээр Их Хурлын бүтэц гэдэг бол орон тооны тухай асуудал ярих гэж байгаа юм биш, энэ Их Хурлын бүтцэд ийм ийм байгууллага одоо хэлтэс, тасаг ийм юмаар ажиллана гэдгий нь албан ёсоор баталгаажуулж өгч, тэгээд тэрэн дээрээ үндэслэж төсөв, төлөвлөгөөгөө баталдаг байх нь чухал юм гэдэг энэ үндэслэлээр дүрэмд орох нь зөв юм гэж би Байнгын хороо руу шилжүүлсэн юм л даа. 

УИХ-ын гишүүд бүр даже Төрийн байгуулалтын байнгын хороогоор хэлэлцээд УИХ-ын чуулганаар өөрийнхөө Тамгын газрын бүтцийг батлах ёстой гэсэн ийм санал гараад ингээд маргалдацгаасан. Тэгээд ер нь бол бодоод байхад зүгээр Тамгын газар нь оруулж ирээд, тэгээд УИХ-ын даргын зөвлөл нь хэлэлцээд эцсийн шийдвэр гаргачихна гэдэг нь би зүгээр эрх зүйн хувьд тэр тогтоолгүй, ямар нэгэн баримт бичиггүй болчихоод байна гэдэг үүднээс л Байнгын хороон дээрээ авсан юм л даа.

Ц.Нямдорж: - Би гишүүдэд нэг юм хэлчих үү, ийм юм болсон юм. 2 хувилбар байгаа юм, нэг бол энэ Тамгын газрын дарга нь надтай зөвшилцөөд баталдаг нэг хувилбар, нэг бол Их Хурлын тогтоолоор батлах ийм 2 хувилбар байгаа юм. Энэ бүтцийн цаана орон тоо, мөнгө хоёр байгаа юм. Тийм хэлтэс нь тэдэн орон тоотой байна, төдөн референт байна, тэгээд мөнгө байгаа, мөнгө байгаа учраас мөнгө мэддэг ерөнхийлөн захирагчийн зарцуулах үүрэгтэй, ерөнхийлөн захирагч батлах нэг хувилбар байгаа юм. Төсвийн ерөнхий менежер батлах нэг хувилбар байгаа, эсвэл Их Хурал батлах ийм хувилбар байгаа, тэгээд бодож байгаад уян хатан гэдэг байдлы нь харгалзаад даргын Зөвлөлд танилцуулаад, даргатай зөвшилцөөд Ерөнхий менежер батална гэсэн тийм саналыг оруулж байгаа юм.

Хэрвээ Их Хурал энэ асуудлыг Их Хурал бүтций нь батлаад өгчихье гэж үзэж байгаа бол Их Хурлын тогтоолоор батална, Байнгын хорооныхоор батлахгүй, ийм л юм байгаа. Ямарч байсан Байнгын хороогоо болъё гэдэг санаагаа би хэлэх гээд байна, тэгээд та бүхэн бодож байгаад нэг бол Их Хурлаар батална гэвэл хэн нэг нь хийгээд өгчих, бүтций нь оруулаад өгье, нэг бол одоо оруулаад ирсэн төслөөр нь дэмжээд өгөөч гэсэн санааг би хэлэх гээд байна. Дамиран гишүүнийг сонсоё.

Ц.Дамиран: - Би бол Байнгын хороогоор батлах нь хангалтгүй гэж үзэж байгаа юм, Их Хурлын даргын дэргэдэх Зөвлөл яг Их Хурлын бүтцийн байгууллагуудад Байнгын хорооны дарга нар, дээр нь УИХ-д суудалтай улс төрийн намуудын зөвлөл, бүлгийн дарга нар ордог учраас тэндээ Их Хурлын даргын дэргэдэх зөвлөл дээр ярьж байгаад тэгээд УИХ-ын тогтоолоор батлах нь зүйтэй гэсэн саналтай байна.

Ц.Нямдорж: - Очирхүү гишүүнийг сонсоё, дараа нь Идэвхтэн гишүүнийг сонсоё, тэгээд шийдчихье.
Т.Очирхүү: - Энэ асуудалд яаж хандах ёстой вэ гэвэл УИХ бол өөрөө сонгуулийн байгууллага, Тамгын газар бол УИХ-д сонгуулийн байгууллагаар бүрэлдсэн байгууллагад үйлчлэх ёстой төрийн үйлчилгээний тогтвортой ажиллах байгууллага. Тийм учраас Байнгын хороогоор ч буруу, УИХ-аар ч буруу. Тамгын газрын бүтцийг Даргын зөвлөлөөр хэлэлцээд гэдэг юмуу, танилцуулаад, тэгээд Тамгын газрын дарга нь баталж байх ёстой. Тамгын газрын дарга нь үе үеийн Их Хурлын гишүүдэд, бүрэлдсэн Их Хуралд үйлчилгээ үзүүлэх, туслах, дэмжих, Их Хурлын өмнөөс эрх ашгий нь хамгаалж ажиллах ийм функцүүдтэй ажиллах ёстой. Тийм учраас энэ санал үндсээрээ буруу байна, зарчим нь.

Тамгын газраа аль болохоор тогтвортой ажиллуулах хэрэгтэй, бүтцээ дагаад хүмүүс нь байхгүй болдог тийм системийг болих хэрэгтэй. Тэгэхгүй болбол юу ч мэдэхгүй улсууд орж ирчихээд өмнө нь ямар юм хэлэлцэж байсан, хуулийн ямар заалт байдаг талаар ганцхан Тамгын газар справка, лавлах өгч энэ ажлыг уламжлалы нь хадгалж явуулна. Түүнээс биш гадаа байж байгаад орж ирээд тэгээд бүх юмыг их сайн сайхан явуулчихна гэж байдаггүй юм. Тийм юм бол байхгүй. Их Хурлын Тамгын газрын даргыг 4 жилээр биш, 6 жилээр томилох хэрэгтэй. Тийм юм байгаа юу, хугацаагүй юу, маш зүйтэй, хугацаагүй.

Ц.Нямдорж: - Хугацаагүй, намаас татгалзана гэсэн нөхцөлтэй байгаа.

Т.Очирхүү: - Маш зүйтэй. Тэрнийгээ дагаад бүтцээ хийх хэрэгтэй.

Ц.Нямдорж: - Идэвхтэн гишүүнийг сонсоё.

Д.Идэвхтэн: - Тэгэхээр Тамгын газрын бүтэц, зохион байгуулалт дээр уян хатан байх шаардлагыг бид харгалзаж үзмээр байгаа юм. Хоёрдугаарт Ерөнхий нарийн бичгийн даргыг Их Хурлаас томилдог, Тамгын газар бол өөрөө Ерөнхий нарийн бичгийн даргын удирдлага дор ажилладаг, нэг хүний удирдлагатай, төрийн захиргааны гүйцэтгэх үүрэгтэй байгууллага, тэгээд тэнд ажиллаж байгаа хүмүүс нь тангараг өргөсөн хүмүүс байгаа, тэгэхээр Их Хурлаар томилогддог хүн өөрөө ямар бүтэцтэй байгууллагаар Их Хуралд үйлчлэх вэ гэдгээ өөрөө тогтоодог байх хэрэгтэй. Төсвөө өөрөө захиран зарцуулах хэрэгтэй. Тийм учраас Тамгын газрын бүтцийг Их Хурлаас томилогдсон Тамгын газрын Ерөнхий нарийн бичгийн дарга баталдаг энэ эрх зүйн үндсийг бүрдүүлж өгөх ёстой. 

Зүгээр одоо яг нэг хүн ганцаараа батална гэдгий нь зохимж муутай гэж үзэж байгаа бол Их Хурлын хуулинд байгаа Даргын дэргэдэх зөвлөлөөр танилцуулж, санал солилцож болох юм. Тэндээс гаргасан зөвлөмжүүдийг бас харгалзаж үзээд тэгээд өөрийнхөө Их Хурлаас тавьсан, өөрт нь ногдуулсан үүргийг хэрэгжүүлэхэд ямар бүтэцтэй Тамгын газар байх нь оновчтой вэ гэдгээ өөрөө тогтоогоод, батлаад явах нь илүү оновчтой. Тийм учраас энэ төслөөр орж ирсэн саналыг манай Их Хурлын гишүүд дэмжээчээ. Очирхүү гишүүний яриад байгаа зөв шүү дээ. Их Хурал бол хамтын шийдвэр гаргадаг байгууллага, Тамгын газар бол үнэн хэрэг дээрээ нэг хүний удирдлагаар явдаг байгууллага шүү дээ, тийм учраас тэр хүний нэг хүний удирдлагад зохицуулагдсан байх ёстой.

Ц.Нямдорж: - Төсөл дээр Зөвлөлд танилцуулж даргатай зөвшилцөж Ерөнхий нарийн бичгийн дарга батална гэсэн томъёолол байгаа.

Ингээд Байнгын хорооны саналаар санал хураалт явуулъя. Төслийн 3.3-ыг “Тамгын газрын зохион байгуулалтын бүтцийг Төрийн байгуулалтын байнгын хороо батална.“ гэж өөрчлөн найруулах гэсэн Улсын Их Хурлын гишүүн Ч.Содномцэрэнгийн гаргасан санал, эсрэг санал нь төслөөрөө. Байнгын хорооны саналыг дэмжье гэсэн санал хураалт явуулъя.

Санал хураалтад 40 гишүүн оролцож, 13 зөвшөөрч, 27 татгалзсан байна, 67.5 хувийн саналаар төслийн санал үлдэж, Байнгын хорооны санал дэмжигдэхгүй байна.
 

3.Төслийн 3.4-ийн “зохион байгуулалтын зарчмыг” гэснийг “зохион байгуулалт, удирдлагын болон ажилтнуудын эрх, үүрэг, хариуцлага, ахуй хангамжтай холбогдсон асуудлыг” гэж өөрчлөх гэсэн Улсын Их Хурлын гишүүн Д.Дондогийн гаргасан санал байна, Байнгын хорооны саналыг дэмжье гэсэн санал хураалт явуулъя.

Санал хураалтад 40 гишүүн оролцож, 27 гишүүн зөвшөөрч, 13 гишүүн татгалзаж 67.5 хувийн саналаар Байнгын хорооны санал дэмжигдлээ.

 

4.Төслийн 3.5-ыг дор дурдсанаар өөрчлөн найруулах:

 

“3.5.Тамгын газрын үйл ажиллагааг удирдан зохион байгуулахад нь зөвлөх үүрэг бүхий зөвлөл Ерөнхий нарийн бичгийн даргын дэргэд ажиллана.
 

3.6.Зөвлөлийн бүрэлдэхүүнд Тамгын газрын нарийн бичгийн дарга, хэлтэс, албадын дарга нар орно.
 

3.7.Зөвлөлийн бүрэлдэхүүн, ажиллах журмыг Ерөнхий нарийн бичгийн дарга батална.
 

3.8.Зөвлөлийн хуралдаанаар дараахь асуудлыг хэлэлцэж шийдвэрлэнэ:

 


3.8.1.Тамгын газрын эрхэм зорилго, зорилт, стратегийн болон бизнесийн төлөвлөгөө, тэдгээрийн биелэлт, Тамгын газрын ажлын тайлан;

 


3.8.2.Тамгын газрын төсвийн төсөл, төсвийн гүйцэтгэл, санхүүгийн тайлан тэнцлийн үр дүн, эд хөрөнгийн тооллого, тооцоо, ашиглалт, хамгаалалтын асуудал;

 


3.8.3.Тамгын газрын хэлтэс, албадын чиг үүргийн хуваарь, Тамгын газрын үйл ажиллагаатай холбогдсон журам, зааврын төсөл, төрийн захиргааны албан тушаалын ажлын байрны тодорхойлолт;

 


3.8.4.Улсын Их Хурлын теле болон компьютерийн сүлжээ, бусад техник, тоног төхөөрөмжийн ашиглалт, техникийн шинэчлэлийн бодлого, чиглэл;

 


3.8.5.Тамгын газрын хэлтэс, албадын үйл ажиллагааны үр дүн, тодорхой ажилтны ажлын талаархи мэдээлэл, сонсгол;

 


3.8.6.Тамгын газрын ажилтнуудад шагнал, урамшил олгох, зэмлэл, шийтгэл ногдуулах, гарсан зөрчлийг арилгуулах тухай асуудал;

 


3.8.7.Тамгын газрын ажилтнуудын ажиллах нөхцөл, нийгмийн асуудлыг шийдвэрлэхтэй холбогдсон болон цалин хөлс, нэмэгдэл, тусламж дэмжлэг үзүүлэх зэрэг асуудал;

 


3.8.8.дотоод хяналт шалгалттай холбогдсон асуудал;


3.8.9.бусад асуудал.”
гэсэн Улсын Их Хурлын гишүүн Д.Дондогийн гаргасан, Байнгын хорооны дэмжсэн саналыг дэмжье гэсэн санал хураалт явуулъя.


Лүндээ “зэмлэл” гэдэг үг хуулинд байгаа юу?


Санал хураалтад 39 гишүүн оролцож 33 гишүүн зөвшөөрч, 6 гишүүн татгалзсан байна. 84.6 хувийн саналаар Дондог гишүүний гаргасан санал дэмжигдэж байна.

 

5.Төслийн 3.8-ыг “Тамгын газар нь Байнгын хорооны ажлын албыг мэргэжил, арга зүйн удирдлагаар хангана.” гэсэн Улсын Их Хурлын гишүүн Д.Дэмбэрэл, Ч.Содномцэрэн, Д.Туяа нарын гаргасан, энэ саналыг дэмжье гэсэн санал хураалт явуулъя.

Санал хураалтад 38 гишүүн оролцож, 29 гишүүн зөвшөөрч, 9 гишүүн татгалзсан байна. 76.3 хувийн саналаар санал дэмжигдэж байна.

Байнгын хороонд нь эцсийн хэлэлцүүлэгт шилжүүлье, 1 гишүүний орон байгаа учраас 38-аар санал хурааж байгаа гэдгийг гишүүдэд хэлье.

Уг асуудлыг 12 цаг 08 минутанд хэлэлцэж дуусав.
 

Ес.Мөнгө угаах болон терроризмыг санхүүжүүлэх үйл ажиллагаатай 

тэмцэх тухай, Эрүүгийн, Эрүүгийн байцаан шийтгэх тухай, Захиргааны хариуцлагын тухай хуулиудад нэмэлт, өөрчлөлт оруулах тухай хуулийн төсөл /анхны хэлэлцүүлэг/

 

Ц.Нямдорж: - Мөнгө угаах болон терроризмыг санхүүжүүлэх үйл ажиллагаатай тэмцэх тухай, Эрүүгийн, Эрүүгийн байцаан шийтгэх тухай, Захиргааны хариуцлагын тухай хуулиудад нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Хууль зүй, Эдийн засгийн байнгын хороо хамтарсан хуралдаанаараа хэлэлцэж дүгнэлт гаргасан, Батхуяг гишүүн танилцуулна.
Ж.Батхуяг: - УИХ-ын дарга,  эрхэм гишүүд ээ, Засгийн газраас 2006 оны 1 дүгээр сарын 02-ны өдөр УИХ-д өргөн мэдүүлсэн “Мөнгө угаах,  терроризмыг санхүүжүүлэх үйл ажиллагаатай тэмцэх тухай”  хуулийн төслийн хэлэлцэх эсэх асуудлыг  2006 оны 1 дүгээр сарын  12-ны өдрийн УИХ-ын  нэгдсэн хуралдаанаар  хэлэлцээд анхны хэлэлцүүлэгт бэлтгүүлэхээр Хууль зүйн болон болон Эдийн засгийн байнгын хороодод шилжүүлсэн билээ.

Байнгын хороодын 2006 оны 6 дугаар сарын 13-ны өдрийн хамтарсан хуралдаанаар  хуулийн төслийн анхны хэлэлцүүлгийг явуулав.

Нэг. Байнгын хороодын хамтарсан хуралдаанд оролцсон гишүүдийн олонхийн саналаар дараахь зарчмын саналуудыг дэмжлээ. Үүнд:

-төслийн “Мэдээлэх үүрэгтэй этгээд” гэсэн 4 дүгээр зүйлийн 4.1.7-гоос 4.1.11 дэх заалтуудыг хасч,  “мөнгө шилжүүлэх,  хадгаламж авах эрх бүхий хуулийн этгээд”,  “ бооцоот тоглоомын газрууд”  гэсэн заалыг шинээр нэмэх.

-төслийн холбогдох зүйлүүдтэй давхардаж байгаа төслийн 6.4,  8.2 дахь  заалтыг хасах. 

-төслийн 7.1.5,  7.1.6 дахь заалтыг хасах.

-төслийн 10 дугаар зүйлийг Монгол Улсын хилээр зорчигч этгээд 5-20 сая төгрөг /түүнтэй тэнцэх хэмжээний гадаад валют/-тэй тэнцүү хэмжээний бэлэн мөнгийг улсын хилээр оруулж,  гаргахдаа энэ тухай гаалийн мэдүүлэгт мэдүүлэх,  харин 20 сая төгрөгөөс дээш  дүнтэй  бэлэн мөнгийг улсын хилээр оруулж,  гаргахдаа  Санхүүгийн мэдээлэх алба,  эсхүл түүний итгэмжлэгдсэн төлөөлөгчид мэдэгдэж байхаар өөрчлөн найруулах. 

-төсөлд  мэдээлэх үүрэгтэй этгээдийн  ирүүлсэн мэдээллийг хадгалах  болон мэдээлэх үүрэгтэй этгээд   эрх бүхий байгууллагад  шаардлагатай мэдээлэл,  бичиг баримт шилжүүлэх асуудлыг    Монголбанкны Ерөнхийлөгч,  Улсын ерөнхий прокурорын баталсан журмаар зохицуулж байхаар нэмэлт оруулах.

-төслийн 23 дугаар зүйлд  төрийн байгууллагуудын төлөөлөл бүхий Зөвлөлийг  “Хамтын ажиллагааны зөвлөл”  гэж нэрийг нь өөрчлөн,  үйл ажиллагаагаа уялдуулан зохицуулах үүрэг бүхий орон тооны бус зөвлөл байхаар өөрчлөх.


Хоёр. УИХ-ын гишүүн М.Зоригт,   Г.Занданшатар, Ж.Батхуяг нар төслийн “Мэдээлэх үүрэгтэй этгээд”  гэсэн 4 дүгээр зүйл,  “Тусгайлан хянах гүйлгээ” гэсэн 7 дугаар зүйл,  “Хууль тогтоомж зөрчигчдөд хүлээлгэх хариуцлага” гэсэн 24 дүгээр зүйлүүдтэй холбогдон гарсан саналуудаар цөөнх болсон.

Гурав.Хуулийн төслийн эцсийн хэлэлцүүлгийн шатанд төслийн зүйл заалт бүрийг  бусад хууль тогтоомжтой хэрхэн уялдаж байгаа,  нэр томъёо,  хуулийн техникийн бичилтийг сайтар хянан үзэх шаардлагатай байна.  


Хуулийн төслийн анхны хэлэлцүүлгээр санал хураалгах зарчмын зөрүүтэй саналын томъёоллыг Та бүхэнд тараасан болно.


Эрхэм гишүүд ээ, Байнгын хороодоос гаргасан санал,  дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Ц.Нямдорж: - Батхуяг гишүүнд баярлалаа. Байнгын хорооны дүгнэлттэй холбогдуулж асуулттай гишүүн байвал нэрээ өгье, Очирхүү, Ламбаа, Гантөмөр, Бадамдамдин гишүүн, Зоригт нар. Энэ хуулиар МАХН-ын дүгнэлт гаргасан, Идэвхтэн гишүүний дүгнэлтийг сонсоод, горимын санал сонсоё. Идэвхтэн гишүүнийг индэрт урьж байна. 

Тамгын газар бүлгийн дүгнэлтийг яагаад дараалалд оруулаагүй юм бэ?

Д.Идэвхтэн: - УИХ-ын эрхэм гишүүд ээ, Нэгдсэн Үндэстний Байгууллагын Аюулгүйн Зөвлөлийн 2001 оны 1373 дугаар шийдвэрийг биелүүлэх зорилгоор Монгол Улсын Их Хурал 2003 онд Терроризмыг санхүүжүүлэхтэй тэмцэх тухай Олон улсын конвенцыг соёрхон баталсан. 
Түүнчлэн мөнгө угаах болон терроризмыг санхүүжүүлэхтэй тэмцэх олон улсын байгууллагын 40 зөвлөмж, терроризмыг санхүүжүүлэх үйл ажиллагаатай тэмцэх талаарх “Онцгой 8 зөвлөмж”-ийг хэрэгжүүлэх үүргийг манай улс гишүүн орны хувьд өөртөө хүлээн авсан. 

Эдгээр нөхцөл байдал нь мөнгө угаах болон терроризмтэй тэмцэх үйл ажиллагаа зохицуулах үндэсний  эрх зүйн үндсийг бүрдүүлэх шаардлагыг бий болгож байна.

Монгол Улсын Засгийн газраас УИХ-д өргөн барьсан “Мөнгө угаах болон терроризмыг санхүүжүүлэх үйл ажиллагаатай тэмцэх тухай хууль” болон “Эрүүгийн хуульд нэмэлт, өөрчлөлт оруулах тухай хууль”-ийн төслүүд нь олон улсын конвенц, түүнтэй холбогдох бусад баримт бичгийн агуулга, үзэл санааг тусгасан мөнгө угаах, терроризмыг санхүүжүүлэх үйл ажиллагааг илрүүлэх, таслан зогсоох хэм хэмжээг тогтооходчиглэсэн байна гэж УИХ дахь МАХН-ыг бүлэг үзэж төслийг бүхэлд нь дэмжиж байна.

Гэхдээ Терроризмыг санхүүжүүлэхтэй тэмцэх тухай конвенцэд терроризмыг санхүүжүүлэх, санхүүгийн үйлчилгээ үзүүлэх, терроризмын үйл ажиллагаанд хүн хариуцлага хүлээлгэх талаар хуульчлах үүргийг гишүүн орнууд хүлээсэн байгааг анхаарч Эрүүгийн хуульд терроризмын гэмт хэрэг болон бусад холбогдох зүйл заалтыг нэмж тусгах нь зүйтэй гэж үзэж байна. 

НҮБ-ын Аюулгүйн зөвлөлийн 1267 дугаар тогтоол, мөн энэ тогтоолд оруулсан 1333, 1390, 1455, 1617 дугаар нэмэлт өөрчлөлтүүдийн дагуу террорист үйл ажиллагааг үйлдсэн болон завдсан этгээдийн санхүүгийн хөрөнгө, тэдний нэрийн өмнөөс үйл ажиллагаа явуулж, буй иргэн, байгууллагын эд хөрөнгийг хураах, эрхийг түтгэлзүүлэх асуудлыг хуульд тодорхой тусгаж өгөх шаардлагатай гэж үзэж байна.
Эдгээр саналыг хуульд тусгах нь Монгол Улсын нэгдэн орсон олон улсын конвенцыг хэрэгжүүлэх, терроризмтэй тэмцэх үйл ажиллагаанд Монгол Улсын оролцоог дээшлүүлэх ач холбогдолтой гэж МАХНам үзэж байна. 

УИХ дахь МАХН-ын бүлгээс хуулийн төслийг боловсронгуй болгох чиглэлээр дараах саналыг УИХ-ын чуулганы нэгдсэн хуралдаанд оруулж байна. Үүнд:

Нэгдүгээрт, “мөнгө угаах”, “терроризмыг санхүүжүүлэх”, “сэжигтэй гүйлгээ” гэсэн нэр томъёоны тодорхойлолтуудыг НҮБ-ын конвецын агуулга, хэм хэмжээнд нийцүүлж тодотгож томъёолох саналтай байна.

Хоёрдугаарт, Хуулийн төслийн 4 дүгээр зүйлийн 8, 9, 10, 11-рт заагдсан ашгийн бус хуулийн этгээд, хонжворт сугалаа, төлбөрт таавар, бооцоот тоглоомыг зохион байгуулагч, үл хөдлөх хөрөнгийн зуучлагч, өмгөөлөгч, нотариатч, мэргэжсэн нягтлан бодогч гэсэн хэсгийг хасч мөнгө шилжүүлэх, хадгаламж авах эрх бүхий хуулийн этгээд, байгууллагууд,бооцоот тоглоомын газрууд гэсэн заалтуудыг нэмэх саналыг оруулж байна.

Мөн төслийн 10 дугаар зүйлд  Монгол улсын хилээр бэлэн мөнгө гаргах харьцааг зохицуулахтай холбогдсон заалтыг тодруулах саналыг оруулж байна. Тухайлбал: 

10.1.Монгол Улсын болон гадаадын иргэн, хуулийн этгээд, харъяалалгүй хүн 5-20 сая төгрөг /түүнтэй тэнцэх хэмжээний валют/ -тэй тэнцүү дүнтэй бэлэн мөнгийг Монгол Улсын хилээр оруулах, гаргахдаа энэ тухай гаалийн мэдүүлэгт үнэн зөв мэдүүлэх үүрэгтэй.

10.2.Монгол Улсын болон гадаадын иргэн, хуулийн этгээд, харъяалалгүй хүн 20 сая төгрөг /түүнтэй тэнцэх хэмжээний гадаад валют/-аас дээш дүнтэй бэлэн мөнгийг Монгол Улсын хилээр оруулж, гаргахдаа энэ тухай Санхүүгийн мэдээллийн алба, эсхүл түүний итгэмжлэгдсэн төлөөлөгчид батлагдсан маягтын мэдүүлэг гаргаж байж хилээр гаргах ийм заалтыг оруулах саналыг бүлгээс оруулж байгаа юм.

Дөрөвдүгээрт, төслийн 9.5, 18.1.4, 23.1-д энэ хууль хэрэгжүүлэхтэй холбогдсон заавар, журмуудыг Монголбанкны Ерөнхийлөгч батлахаар заасан байгаа юм, Бүлэг хэлэлцээд энэ нь хангалттай бус байна гэж үзэж Монголбанкны ерөнхийлөгч, Монгол улсын Ерөнхий прокурортой хамтарч заавар журмуудыг баталж байх нь зүйтэй гэж үзэж Монгол улсын ерөнхий прокурор гэсэн тодотголуудыг дээрх дурдсан зүйлүүдэд нэмэх саналыг оруулж байна.

Тавдугаарт, төслийн 9.1.2, 10.4.3, 18.1.4, 24.1.2 заалтуудад найруулгын чанартай өөрчлөлт оруулах саналыг оруулж байгаа.

Зургадугаарт, 24.1.2-т хариуцлага хүлээлгэхэд ногдуулах торгууль 1000000 /нэг сая/ төгрөг гэдгийг 2000000 /хоёр сая/ төгрөг гэж өөрчлөх саналыг оруулж байгаа юм.

Мөн төслийн 14 дүгээр зүйлд мэдээлэх үүрэгтэй этгээд, түүний ажилтан энэ хуульд заасан үүргийн дагуу шударгаар хүлээсэн, дамжуулсан, мэдээлэл сэжигтэй гэж үзэж гүйлгээг түдгэлзүүлсний төлөө захиргааны хариуцлага ногдуулах, эрүүгийн хариуцлагад татахыг хориглохоор тусгасан тул төслийн 24.1.2-оос 14 дүгээр зүйлд хамаарах заалтыг хасах саналыг оруулж байгаа юм.

УИХ-ын эрхэм гишүүд ээ, манай Намын бүлгээс гаргасан дээрх саналыг хэлэлцэн баталж өгөхийг та бүхнээс хүсч байна, анхаарал тавьсанд баярлалаа.

Ц.Нямдорж: - Идэвхтэн даргад баярлалаа. Тамгын газар Нам, эвсэл, Зөвлөлийн бүлгийн гишүүд байхгүй гишүүдээ оруулж ир, одоо яг 28 гишүүн байна. Ламбаа гишүүний горимын саналыг сонсоё.

С.Ламбаа: - Бид нар энэ Мөнгө угаах болон терроризмыг санхүүжүүлэх асуудлыг хэлэлцэж эхэлж байна л даа. Ер нь би нэг горимын санал, энэнээс арай өөр санал тавих гэсэн юм, өнөөдөр УИХ бид үйл ажиллагаагаа явуулж байна, гэлээ гэхдээ миний энэ тавьж байгаа асуудлыг ямар нэгэн хэмжээгээр бид анхааралдаа авахгүй бол болохгүй юм гэдэг үндэслэлээр горимын санал хэлэх гэж байгаа юм. Монголын төр юу болж байгаа юм, мэдэхгүй байна, Засгийн газрын гишүүн нь хувийн өмч рүү дайрч гадаадын хөрөнгө оруулалттай байгууллагууд руу дайрч жагсаал цуглаан толгойлчихсон, тэр дотроос нь хүн нас барчихсан, ийм байдлаар одоо хэвлэл мэдээллээр өнөө өглөө гарч шуугилаа.

Өчигдөр хадгаламж зээлийн хоршооны удирдлагуудтай уулзсаныхаа төлөө юмуу, юунаас болсон юм Санхүүгийн зохицуулах хорооны дарга өнөөдөр хутгалуулчихаад байж байна, энэ нь ямар үйлдэл юм, баталгаатай юмуу, үгүй юмуу, баахан цуу яриа болж явж байна, энэ асуудлыг ер нь Хууль зүйн байнгын хорооны дарга, Хууль зүйн яамны сайд нар энэ асуудалд анхааралд тавиад үнэн мэдээлэл, юу болсон, яасан юм гэдгийг энэ Их Хурлын гишүүдэд мэдэгдэхгүй бол энд тэндгүй шуугиан болж байна шүү дээ. Тийм учраас Их Хурлын дарга нэг чиглэл өгч Хууль зүй, дотоод хэргийн яам ээн асуудалд анхаарал тавьж,Их Хурлын гишүүдэд бодитой мэдээлэл өгүүлэх энэ асуудлыг зохион байгуулахгүй юу, өнөөдөр гэсэн ийм горимын саналтай байна. Янз бүрийн юм яригдаад байгаа шүү дээ.

Ц.Нямдорж: - Бадраагийн эрүүл мэндэд халдсан асуудлаар цагдаагийн байгууллага шалгаж байгаа, мэдээлэл авсан, Гэмтлийн эмнэлэгт хүргэгдсэн байгаа, тэрийг шалгаж байж учры нь олно доо, ямарч байсан хүн нь баригдсан.

Л.Гантөмөр: - Yдээс хойш хаалттай хуралдаанаар хадгаламж зээлийн хоршоодын талаар сонсож хэлэлцмээр байна.

Ц.Нямдорж: - Ямарч байсан Одбаяр сайдыг сонсоё.

Д.Одбаяр: - Тэгэхээр өнөө өглөө цагдаагийн байгууллагын мэдээлснээр Төрийн өмчийн хороонд байрладаг Санхүүгийн зохицуулах хорооны даргыг албан ажилдаа орж ирэхэд нь үүдэнд нь отож хүлээсэн маягтай байсан хүн эрүүл мэндэд нь халдаж хутгалсан гэсэн ийм мэдээ авсан байж байгаа, одоо Гэмтлийн эмнэлэг дээр эмчлүүлж байна, цагдаагийн байгууллага гэмт хэрэг үйлдсэн нөхрийг баривчлан шалгаж ажиллагаа явагдаж байгаа.

Ц.Нямдорж: - Эхний асуултанд Одбаяр сайд мэдээлэл байна уу?

Д.Одбаяр: - Эхний асуудлын хувьд өчигдөр бидэнд мэдээлснээр УИХ-ын гишүүн Гүндалай сайд 2 автобус, 2 жип, 1 пургонтой 80-аад хүнтэй Бороо гоулд компаний уурхай дээр очсон байгаа, тэнд очоод хамгаалалтын нөхдүүд Гүндалай сайдыг нэвтрүүлсэн юм билээ, бусад хүмүүс нь уул хадаар явж байгаад 60 орчим насны хүн тодорхой бус шалтгаанаар амь эрсэдсэн гэж байгаа, энийг цагдаагийн байгууллага шалгаж байгаа. Тэнд тухайн үед нь анхны мэдээ ирэнгүүт нь цагдаагийн групп очиж ажилласан, шүүх, прокурор болон шүүх эмнэлгийн нөхдүүд бүгд газар дээр нь ажилласан. Одоогийн байдлаар тодорхой хоёрдахь мэдээлэл ирээгүй байна.

Ц.Нямдорж: - Одбаяр сайд Засгийн газар дээрээ энэ асуудлуудыг авч ярих уу?

Д.Одбаяр: - Яригдаж байгаа. Ерөнхий сайдад энэ танилцуулга хийгдэж байгаа.

Ц.Нямдорж: - Энэ одоо янз янзын юмнуудыг бас ярьж, хэрэгтэй, хэрэггүй юманд бас их орооцолдох юмаа.

С.Ламбаа: - Даргаа энэ гадаах байдлыг ямар нэгэн байдлаар зохицуулалт хийж оруулъя, оройд ажлаасаа ч гарч чадахаа байлаа.

Ц.Нямдорж: - Хадгаламж зээлийн хоршоодын асуудлыг Гантөмөр дарга Байнгын хороогоороо авч хэлэлц, тэгээд асуудал байвал Их Хуралд оруулаад ир, Байнгын хороо нь асуудлаа яриагүй байхад Их Хурал юу ярих юм бэ? Байнгын хороон дээрээ эхлээд мэдээллээ сонсчих, энэ асуудлаар. Тэгээд Байнгын хороо энэ асуудлаар УИХ-д мэдээлэл оруулах шаардлагатай гэх юм бол надад хэлчих, би тэгээд УИХ-д хаалттай байна уу, нээлттэй байна уу, шаардлагатай гэж үзсэн аргаар нь Их Хуралд мэдээлэл хийлгэх ажлыг нь хийе л дээ. Тийм л юм ярьсан шүү дээ.

Одоо үндсэн асуудалдаа оръё. 2 асуудал анхааралд орлоо, явцын дунд ярьцгаая.

Би бас нэг мэдээлэл хийе, УИХ-ын гишүүн Батхуяг, Наранцацралт, Сономпил, Энхсайхан нар надад бичиг ирүүлсэн, би тэр бичгийг уншаад өгье. Yндэсний шинэ намын гишүүдийн зөвлөлийн тухай гээд. Yндэсний шинэ намыг 2006 оны 5 дугаар сарын 19-ний өдөр анхдугаар хурлын шийдвэр үүсгэн байгуулсныг 6 сарын 14-ний өдөр Улсын дээд шүүх улсын бүртгэлд бүртгэж батламж олголоо.

Намын удирдах байгууллагаас өгсөн чиглэлийн дагуу тус намын гишүүн УИХ-ын гишүүн М.Энхсайхан, Наранцацралт, Сономпил, Батхуяг нар УИХ дахь Yндэсний шинэ намын гишүүдийн зөвлөл байгуулан ажиллах болсныг өргөн мэдүүлж байна. Зөвлөлийн ахлагчаар Батхуяг гишүүнийг сонгосон болно гэсэн ийм бичиг ирүүлснийг танилцуулъя.

Одоо мөрдөж байгаа Их Хурлын хуулийн 28-ын 3-т “эвслийн бүлэг тарсны дараа түүний бүрэлдэхүүнд байсан нам, УИХ-д 8-аас доошгүй суудалтай бол тухайн намаас сонгогдсон гишүүд УИХ-д хамтарсан үйл ажиллагаа явуулж болох бөгөөд ингэхдээ энэ хуулийн 27.1.1-ээс 27.1.6, 27.1.8-д заасан эрх үүргийг хэрэгжүүлнэ” гэсэн заалт байгаа. Өөрөөр хэлбэл гишүүдийн мэдээллийг сонслоо, энэ хуульд заасан зөвлөл гэж үзэхгүй, бас энэ зөвлөл хуулийн 28.3-т заасан эрх эдлэхгүй гэдгийг Их Хуралд танилцуулъя, тэгээд мэдээллийг сонсголоо. 

Гишүүдийнхээ шийдлийг хүндэтгэж байна, гэхдээ энэ зөвлөл одоо яг Ардчилсан намын зөвлөл шиг эрх үүрэг хүлээхгүй гэдгийг хэлье.

Ингээд Байнгын хорооны дүгнэлттэй холбогдуулж Раш, Зоригт гишүүд асуулт асуух нь. Раш гишүүн асуултаа асууя.

Р.Раш: - Би тодруулж асууя, яахав мөнгө угаах гэдэг асуудлыг терроризмтой холбож байна. Яахав Монгол орны хувьд өнөөдөр нэг их нүүрлэсэн тийм юм одоохондоо байхгүй байна л даа. Цаашид юу болохыг мэдэхгүй, харин энэний оронд гадаадын том санхүүгийн аллигархууд, том банкууд бага хүүтэй мөнгө манай үндэсний компаниудад их хэмжээгээр зээлдэг, тэгээд энэ босоод байгаа байшингууд тэрүүнтэй л холбоотой байх л даа. Энийг хүмүүс мөнгө угаах хэлбэрийн тийм үйл ажиллагаа явагдаж байна гэж ярьдаг юм билээ.  Тэгээ энэ талаар хийгдэж байгаа судалгаа, янз бүрийн асуудлууд хэр байдаг юм бэ? Яг хэрэг дээрээ Монголбанк өнөөдөр монголын санхүүгийн зах зээлийг удирдаж л байгаа байх, гэхдээ гадаадын том банкуудын бага хүүтэй, зориудын юмуу мэдэхгүй, үнэхээр монголыг дэмжиж байна гэдэг юмуу, хувийн секторыг дэмжиж байна гэдэг юмуу, цаана нь ухаан нь өөр бусад бодол санаа байдаг юм биш байгаа даа гэсэн ийм бодол төрж байдаг юм, баярлалаа.

Ц.Нямдорж: - Мөнх-Оргил гишүүн хариулъя.

Ц.Мөнх-Оргил: - Раш гишүүний асуултад хариулъя, энэ хуулийн ерөнхий санаа нь яг л Раш гишүүний саяын ярьж байгаа тэр болгоомжлолоос урьдчилан сэргийлсэн, тийм юм гарахвий дээ гэдгээс урьдчилан сэргийлсэн, гарах юм бол таслан зогсоох чиглэлтэй л хууль л даа. Ер нь олон улсын хэмжээнд томоохон банк, санхүүгийн байгууллагууд олон улсын хэмжээнд үйл ажиллагаа явуулж байгаа банкнууд олон улсын их нарийн хяналтад орсон юм билээ, маш нарийн хяналтад орсон юм билээ. Тэр байтугай жижиг, дунд хэмжээний банкны олон улсын олон талт харилцааны гүйлгээнд хүртэл хяналт тавьж эхэлж байгаа юм билээ, тэгэхээр одоогийн байдлаар манайд орж ирж байгаа хөнгөлөлттэй зээл эд нар бол тэр мөнгө угаах тал дээр гайгүй байлгүй дээ гэж бодож байна. Энэ байгууллага байгуулагдаад үйл ажиллагаагаа явуулах юм бол яг энэ чиглэлийн ажлыг хянаж зохицуулах ёстой юм.

Р.Раш: - Гайгүй байлгүй гэж бодож байгаа л даа. Яг байдал дээрээ бидний ойлгож байгаагаар тухайлбал мунхаг хүнийхээр үнэн хэрэг дээрээ гадаадын банкууд монголын санхүүгийн зах зээлийг эзэлчихээд байна гэж би ингэж ойлгож байгаа.

Ц.Нямдорж: - Зоригт гишүүн асууя. Өөр олон юм эзлэхийг оролдоно, Раш гишүүн, тэр үед нь хатуу байж үзээрэй.

М.Зоригт: - Энэ хуулийг цагаа олсон маш чухал хууль гэж үзэж байгаа л даа, Монгол улс өөрөө олон улсын терроризмтай тэмцэх тэмцэлд маш идэвхтэй оролцож байгаа, тийм учраас террористуудын бас нэг хараа болж болзошгүй. Дээрээс нь Монгол улс бас хууль бус орлого олох бизнес эрчимтэй хөгжиж байгаа, биеэ үнэлэх үйл явдал байна, хар тамхины хэрэг нэг биш удаа гарч байх шиг байна. Цаашлаад буу зэвсэгтэй холбоотой худалдаа, наймаа хийгдэж л байдаг шүү дээ. Дээх нь хятадын хэвлэл дээр гарсан байсан, манай улсын баруун талаар хятад руу зэвсгийн наймаа хийгдээд баригдсан байна лээ, гэх мэтчилэн хууль бусаар орлого олдог тэр бизнес нь нэгэнт монголд цэцэглэж байгаа, тэрнээс олж байгаа орлогоо мэдээж ил болгох тэр ажиллагаанд хүмүүс идэвхтэй оролцож байгаа, тэгээд манай монгол чинь мөнгөн гүйлгээний хувьд дэлхий дээр хамгийн чөлөөтэй орон шүү дээ, хаашаа бол хаашаагаа хэдийг бол хэдийг шилжүүлж байдаг. Тэгээд энийг нь өөрөө олон улсын террорист байгууллагууд ашиглахыг бодож л байж таараа, завдаж байж таараа л, тийм учраас энэ хууль яаралтай хэрэгтэй.

Байнгын хороон дээр хэлэлцүүлэх явцад надад нэг анзаарагдсан зүйл бол мөнгө угаах, терроризмтой тэмцэх чиглэлд манай Монгол улс өөрөө туршлага багатай л даа. Тэр дотроо бид нар өөрсдөө тэр чиглэлийн ойлголт, мэдлэг, мэдээлэл их сул байгаа юм. Тэгээд хууль санаачлагчдаас асуухад үндсэндээ олон улсын мөнгө угаахтай хийх тэмцэл, терроризмтой хийх тэмцэлтэй, туршлага дээр суурилж олон улсын конвенцид нэгдэж, түүний зөвлөл, зөвлөмжийг үндэслэн гаргасан хуулийн төсөл байгаа байхгүй юу. Тэгээд Байнгын хороон дээр хэлэлцэх явцад бид нар өөрсдөө зарим зүйлийг дутуу ойлгож байгаагаасаа болоод хууль санаачлагчдын оруулж ирсэн санал дээрээс маш олон хэрэгтэй зүйлийг авч хаяж магадгүй надад санагдаж байсан л даа. Одоо жишээлбэл 4.1 дээр би өөрөө цөөнх болсон юм, оруулж байгаа асуудалд нь биш, угаасаа зарчим нь нэгэнт олон улсын туршлага, мэдээлэл дээр суурилж орж ирсэн тэр мэдээлэх үүрэгтэй этгээд гээд жагсаалт байгаа л даа, энэ дээрээс маш олон этгээдүүдийг хасч, хэд хэдэн этгээдүүдийг нэмэхээр саналууд явж байгаа.

Миний байр суурь юу байсан гэхээр ерөөсөө нэмэхээ ч болъё, хасахаа ч болъё, ер нь олон улсын туршлагыг хүндэтгээд бодвол тэр нь зөв гэж бодоод хөдөлгөөнгүйгээр тэр чигээр нь орхисон нь зөв гэж ойлгоод цөөнх болсон юм л даа. Одоо 20 сая төгрөгөөс дээш бүхий л гүйлгээг олж мэдэхийн тулд хүмүүс нэмээд, хасаад байгаа байх, одоо хөөргөний наймаа, машины наймаа, хурдан хүлгийн наймаа гээд маш олон саналууд гарч ирсэн шүү дээ. Ингээд замбараагүйтээд яваад байх юм бол маш олон харилцааг нэмж оруулах хэрэгтэй болно, маш олон байгууллагуудыг нэмж оруулах хэрэгтэй болно. Тийм учраас тэр асуудлаар цөөнх болсон юм. Ингээд Байнгын хорооноос болон ажлын хэсгийнхээс асуух гээд байна. Аль болохоор оруулж ирсэн зарим тодорхойлолт, ойлголт дутуу байхаар саналуудаа татаж аваад, анх хуулийн санаачилсан тэр хуулийг тэр чигээр нь батлах бололцоо байхгүй юу. Өнөөдөртөө бид нарт бас яг энэ чигээр нь өөрсдийн ойлголт мэдээлэл сул байна. Хэрэгжүүлж байсан үйл ажиллагаа, туршлага багатай учраас тийм байдал байж болохгүй юу гэсэн ажлын хэсэг, Байнгын хорооноос асуух гэсэн юм.

Ц.Нямдорж: - Зориг гишүүнийх бараг санал юм байна.

Ц.Мөнх-Оргил: - Зориг гишүүнийх санал юм байна, Байнгын хороон дээр нэлээд ярьсан шүү дээ, тэгээд Байнгын хорооныхоо саналаар санал хураалгаад та цөөнх болсон газраа саналаа хэлээд явчихгүй юу. Ер нь миний бодлоор дөнгөж байгуулагдаж байгаа, яаж ажлаа явуулах нь ажил нь жигдрээгүй байгаа ийм байгууллага, замбараагүй олон, тухайлбал нотариатч, өмгөөлөгч хүртэл мэдээлэх үүрэгтэй этгээд болгоод энэ үйл ажиллагааг хэт задгайруулах юм бол энэ байгууллага чинь ажилдаа дарагдах юмуу, эсвэл үйл ажиллагаагаа явуулж чадахгүй, тэгээд эцсийн дүндээ энэ хууль хэрэгжихгүй шатандаа хүрч магадгүй, тийм учраас эхний ээлжинд гарцаагүй, ихээхэн хэмжээний бусад хүмүүсийн мөнгө төгрөгийг эргэлдүүлдэг, нааш цааш нь шилжүүлэг хийдэг, гадна дотноос таны яг саяын ярьсантай санал нэг байна. Гадна, дотноос хөрөнгө мөнгө аваад хууль зөрчдөг, мөнгө угаадаг, магадгүй байгууллагуудаа хумиж авч, энэ байгууллагынхаа мэдээллийн албаны хяналтанд оруулсан нь зохимжтой юм болов уу гэж бодож санал хураалгасан юм.

Ц.Нямдорж: - Ингээд санал хураая. Гишүүд асуултаа асуулаа. Зоригт гишүүний ярьж байгаа нэг зүйл бараг туйлын үнэн шүү дээ. Шинэ төрлийн гэмт хэргүүдийн тухайд манай холбогдох байгууллагууд хэтэрхий шинэ байгаа, хар тамхи, хүний худалдаа, зэвсгийн наймаа, биеэ үнэлэх гээд, энэ дээр бас цаашдаа анхаарч ажиллах ёстой гэсэн зүйл ярьж байна. Одбаяр сайд энд сууж байна, энэ асуудал дээр сайн ажиллах хэрэгтэй. Ингээд байнгын хорооноос дэмжигдсэн саналуудаар санал хураалт явуулъя.


1.Төслийн 3.1.7-гийн “улсын мөнгөн тэмдэгтийг бэлнээр” гэсний дараа “олон улсын төлбөр тооцоонд түгээмэл хэрэглэгддэг чек, вексель,  үнэт цаас”  гэж нэмэх гэсэн УИХ-ын гишүүн Ж.Батхуяг ,Т.Очирхүү нарын гаргасан байна, энэ саналыг дэмжье гэсэн санал хураалт явуулъя.


Санал хураалтад 39 гишүүн оролцож 28 гишүүн зөвшөөрч, 11 гишүүн татгалзсан байна. 71.8 хувийн саналаар нэг дэх санал дэмжигдэж байна.


2.Төслийн 3.1.9-ийг хасах гэсэн УИХ-ын гишүүн Ж.Батхуяг ,Т.Очирхүү нарын гаргасан байна, энэ саналыг дэмжье гэсэн санал хураалт явуулъя.


Санал хураалтад 39 гишүүн оролцож 29 гишүүн зөвшөөрч, 10 гишүүн татгалзсан байна. 74.4 хувийн саналаар хоёр дахь санал дэмжигдэж байна.


Гансүх гишүүнд горимын санал хэлэх бололцоо өгье.

Л.Гансүх: - Ирц бүрдээгүй байна л даа. Тийм учраас тодорхой түвшинд хариуцлагыг өөр дээрээ авъя, гэхдээ зарим түвшинд гишүүд өөрсдөө хариуцлагаа үүрэх ёстой, ирц бүрдээгүй байна, энэ чинь бас нэлээд, та өөрөө хэлсэн, шинэ хуулийн зохицуулалт явж байгаа учраас аль болохоор гишүүд олон байвал зүгээр байх л даа. Эсвэл ингээд дуусгаад үдээс хойшхи хуралдаанаа хийхгүй гэх гээд байгаа юмуу?

 Ц.Нямдорж: - Одоо энэ асуудлыг хэлэлцээд санал хураагаад дуусчих юм бол үдээс хойш гишүүд Байнгын хороо нь юмуу, Зөвлөл, Бүлэг дээрээ асуудал ярьж болно, ажлын хэсгийн хүрээнд ч болно, шаардлагыг 100 хувь хүлээж авч байна. Гэхдээ энэ шаардлагыг биелүүлэх үүрэгтэй гишүүн бол нөхөр Идэвхтэн, нөхөр Гансүх, тэгээд дэд дарга Лүндээжанцан, Их Хурлын гишүүд мөнөөсөө мөн. Бас надтай адилхан хариуцлага хүлээх талаар үг дуугарч байгаад Гансүх гишүүнд баярлалаа. Санал хураая.


3.Төслийн 3.1.10-ыг хасах гэсэн УИХ-ын гишүүн Ж.Батхуяг ,Т.Очирхүү нарын гаргасан байна, энэ саналыг дэмжье гэсэн санал хураалт явуулъя.


Санал хураалтад 40 гишүүн оролцож 25 гишүүн зөвшөөрч, 15 гишүүн татгалзсан байна. 62.5 хувийн саналаар гурав дахь санал дэмжигдэж байна.


4.Төслийн 4.1.7-г хасах гэсэн УИХ-ын гишүүн Л.Гантөмөрийн гаргасан,  УИХ-ын гишүүн Г.Занданшатар цөөнх болсон, санал хураалт явуулъя.


Санал хураалтад 40 гишүүн оролцож 30 гишүүн зөвшөөрч, 10 гишүүн татгалзсан байна.  75.0 хувийн саналаар Гантөмөр гишүүний гаргасан санал дэмжигдэж байна.


5.Төслийн  4.1.8-аас 4.1.11 дэх заалтуудыг хасч, “4.1.8. мөнгө шилжүүлэх,  хадгаламж авах эрх бүхий хуулийн этгээд,   4.1.9. бооцоот тоглоомын газрууд”  гэсэн заалтыг нэмэх гэсэн МАХН-ын бүлгийн гаргасан, УИХ-ын гишүүн М.Зоригт цөөнх болсон байна. Зоригт гишүүн яръя.

М.Зоригт: - Энэ дээр цөөнх болсон гол санаа одоо энэ мэдээлэх үүрэгтэй этгээд гээд доошоогоо жагсаалт байгаа, нийтдээ 11 этгээдийг заасан, энэ 11 этгээдийг аваад үзэхээр ямар нэгэн байдлаар улсаас тусгай зөвшөөрөл, лиценз авдаг байгууллага, хувь этгээдүүд байгаа, Мөнх-Оргил гишүүний хэлж байгаа шиг бүх нийтийг хамарсан юм биш, өмгөөлөгч гэхэд тусгай эрх авдаг, нотариатч бас тэгдэг, мэргэжсэн нягтлан бодох бас тэгдэг, улсаас тусгай үйл ажиллагаа явуулдаг тэр нөхдөд л үүрэг өгч байгаа байхгүй юу, угаасаа. Анх хуулийг санаачилсан хүмүүсийн оруулж ирсэн санал дээр нэлээд цэгцтэй, зөв томъёоллоор оруулсан байгаа юм.

МАХН-ын бүлгээс болон бусад гишүүдээс орж ирж байгаа саналуудыг аваад үзэхэд санаа адилхан боловч нэр томъёоны хувьд ондоо болж байгаа юм. Бооцоот тоглоомын газрууд гээд Хувьсгалт намын санал дээр байхад хууль санаачлагчдын төсөл дээр хонжворт сугалаа болон төлбөрт таавар, бооцоот тоглоомын үйл ажиллагааг зохион байгуулсан гээд байж байгаа байхгүй юу. Анх хууль санаачлагчдын асуудал нь өөрөө цэгцтэй байгаа учраас яг энэ байдлаар нь үлдээе.

Ер нь мэдээллийг цуглуулаад, тэмцэл явуулах гээд байгууллага чинь тэр мэдээллийг цуглуулаад нэгтгээд байж байх ёстой юм шүү дээ, тэгээд шаардлагын хүрээнд тэрэн дээрээ ажилладаг, тийм учраас тэр хэт их нүсэр болоод бйах юм байхгүй шүү дээ. Тогтсон тэр заавар, журмын дагуу асуултыг бөглөөд явуулаад байх юм чинь энэ бол том юм биш шүү дээ. Тийм учраас ерөөсөө би түрүүн дахиад хэлье, яг энэ чиглэлд бидний хуримтлуулсан туршлага бага шүү дээ. Тийм учраас олон улсын зөвлөмж, нэн ялангуяа терроризмтой, мөнгө угаахтай хийж байгаа тэмцлийг тэдний тэр хуримтлуулсан туршлагыг үндэслээд энэ цэгцтэй энэ байдлаар нь хүлээгээд авъя гэсэн байр суурь байгаа юм л даа. Тийм учраас энэ 4.1 дээр оруулж ирж байгаа олон саналууд байгаа, тэр бүгд дээр нь би өөрөө цөөнх болсон юм.

Ц.Нямдорж: - Зоригт гишүүн саналаа хэллээ, санал хураалт явуулъя.

Би түрүүн уншсан, 5 дахь саналыг дэмжье гэсэн санал хураалт явуулъя, эсрэг санал нь Зоригт гишүүний санал буюу төслийн санал байгаа, тодорхой заалт нэмье гэсэн санал байна.

Санал хураалтад 41 гишүүн оролцож 30 гишүүн зөвшөөрч, 11 гишүүн татгалзсан байна. 73.2 хувийн саналаар МАХН-ын бүлгийн санал дэмжигдэж байна.

6.Төслийн  4.3-д заасан “түүнчлэн”  гэснийг “эсхүл”  гэж өөрчлөх гэсэн МАХН-ын бүлгийн гаргасан, УИХ-ын гишүүн Ж.Батхуягийн гаргасан санал байна, энийг редакцийн журмаар авъя, санал хураах шаардлагагүй.

7.Төслийн 5.1.1-д “хадгалах” гэсний дараа ”гүйлгээ хийх”  гэж нэмэх гэсэн, энийг мөн тэгье, энэ саналыг ажил хэргийн журмаар авчихъя. 

8.Төслийн 6.4-ийг хасах гэсэн УИХ-ын гишүүн Ж.Батхуяг ,Т.Очирхүү нарын гаргасан саналыг дэмжье гэсэн санал хураалт явуулъя.

Санал хураалтад 41 гишүүн оролцож 33 гишүүн зөвшөөрч, 8 гишүүн татгалзсан байна. 80.5 хувийн саналаар 6.4 хасагдаж байна.

9.Төслийн 6 дугаар зүйлд “6.6.мэдээлэх үүрэгтэй этгээдийн ирүүлсэн мэдээллийг хадгалах журмыг Монголбанкны Ерөнхийлөгч батална.”  хэсэг нэмэх гэсэн МАХН-ын бүлгийн гаргасан санал байна. Энэ саналыг дэмжих санал хураалт явуулъя.

Санал хураалтад 41 гишүүн оролцож 34 гишүүн зөвшөөрч, 7 гишүүн татгалзсан байна. 82.9 хувийн саналаар МАХН-ын бүлгийн гаргасан санал дэмжигдэж байна.

10.Төслийн 7.1.5,  7.1.6-г хасах гэсэн УИХ-ын гишүүн Ц.Баярсайханы гаргасан, УИХ-ын гишүүн Г.Занданшатар цөөнх болсон байна.  Гишүүн өөрөө алга байна, хасъя гэсэн санал хураалт явуулъя.

Санал хураалтад 40 гишүүн оролцож, 29 гишүүн зөвшөөрч, 11 гишүүн татгалзсан байна. 72.5 хувийн саналаар 10 дахь санал дэмжигдэж байна.

11.Төслийн 8.2-ыг хасах гэсэн УИХ-ын гишүүн Ж.Батхуяг, Т.Очирхүү нарын гаргасан санал байна, энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож 32 гишүүн зөвшөөрч, 9 татгалзсан байна. 78.0 хувийн саналаар 11 дэх санал дэмжигдэж байна.

12.Төслийн 9.1.2-ыг “гүйлгээ тус бүрийн үнийн дүн нь 20 сая төгрөг /түүнтэй тэнцэх хэмжээний гадаад валют/-өөс бага боловч нийт үнийн дүн нь 20 сая төгрөг /түүнтэй тэнцэх хэмжээний гадаад валют/-тэй тэнцүү буюу түүнээс дээш хоорондоо холбоотой хэд хэдэн гүйлгээ”  гэж өөрчлөн найруулах гэсэн МАХН-ын бүлэг,  УИХ-ын гишүүн Ж.Батхуяг ,Т.Очирхүү  нарын гаргасан байна, энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож 34 гишүүн зөвшөөрч, 7 татгалзсан байна. 82.9 хувийн саналаар МАХН-ын бүлэг, Батхуяг, Очирхүү гишүүдийн гаргасан 12 дахь санал дэмжигдэж байна.

13.Төслийн 9.5-ын “мэдээллийн талаар”  гэсний дараа “Монголбанкны Ерөнхийлөгч, Улсын ерөнхий прокурорын баталсан журмын дагуу”  гэж,  18.1.4-ын “эрх бүхий байгууллагад”  гэсний дараа  “Монголбанкны Ерөнхийлөгч, Улсын ерөнхий прокурорын баталсан журмын дагуу”  гэж тус тус нэмэх гэсэн МАХН-ын бүлгийн гаргасан санал байна, энэ саналыг дэмжье гэсэн санал хураалт явуулъя.

Санал хураалтад 41 гишүүн оролцож 34 гишүүн зөвшөөрч, 7 татгалзсан байна. 82.9 хувийн саналаар 13 дахь санал дэмжигдэж байна.

14.Төслийн 10 дугаар зүйлийг дараах байдлаар өөрчлөн найруулах:



“10.1.Монгол Улсын хилээр зорчигч 5-20 сая төгрөг /түүнтэй тэнцэх хэмжээний гадаад валют/-тэй тэнцүү дүнтэй бэлэн мөнгийг Монгол Улсын хилээр оруулж, гаргахдаа энэ тухай гаалийн мэдүүлэгт үнэн зөв мэдүүлэх үүрэгтэй.



10.2.Монгол Улсын хилээр зорчигч 20 сая төгрөг /түүнтэй тэнцэх хэмжээний гадаад валют/-тэй тэнцүү дүнтэй бэлэн мөнгийг Монгол Улсын хилээр оруулж, гаргахдаа энэ тухай Санхүүгийн мэдээлэх алба,  түүний итгэмжлэгдсэн төлөөлөгчид  мэдэгдэж,  батлагдсан маягтын дагуу мэдүүлнэ.



10.3. Монгол Улсын хилээр зорчигч  энэ хуулийн 10.1,  10.2-т заасны дагуу мэдүүлэг гаргахаас зайлсхийсэн,  татгалзсан,  худал мэдүүлсэн бол  хуульд  заасан хариуцлага хүлээлгэнэ.



10.4.Санхүүгийн мэдээллийн албаны дарга нь  энэ хуулийн 10.2-т заасан маягтын загварыг батална.”  Гэж өөрчлөх санал байна. Санал гаргасан МАХН-ын бүлэг.

Мөнх-Оргил даргаа нэг юм асууя, энэ санхүүгийн мэдээллийн алба чинь хуулийн этгээдийн эрхтэй, дарга нь тушаал шийдвэр гаргах эрхтэй, бланк, тамга тэмдэгтэй ийм газар байх юмуу? Хэрвээ тийм эрхтэй болбол энэ маягтын загвар батална гэдэг юм чинь болж байна, тийм эрхгүй бол Монголбанкны ерөнхийлөгч батлахаас аргагүй байдалд орно шүү дээ, энд хариулъя. Хэн хариулах юм, МАХН-ын бүлэг дүгнэлт гаргасан байна, Идэвхтэн дарга хариулах уу?

Ц.Мөнх-Оргил: - Энэ биеэ даасан хуулийн этгээдийн юутай байж таарах байхаа гэж бодоод байна. Монголбанкны нэгж болж ажиллахаасаа илүү.

Л.Гантөмөр: - Монголбанкны нэгж байна.

Ц.Нямдорж: - Гэтэл наадахь чинь дээд талд нь Монголбанкны ерөнхийлөгч, Ерөнхий прокурортой хамтран журам батална гэсэн байна, тэр утгаар нь авч үзэх юм бол наадахь чинь Монголбанкны бүтэц дотор нэг хэлтэс маягийн, гэхдээ хуулийн этгээдийн эрхгүй юм байх юм байна. Гэтэл энэ дотор маягт батална гээд ирэхээр чинь хуулийн этгээдийн эрхтэй бие даасан байгууллага болчих гээд байна, энэнийхээ талаар хариулаач, Батхуяг гишүүнийг сонсоё.

Ж.Батхуяг: - Яг үг үсгий нь хөөх юм бол батлагдсан маягтын дагуу мэдүүлнэ гэж байгаа болохоор зэрэг яг санхүүгийн мэдээлэх алба өөрөө батална гэсэн үг байхгүй байна гэж ойлгоод. 

Ц.Нямдорж: - Yгүй, 10.4-т ингэж байна, Санхүүгийн мэдээллийн албаны дарга нь энэ хуулийн 10.2-т заасан маягтын загварыг батална гэж, 10.2 гэдэг нь 20 сая төгрөгөөс дээшээ юм авч гарвал Санхүүгийн зохицуулах хорооноос зөвшөөрөл авна гэж. Ямарч байсан би саналы нь хураалгая. Тэгээд бие даасан байгууллага биш болбол 10.4-өө өөрчилөөрэй, Монголбанкны ерөнхийлөгч маягты нь батална гэдэг байдлаар, ойлгосон биз.

Л.Гантөмөр: - Монголбанкны ерөнхийлөгч гэж явъя.

Ц.Нямдорж: - Саяын миний уншсан 14 дэх саналыг дэмжье гэсэн санал хураалт явуулъя, гэхдээ нэг тодруулах зүйлтэйгээр шүү.

Санал хураалтад 42 гишүүн оролцож 37 гишүүн зөвшөөрч, 5 гишүүн татгалзсан байна. 88.1 хувийн саналаар МАХН-ын бүлгийн гаргасан 14 дэх санал дэмжигдэж байна.

15.Төслийн 17.6-г хасах гэсэн УИХ-ын гишүүн Ж.Батхуяг ,Т.Очирхүү  нарын гаргасан, энэ саналыг дэмжье гэсэн санал хураалт явуулъя. 

Санал хураалтад 40 гишүүн оролцож 26 гишүүн зөвшөөрч, 14 татгалзсан байна. 65.0 хувийн саналаар 15 дахь санал дэмжигдэж байна.

Түрүүн Гантөмөр даргын ярьдаг 14 дүгээр зүйл дэх тоог авч үзээрэй, хоёрдахь хэлэлцүүлгийн үеэр.

16.Төслийн  18.1.4-өөс “хангалттай”  гэснийг хасах гэсэн МАХН-ын бүлгийн гаргасан, энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 35 гишүүн зөвшөөрч, 5 татгалзсан байна. 87.5 хувийн саналаар МАХН-ын бүлгээс гаргасан, 16 дахь санал дэмжигдэж байна.

17.Төслийн 23 дугаар зүйлийн гарчгийг “Хамтын ажиллагааны Зөвлөл” гэж, 23.1-ийн “хамтын ажиллагааг хангуулах” гэснийг “үйл ажиллагааг уялдуулан зохицуулах үүрэг бүхий орон тооны бус” гэж өөрчлөх гэсэн УИХ-ын гишүүн Ж.Батхуяг ,Т.Очирхүү нарын гаргасан санал байна, энэ саналыг дэмжье гэсэн санал хураалт явуулъя.

Хамтын ажиллагааны зөвлөл гэдэг юмаа дахиж Байнгын хороон дээрээ эрх, үүргий нь авч үзээрэй, Гантөмөр даргаа, Мөнх-Оргил даргаа. Өчигдрийнх шиг хачин зөвлөл гараад ирэв ээ. Тэгээд Монголбанкны ерөнхийлөгч нь хэрэг бүртгэх, мөрдөн байцаах ажиллагаа, гүйцэтгэх ажлыг удирдаад эхлэв ээ. Тийм юм байхгүй шүү.

Санал хураалтад 40 гишүүн оролцож 36 гишүүн зөвшөөрч, 4 татгалзсан байна. 90.0 хувийн саналаар 17 дахь санал дэмжигдэж байна, гэхдээ энийгээ дахиж авч үзэхээр боллоо шүү гэдгийг хэлье.

18.Төслийн 24.1.2-оос “14”  гэснийг хасах гэсэн МАХН-ын бүлгийн гаргасан санал байна,  энэ саналыг дэмжье гэсэн санал хураалт явуулъя.

Санал хураалтад 40 гишүүн оролцож 37 гишүүн зөвшөөрч, 3 татгалзсан байна. 92.5 хувийн саналаар МАХН-ын бүлгийн 18 дахь санал дэмжигдэж байна.

Хоёр. Байнгын хорооноос дэмжигдээгүй саналууд байна.

1.Төслийн 24.1.1-ийн  “6.3” гэсний дараа “ 6.1, 7.1,  8.1,  9”  гэж нэмэх гэсэн УИХ-ын гишүүн Ж.Батхуяг,  Г.Занданшатарын гаргасан, дэмжигдээгүй санал байна, Батхуяг гишүүнийг сонсоё.

Ж.Батхуяг:  - Энэ хамгийн чухал заалт нь байгаа юм, уг нь. Энэ хууль маань хэрэгжих гэхээр мэдээлэл хүргэх үүрэг хүлээж байгаа мэдээлэх үүрэгтэй этгээдүүд байгаа, хэрвээ одоо мэдээлэхгүй тохиолдолд авах арга хэмжээгүй болчихоод байгаа, хариуцлагын тогтолцоогүй ийм хууль болчих гээд байгаа юм,  одоо төсөл дээр зөвхөн 6.1 бол зайлшгүй мэдээлэх үүрэгтэй этгээдийн онц хийх, гүйцэтгэх ёстой ажил, 8.1 бол мэдээллээ хадгалах, 9 бол зайлшгүй сэжигтэй болон бэлэн мөнгөний гүйлгээг зайлшгүй хянах, түүнийгээ мэдээлэх ийм үүрэг хариуцлагуудыг ногдуулсан байгаа.

Тэгэхээр Санхүүгийн мэдээллийн албанаас үүнийг хариуцлага яаж тооцох вэ, энийг зөрчсөн албан тушаалтан, байгууллага, этгээдтэй ч гэсэн энэ заалт орхигдвол хууль хэрэгжихэд хэцүү болно гэсэн ийм болгоомжлол байгаа. Ямарч арга хэмжээ байхгүй байна яах вэ, гэсэн ийм зүйл гараад ирэхвий гэсэн, тийм учраас энийг зайлшгүй нэмэх ёстой гэж үзэж байгаа. 

Ц.Нямдорж: - Ойлголоо, ингэе, гишүүдээ, хариуцлагатай холбоотой асуудлыг хоёрдугаар хэлэлцүүлгийн үед дахин та нар сайн авч үз, тэгээд Батхуяг гишүүний ярьж байгаа зүйлийг, бусад асуудлыг авч үзвэл яасан юм, ийм ийм юм болохгүй гээд хуулин дотор чинь заасан бол зөрчвөл яах вэ гэдгийг ард талд нь шигтгэх ёстой. Тэрийгээ бүрэн гүйцэт Мөнх-Оргил гишүүн авч үзээч. Тэгэх үүрэгтэй, тэгэх үүрэгтэй гээд баахан үүрэг хүлээлгэчихсэн байгаа, мэдүүлэх үүрэгтэй этгээдийн чинь хувьд, тэгээд мэдүүлээгүй бол яах гэдэг заалтыг энэ дотор орхигдсон юм шиг байна лээ.

Сая Батхуяг гишүүн яг тийм юм яриад байна даа. Тэгэхээр одоо энийг санал хурааж унагах юмуу, босгох хэлбэрээр биш, ер нь хоёрдугаар хэлэлцүүлэг хийхдээ үүргий нь хариуцлагатай нь шигтгээг нь хийгээд хооронд нь холбож авч үзээд зарим зүйл нэмэх, зарим зүйл хасах юм байвал хоёрдугаар хэлэлцүүлгийн үед оруулаад ир, тэгэх үү, ерөнхий санааг нь сая хэлчихлээ. Тэгээд энүүгээр санал хураахаа болъё.

Тийм учраас ийм ийм үүрэгтэй гэсэн бол биелүүлээгүй бол яах вэ гэдгийг оруулаад ир, за ингээд энэ саналыг хоёрдугаар хэлэлцүүлгээр авч хэлэлцэхээр боллоо, ойлголцлоо.

2.Төслийн 24.1.2-ын “1000000 хүртэл” гэснийг “2000000 хүртэл”  гэж өөрчлөх  гэсэн МАХН-ын бүлгийн гаргасан санал байна.  Энэ саналыг дэмжих боломжгүй гэж Байнгын хороо үзсэн байна, Байнгын хорооны саналаар энэ саналыг дэмжих боломжгүй гэсэн санал хураалт явуулъя.

Санал хураалтад 40 гишүүн оролцож, 21 гишүүн зөвшөөрч, 19 гишүүн татгалзсан байна.  52.5 хувийн саналаар дэмжих боломжгүй гэсэн санал дийлэнх болж байна. Өөрөөр хэлбэл төслийн санал нь сая төгрөг хэвээрээ үлдэж байна, тийм үү.

Ингээд энэ төслийг хоёрдугаар хэлэлцүүлэгт нь шилжүүлж байна. Хууль зүйн болон Эдийн засгийн байнгын хороонд шилжүүлж байна. Мөнх-Оргил даргаа энэ Авилгалын хууль, Мөнгө угаах хууль хоёрынхоо үг үсгийг 100 хувийн магадлалтайгаар зөв хийгээрэй, их эвгүй хуулиуд шүү гэдгийг хэлье, ингээд энэ бүгдэд нь авч хэлэлцээрэй.

Завсарласныг мэдэгдье, үдээс хойш нэгдсэн чуулган байхгүй, маргааш өглөө 9 цагаас хуралдана.

Хуралдаан 13 цаг 00 минутанд өндөрлөв.

Соронзон хальснаас хянаж буулгасан:


Хуралдааны нарийн


бичгийн дарга 





Ч.АЛТАНЦЭЦЭГ

